
1. ᐊᖓᔪᖅᑲᐅᑎᓂᒃ ᓇᐃᓈᕐᓯᒪᔪᖅ 
 

 

ᐃᓛᒃᑯᑦ 23 ᓄᓇᕗᒻᒥ ᐊᖏᕈᑎᓂ ᓇᓗᓇᐃᕐᓯᒪᔪᖅ ᐃᓄᐃᑦ ᐃᖅᑲᓇᐃᔭᖅᑎᐅᒋᐊᖃᕐᓂᖏᓐᓂᒃ ᓄᓇᕗᑦ ᒐᕙᒪᖓᓂᒃ ᓇᓕᒧᖓᓂᒃ 

ᐃᖅᑲᓇᐃᔭᖅᑐᑦ ᐃᓄᒋᐊᓐᓂᖏᑎᒍᑦ ᓄᓇᕗᑦ. ᒫᓐᓇ 84% ᓄᓇᕗᑦ ᐃᓄᒋᐊᓐᓂᖓᒍᑦ ᐃᓄᐃᑦ, ᑭᓯᐊᓂ ᐃᓄᐃᑦ 15%-ᑐᐃᓐᓇᕐᒥᒃ 

ᑎᒍᒥᐊᖅᑐᑦ ᐃᖅᑲᓇᐃᔮᖑᔪᓂᒃ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖓ ᐊᒻᒪᓗ ᒐᕙᒪᑐᖃᒃᑯᓐᓂ ᓄᓇᕗᒻᒥ. 

 

ᑖᓐᓇ ᐅᓂᒃᑳᖅ ᒥᑦᓴᐅᓴᒍᑕᐅᔪᖅ ᔭᒐᐃᓯᒪᓂᖏᓐᓂᒃ ᐃᓄᐃᑦ, ᐊᒻᒪᓗ ᓄᓇᕗᑦ ᐊᒻᒪᓗ ᑲᓇᑕ ᒐᕙᒪᖏᓐᓄᑦ ᑎᒍᔭᐅᓯᒪᔪᓂᒃ 

ᑲᔪᓯᑎᑕᐅᓯᒪᓐᖏᓐᓂᖓᓄᑦ ᐃᓛᒃᑯᑦ 23. ᒥᑦᓴᐅᓴᒍᑎᓕᐅᖃᑦᑕᖅᑐᒍᑦ “ᑐᓐᖓᕕᒋᔭᐅᔪᖅ ᑕᑯᓐᓇᓐᖑᐊᕋᑦᓴᖅ,” ᓇᓕᐊᒃᑯᑦ 

ᓱᕐᕋᓚᐅᕐᓯᒪᓐᖏᒻᒪᖔᖅ, ᐊᒻᒪᓗ “ᑭᖑᑉᕕᐅᑎᑦᓴᒥᒃ ᑕᑯᓐᓇᓐᖑᐊᕋᑦᓴᐅᑉ,” ᐃᓛᒃᑯᑦ 23 ᑲᔪᓯᑎᑕᐅᓂᖓᓂᒃ. ᐊᔾᔨᒌᓐᖏᓐᓂᖓ 

ᑖᒃᑯᐊ ᒪᕐᕉᒃ ᑕᑯᓐᓇᓐᖑᕋᑦᓵᒃ ᑖᒃᑯᓄᓐᖓᖓᔪᖅ ᐊᑭᖓᓂᒃ ᑲᔪᓯᑎᑕᐅᓯᒪᓐᖏᓐᓂᖓᑕ ᐃᓛᒃᑯᑦ 23. 

 
ᓈᓴᐃᔾᔪᑎᒃᑯᑦ ᒥᑦᓴᐅᓴᒍᑎᕗᑦ, ᑎᒍᓯᓪᓗᑕ ᐃᓱᒪᑦᓴᕐᓯᐅᕈᑎᑦᓴᓪᓗᐊᑕᕐᓂᒃ, ᐃᓚᒋᔭᐅᓪᓗᑎᒃ: 

 
 ᐃᓄᐃᑦ ᑮᓇᐅᔭᓕᐅᕐᓂᕐᓴᐅᓂᐊᖅᑐᑦ ᑭᖑᑉᕕᐅᑎᒃᓴᒃᑯᑦ ᑕᑯᓐᓇᓐᖑᐊᒐᒃᑯᑦ ᑐᓐᖓᕕᓕᐊᖑᓯᒪᔪᒥᒃ ᑕᑯᓐᓇᓐᖑᐊᒐᑦᓴᒥᒃ, 

ᐃᓐᓃᓂᐊᕐᓂᖏᓐᓄᑦ ᑮᓇᐅᔾᔭᓴᕐᓇᓂᕐᐹᓂᒃ ᒐᕙᒪᒃᑯᑦ ᐃᖅᑲᓇᐃᔮᖏᓐᓂ ᐃᖅᑲᓇᐃᔭᓐᖏᖔᕐᓗᑎᒃ ᓇᖕᒥᓂᖁᑎᓖᑦ 

ᓇᖕᒥᓂᖁᑎᖏᓐᓂ ᐅᑉᕙᓘᓐᓃᑦ ᐃᖅᑲᓇᐃᔮᖃᓐᖏᖔᕐᓗᑎᒃ; 

 

 ᑭᖑᑉᕕᐅᑎᒃᓴᒥᒃ ᑕᑯᓐᓇᓐᖑᐊᒐᕐᒥ, ᒐᕙᒪᒃᑯᑦ ᐅᔾᔨᓇᖅᑐᒥᒃ ᐊᑐᓐᖏᐹᓪᓕᓂᐊᖅᑐᑦ ᐊᒥᓱᓂᒃ ᐊᑐᕆᐊᖃᖃᑦᑕᖅᑐᓂᒃ; 

 

 ᑮᓇᐅᔾᔭᓴᕐᓂᕐᓴᐅᓂᖏᓐᓄᑦ, ᑖᒃᓯᓂᒃ ᐃᓵᔪᑦ ᖁᑦᓯᓂᕐᓴᐅᓂᐊᖅᑐᑦ; ᐊᒻᒪᓗ 

 

 ᐃᖅᑲᓇᐃᔮᒧᑦ ᓇᓪᓕᐅᒃᑯᒫᑦ, ᐃᑲᔫᓯᐊᖃᑦᑕᖅᑐᑦ ᐊᒻᒪᓗ ᐊᖏᕐᕋᕆᔭᐅᕙᑦᑐᓄᑦ ᐃᓪᓗᓄᑦ ᐊᑭᓕᕐᓲᑏᑦ ᐊᑦᓯᓂᕐᓴᐅᓗᑎᒃ 

ᑭᖑᑉᕕᐅᑎᑦᓴᒃᑯᑦ ᑕᑯᓐᓇᓐᖑᐊᒐᒃᑯᑦ ᑐᓐᖓᕕᓕᐊᖑᓯᒪᔪᒃᑯᑦ ᑕᑯᓐᓇᓐᖑᐊᒐᒃᑰᓐᖏᖔᕐᓗᓂ. 

 

ᑖᓐᓇ ᑐᑭᓯᑎᑦᓯᒍᑦ ᓇᓗᓇᐃᔭᐃᔪᖅ ᒥᑦᓴᐅᓴᑦᓯᒪᔭᑦᑎᓐᓂᒃ ᐊᑭᖏᓐᓂᒃ ᑲᔪᓯᑎᑕᐅᓐᖏᑉᐸᑦ ᐃᓛᒃᑯᑦ 23 ᐊᕐᕌᒍᖏᓐᓄᑦ 2017-ᒥᒃ 

2023−ᒧᑦ. ᑲᑎᓪᓗᒋᑦ ᔭᒐᐃᔭᖏᑦ ᐃᓄᐃᑦ ᑖᒃᑯᓇᓂ $1,283,922,116, ᐊᒻᒪᓗ ᐊᑭᖏᑦ ᒐᕙᒪᓄᑦ 40%-ᒐᓚᖓ ᑖᑦᓱᒪ. 

 

ᑐᑭᓯᑎᑦᓯᒍᑦ 1: ᒥᑦᓴᐅᓴᑦᑕᐅᓯᒪᔪᑦ ᔭᒐᐃᔭᐅᓯᒪᔪᑦ ᑲᔪᓯᑎᑕᐅᓯᒪᓐᖏᓐᓂᖓᓄᑦ ᐃᓛᒃᑯᑦ 23, 2017-2023 
 

 
ᖃᓄᐃᑦᑑᓂᖏᑦ ᔭᒐᐃᔭᐅᔪᑦ 

ᒥᑦᓴᐅᓴᒍᑏᑦ ᑲᑎᓪᓗᒋᑦ 

(2017-2023) 

ᔭᒐᐃᔭᐅᔪᑦ ᑮᓇᐅᔾᔭᒃᓴᐅᑏᑦ ᓄᓇᕗᑦ ᐃᓄᐃᑦ ᐃᓄᒋᐊᓐᓂᖏᑎᒍᑦ  $1,283,922,116 

ᐊᓯᖅᑯᑉᕕᖃᓐᖏᑦᑐᖅ ᐃᓪᓗᐃᑦ ᐊᑭᖏᑦ  $277,579,485 

ᐊᓯᖅᑯᑉᕕᖃᓐᖏᑦᑐᑦ ᐃᖅᑲᓇᐃᔮᓄᑦ ᓇᓪᓕᐅᒃᑯᒫᖏᔭᐅᑏᑦ  $24,674,693 

ᐊᑐᓐᖏᐹᓪᓕᕈᑏᑦ ᐃᑲᔫᓯᐊᖃᑦᑕᖅᑐᓄᑦ  $68,362,199 

ᐅᓄᕐᓯᒋᐊᕈᑏᑦ ᑖᒃᓯᓂᒃ ᐃᓵᔪᓂᒃ $148,868,593 

ᑲᑎᓪᓗᒋᑦ ᔭᒐᐃᔭᑦ ᒐᕙᒪᒃᑯᓐᓄᑦ  

 

 

 

 

 

 

 

 

 

 

 

 

 

 

  

$519,484,971 

ᐱᖕᒪᕆᐅᔪᖅ ᖃᐅᔨᒪᔭᐅᑎᑦᓯᒋᐊᖃᕐᓂᖅ ᑭᖑᑉᕕᐅᑎᑦᓴᒃᑯᑦ ᑕᑯᓐᓇᓐᖑᐊᒐᑦᓴᒥ ᐃᑲᔫᓯᐊᖃᑦᑕᓂᖅᑕᖃᕐᓂᐊᖅᑐᖅ ᖁᕕᐊᒋᔭᖏᓐᓂᒃ 

ᐃᓄᐃᑦ ᐅᓂᒃᑳᕆᔾᔮᖏᑕᑦᑎᓐᓂ ᑖᒃᑯᓇᓂ ᐅᓂᒃᑳᓂ ᐃᓚᒋᔭᐅᓪᓗᑎᒃ: 

 

 ᐊᐅᓚᑦᓯᓂᕐᓴᐅᓂᖅ ᐊᑐᐊᒐᓕᐊᖑᖃᑦᑕᖅᑐᓂᒃ; 

 

 ᐱᕚᓪᓕᕈᑎ ᖃᓄᐃᓐᖏᑦᓯᐊᕈᑕᐅᔪᓂᒃ; ᐊᒻᒪᓗ 

 
 ᐱᐅᓂᕐᓴᐅᓗᑎᒃ ᒐᕙᒪᒃᑯᓐᓂᒃ ᐱᔨᑦᓯᕈᑏᑦ. 

2. ᑐᑭᓯᑎᑦᓯᕐᖓᐅᑏᑦ 
 

ᒪᐃ 1993-ᒥ ᓄᓇᕗᒻᒥ ᐊᖏᕈᑏᑦ (“ᐊᖏᕈᑏᑦ”) ᐊᑎᓕᐅᖅᑕᐅᓚᐅᖅᑐᑦ ᐃᓄᓐᓄᑦ ᓄᓇᕗᒻᒥ ᓄᓇᑖᖅᑐᓄᑦ ᐊᒻᒪᓗ ᑯᐃᓐ 

ᑭᒡᒐᑐᖅᑎᖏᓐᓄᑦ ᑲᓇᑕᒥ.1 ᐊᖏᕈᑦ ᐊᖏᕈᑕᐅᓯᒪᔪᖅ ᐱᓐᖑᑎᑦᓯᒍᑕᐅᓪᓗᓂ ᓄᓇᕗᑦ ᓄᓇᖓᓂᒃ, ᐊᒻᒪᓗ ᐊᖏᕈᑕᐅᓪᓗᓂ 

ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᔾᔨᒌᓐᖏᑐᒻᒪᕆᓐᓂᒃ ᐃᓚᒋᔭᐅᓪᓗᑎᒃ ᓄᓇ ᓄᓇᒦᓐᖔᕐᓯᒪᔪᓪᓗ, ᐃᖅᑲᓇᐃᔮᑦ, ᐊᒻᒪᓗ ᓂᕐᔪᑏᑦ. 

ᐊᖏᕈᑦ ᐊᖏᓂᕐᐸᐅᔪᖅ ᓄᓇᖃᖅᑳᕐᓯᒪᔪᓄᑦ ᓄᓇᑖᕈᑕᐅᓯᒪᔪᓂᒃ ᖃᖓᓕᒫᖅ, ᐊᒻᒪᓗ ᑕᐃᒪᐃᑎᓪᓗᒍ ᐋᖅᑮᒍᑕᐅᓯᒪᔪᖅ 

ᐱᖕᒪᕆᐅᔪᒥᒃ ᒪᓕᒐᑦᓴᓕᐅᕈᑕᐅᖃᑦᑕᓂᐊᖅᑐᒥᒃ ᐊᓯᖏᓐᓄᑦ ᓄᓇᖃᖅᑳᕐᓯᒪᔪᓄᑦ. ᐃᓛᒃᑯᑦ 23 ᐊᖏᕈᑎᓂ ᐋᖅᑭᑦᓯᓯᒪᔪᖅ 

ᐱᓕᕆᐊᒃᓴᐅᖃᑦᑕᓂᐊᖅᑐᓂᒃ ᒐᕙᒪᓄᑦ ᓄᓇᕗᒻᒥ ᑲᓇᑕᒥᓗ, ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ (“DIO”), ᐊᒻᒪᓗ 

ᐃᓄᐃᑦ.2 

 

ᐊᐱᕆᔭᐅᓚᐅᕋᑦᑕ ᓄᓇᕗᑦ ᑐᓐᖓᕕᒃ ᑎᒥᖓᓄᑦ (“ᑐᓐᖓᕕᒃ”) ᖃᐅᔨᓴᖁᔭᐅᓪᓗᑕ ᓱᖅᑯᐃᕐᓯᓇᓱᐊᕐᓗᑕ ᒪᑭᒪᔾᔪᑎᓂᒃ 

ᔭᒐᐃᔭᐅᓯᒪᔪᓂᒃ ᐃᓄᓐᓄᑦ, ᐊᒻᒪᓗ ᒐᕙᒪᖏᓐᓄᑦ ᓄᓇᕗᑦ ᐊᒻᒪᓗ ᑲᓇᑕ, ᑲᔪᓯᓐᖐᓐᓇᑐᐃᓐᓇᖃᑦᑕᕐᓂᖏᓐᓂᒃ ᐊᖏᕈᑕᐅᓯᒪᔪᓂ 

ᓇᓗᓇᐃᖅᑕᐅᓯᒪᔪᑦ ᐃᓛᒃᑯᑦ 23.  

 

ᐊᓯᐊᒍᑦ ᓇᓗᓇᐃᖅᑕᐅᓯᒪᓐᖏᑉᐸᑦ, ᑕᒪᕐᒥᒃ ᑮᓇᐅᔭᓄᑦ ᓈᓴᐅᑏᑦ ᑖᒃᑯᓇᓂ ᐅᓂᒃᑳᓂ 2016-ᒥᓂᓴᑦ ᑲᓇᑕᐅᑉ ᑮᓇᐅᔭᖏᑎᒍᑦ. 

 
2.1. ᐃᓘᓐᓈᓂᒃ ᑕᑯᒋᐊᕈᑏᑦ ᐃᓛᒃᑯᑦ 23 

ᖁᓛᓃᑦᑐᓂ ᓇᓗᓇᐃᖅᑕᐅᒻᒪᑦ, ᐃᓛᒃᑯᑦ 23 ᐅᖃᐅᓯᐅᔪᖅ ᑎᑎᕋᕐᓯᒪᔪᓂ ᐊᖏᕈᑎᓂ. ᐃᓛᒃᑯᑦ 23.2 ᐊᖏᕈᑎᓂ ᐅᖃᕐᓯᒪᔪᖅ 

ᐃᒫᒃ “[ᑐ]ᕌᒐᕆᔭᐅᔪᖅ ᐆᒧᖓ ᐃᓛᒃᑰᖅᑐᒧᑦ ᐊᖏᓪᓕᒋᐊᕆᓂᖅ ᐃᓄᐃᑦ ᐃᓚᐅᑎᓐᓂᖏᓐᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᕐᒧᑦ 

ᓄᓇᕗᒻᒥ ᑭᒡᒐᖅᑐᐃᓂᕐᒧᑦ ᖁᑦᓯᓂᕐᒨᖓᔪᖅ, ᐃᓕᑕᕆᔭᐅᔪᑦ ᑎᑭᐅᑎᓂᖅ ᑕᑉᕗᖓ ᑐᕌᒐᕐᒧᑦ ᐊᐅᓚᔾᔭᒋᐊᕈᑕᐅᒋᐊᖃᕐᓂᐊᖅᑐᖅ 

ᐃᓄᓐᓄᑦ ᒐᕙᒪᒃᑯᓐᓄᓪᓗ.” ᐅᖃᐅᓯᐅᓯᒪᒃᑲᓂᖅᑐᖅ ᐃᒫᒃ “[ᐱ]ᓇᓱᐊᕐᓗᒍ ᑖᓐᓇ ᑐᕌᒐᖅ, ᒐᕙᒪᒃᑯᑦ ᐊᒻᒪᓗ 

ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ ᑎᒥᖁᑕᐅᔪᑦ ᑲᑐᔾᔨᖃᑎᒌᓐᓂᐊᖅᑐᑦ ᐱᕙᓪᓕᐊᓂᐅᔪᒥᒃ ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ 

ᐃᖅᑲᓇᐃᔮᑦ ᐃᓕᓐᓂᐊᕐᓂᐅᔪᓪᓗ ᓇᓗᓇᐃᔭᖅᑕᐅᓯᒪᔪᑦ ᐊᖏᕈᑎᒥ.” 

 

ᑕᐃᒪᐃᒻᒪᑦ, ᐊᖏᕈᑕᐅᓯᒪᓂᖓᒍᑦ ᐃᓛᒃᑯᑦ 23, ᐃᓄᐃᑦ ᑭᒡᒐᑐᖅᑕᐅᒋᐊᓖᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂ ᓇᓕᒧᖓᓂᒃ 

ᑭᒡᒐᑐᖅᑕᐅᓂᖏᑕ ᐃᓄᒋᐊᓐᓂᖏᑎᒍᑦ. ᑖᓐᓇ ᐊᑐᖅᑕᐅᒋᐊᓕᒃ ᑐᕌᖓᔪᖅ ᐃᖅᑲᓇᐃᔭᕐᕕᓕᒫᓄᑦ ᖁᑦᓯᓐᓂᓕᕇᑎᒍᓪᓗ.3 2015-

ᒥ, ᐃᓄᐃᑦ 84%−ᕆᓚᐅᖅᑕᖏᑦ ᓄᓇᕗᒻᒥ ᐃᓄᒋᐊᓐᓂᖓᑕ, ᑕᐃᒪᐃᒻᒪᑦ ᑎᒍᒥᐊᕆᐊᓖᑦ 84%−ᖓᓂᒃ ᒐᕙᒪᒃᑯᓐᓂ 

ᐃᖅᑲᓇᐃᔮᓂ. ᑖᒃᑯᓇᓂ ᑎᑎᕋᕐᓯᒪᔪᓂ, “ᒐᕙᒪᒃᑯᓐᓂ ᐃᖅᑲᓇᐃᔮᖅ” ᐅᖃᐅᓯᓕᒃ ᐃᖅᑲᓇᐃᔮᓂᒃ ᒐᕙᒪᑐᖃᒃᑯᓐᓂ ᐊᒻᒪᓗ 

ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖏᓐᓂ ᒐᕙᒪᓂ. ᑐᑭᓯᑎᑦᓯᒍᒻᒥ 1 ᑕᑯᑦᓴᐅᔪᖅ ᑭᒡᒐᖅᑐᐃᓂᖏᑦ ᐃᓄᐃᑦ ᐃᖅᑲᓇᐃᔮᓂ 

ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᑕ ᒐᕙᒪᖓᓂ ᐃᖅᑲᓇᐃᔭᖅᑎᖏᓐᓂ 2016-ᒥ, ᑕᑯᒋᐊᕐᓗᒋᑦ ᑐᕌᒐᐅᔪᑦ ᑭᒡᒐᖅᑐᐃᔪᑦ 

ᐃᖅᑲᓇᐃᔭᖅᑎᖏᑦ. 2016-ᒥ, ᖁᑦᓯᓂᕐᓴᒦᑦᑐᑦ ᐃᖅᑲᓇᐃᔮᑦ ᐊᑦᓯᓂᕐᓴᒻᒪᕆᐅᔪᑦ ᑐᕌᒐᓕᐊᖑᓯᒪᔪᒥᒃ ᑭᒡᒐᖅᑐᐃᔨᖃᕐᓂᕐᒧᑦ 

ᓇᓗᓇᐃᖅᑕᐅᓯᒪᔪᒥᒃ, ᐊᒻᒪᓗ ᐊᑦᓯᓂᕐᐹᑐᐊᖅ ᓇᓗᓇᐃᕐᓯᒪᔭᐅᔪᓂ ᐃᖅᑲᓇᐃᔭᖅᑎᒋᔭᐅᔪᑦ (ᑎᑎᖅᑭᕆᔨᓄᑦ ᐃᑲᔪᖅᑏᑦ) 

ᖃᓪᓕᓯᒪᓂᕐᐹᖅ ᑭᒡᒐᖅᑐᐃᔨᖃᕐᓂᐊᕐᓯᒪᓂᕐᒧᑦ. 

 

ᐃᓛᒃᑯᑦ 23 ᓇᓗᓇᐃᕐᓯᓯᒪᒻᒥᔪᖅ ᓇᓗᓇᐃᖅᑕᐅᓯᒪᔪᓂᒃ ᐱᕙᓪᓕᐊᒍᑎᒃᓴᓂᒃ ᒐᕙᒪᒃᑯᑦ ᐊᑐᕆᐊᓕᖕᓐᓂᒃ ᑲᔪᓯᑎᑦᓯᖁᓪᓗᒋᑦ 

ᑖᑦᓱᒥᖓ ᐊᖏᕈᑕᐅᓯᒪᔪᒥᒃ. ᐊᓯᖏᑎᒍᑦᑕᐅᖅ, ᑖᒃᑯᓇᓂ ᐱᕙᓪᓕᐊᑎᑦᓯᒍᑎᓃᖃᑕᐅᔪᑦ ᐃᖅᑲᓇᐃᔮᒃᑯᑦ ᐃᓕᓐᓂᐊᕈᑏᑦ, 

ᐱᓕᕆᒡᕕᒃᑯᑦ ᐃᓕᓐᓂᐊᖅᑐᑦ, ᐊᒻᒪᓗ ᓴᓇᔨᐅᒋᐅᕐᓴᖅᑐᑦ, ᐊᒻᒪᓗ ᐃᖅᑲᓇᐃᔮᖅᑖᓛᕐᓗᑎᒃ ᐱᓕᖕᒪᒃᓴᐅᑏᑦ ᐃᑲᔫᑎᒃᓴᑦ 

ᐊᔪᓐᖏᓐᓂᕆᔭᕆᐊᓕᖕᓄᑦ ᑎᑭᐅᑎᒍᑎᒃᓴᒧᑦ ᒐᕙᒪᒃᑯᓐᓂ ᐃᖅᑲᓇᐃᔮᓄᑦ. 

 

2016-ᒥ, ᐃᓘᓐᓈᒍᑦ ᐃᓄᐃᑦ ᑭᒡᒐᑐᖅᑕᐅᓂᖏᓐᓄᑦ ᑎᑭᐅᑎᓯᒪᓂᖓ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᒐᕙᒪᒃᑯᓐᓂ 51%− 

ᖑᓚᐅᖅᑐᖅ. ᑭᓯᐊᓂ, ᑕᑯᑦᓴᐅᒻᒪᑦ ᓇᓗᓇᐃᕐᓯᔾᔪᑎᒥ 1 ᐊᓪᓕᕐᓂ, ᑭᒡᒐᖅᑐᐃᓂᖅ ᐊᑦᓯᓂᕐᓴᐅᓚᐅᖅᑐᖅ ᖁᑦᓯᓂᕐᓴᒦᑦᑐᓂ 

ᐃᖅᑲᓇᐃᔭᕐᕕᓐᓂ. ᓲᕐᓗ ᐊᔾᔨᐅᑎᓪᓗᒍ, ᐃᖅᑲᓇᐃᔭᖅᑏᑦ ᑎᑎᖅᑭᕆᕕᖕᒥ ᐃᑲᔪᖅᑏᑦ ᑎᑭᐅᑎᓯᒪᓚᐅᖅᑐᑦ 79%-ᒧᑦ, 

ᑭᒡᒐᖅᑐᐃᔪᑦ ᓯᕗᓕᖅᑎᓃᑦᑐᑦ 33%-ᑐᐃᓐᓇᐅᑎᓪᓗᒋᑦ. ᑖᓐᓇ ᐃᓚᖓ ᐱᔾᔪᑕᐅᔪᖅ ᒫᓐᓇ ᐅᔾᔨᓇᖅᑐᒥᒃ ᑮᓇᐅᔾᔭᒃᓴᐅᑏᑦ 

ᐊᑯᓐᓂᓕᒻᒪᕆᐅᓂᖏᓐᓂᒃ ᐃᓄᐃᑦ ᐊᒻᒪᓗ ᐃᓄᓐᓃᖔᓐᖏᑦᑐᑦ ᐃᖅᑲᓇᐃᔭᖅᑏᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᒐᕙᒪᓂ. 

ᒐᕙᒪᑐᖃᒃᑯᑦ, ᐃᓄᓐᓂᒃ ᑭᒡᒐᖅᑐᐃᔪᑦ ᐊᑐᐃᓐᓇᐅᖏᑦᑐᑦ ᐃᖅᑲᓇᐃᔮᑎᒍᑦ, ᑭᓯᐊᓂ ᐃᓘᓐᓈᒍᑦ ᑭᒡᒐᖅᑐᐃᓂᖏᑦ ᐊᑦᓯᓂᕐᓴᑦ 

ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᒐᕙᒪᒃᑯᓐᓂᒃ 41%-ᖑᓪᓗᓂ. 

 

1 ᐃᓄᓕᕆᔨᑐᖃᒃᑯᑦ 2010 
2 Ibid, ᑎᑎᕋᕐᓯᒪᓂᖓ 23.2.1 
3 Ibid, ᑎᑎᕋᕐᓯᒪᓂᖓ 23.1.1 

2.2. ᓯᕗᒧᐊᒃᐸᓪᓕᐊᒍᑕᐅᓲᖅ 

ᖃᐅᔨᓴᕈᑎᒋᕙᑦᑕᑎᓐᓂ ᐊᑐᖃᑦᑕᖅᑕᕗᑦ ᖃᐅᔨᓴᕈᑎ ᒪᑭᒪᔾᔪᑎᓂᒃ ᔭᒐᐃᓂᕐᒧᑦ ᐊᒃᑐᐊᔪᒥᒃ ᐊᑐᓕᖅᑎᑕᐅᓯᒪᓐᖏᓐᓂᖏᓐᓄᑦ 

ᐊᖏᕈᑕᐅᓯᒪᔪᑦ ᐃᓛᒃᑯᑦ 23 ᑖᒃᑯᓇᓐᖔᖅᑐᑦ ᑕᑯᒋᐊᕈᑎᓂᒃ ᓂᕆᐅᒋᔭᐅᓯᒪᔪᒥᒃ ᒪᑭᒪᔾᔪᑏᑦ ᓴᖅᑭᓂᐊᕐᓂᖏᓐᓂᒃ 

ᑐᓐᖓᕕᓕᐊᖑᓯᒪᔪᒥᒃ ᑕᑯᓐᓇᓐᖑᐊᒐᕐᒥᒃ ᓂᕆᐅᒋᔭᐅᓯᒪᔪᒥᒃ ᒪᑭᒪᔾᔪᑏᑦ ᐃᒪᐃᒐᔭᕋᓱᒋᔭᐅᓯᒪᓂᖏᓐᓂᒃ ᑲᔪᓯᑎᑕᐅᓯᒪᓐᖏᑦᑐᒥᒃ 

ᑕᑯᓐᓇᓐᖑᐊᒐᕐᒥᒃ, ᐊᖏᕈᑕᐅᓯᒪᓂᖏᓐᓂ ᐃᓛᒃᑯᑦ 23 ᑲᔪᓯᑎᑕᐅᓯᒪᔪᐃᓐᓇᐅᑎᓪᓗᒋᑦ. ᑕᑉᕗᖓ, ᐋᖅᑭᑦᓱᐃᓯᒪᔪᒍᑦ ᐊᑐᕋᑦᓴᒥᒃ 

ᓇᓗᓇᐃᕐᓯᓯᒪᔪᒥᒃ ᑲᔪᓯᑎᑕᐅᓯᒪᓐᖏᑦᑐᒧᑦ ᑕᑯᓐᓇᓐᖑᐊᒐᑦᓴᓕᐊᖑᓯᒪᔪᒥᒃ. ᑖᓐᓇ ᐊᑐᒐᑦᓴᖅ ᑕᑉᕙᓐᖔᖓᔪᖅ 

ᐱᔭᕆᐊᑭᓪᓕᑎᖅᑕᐅᓯᒪᔪᒥᒃ ᐃᓱᒪᒋᔭᐅᔪᓂᒃ ᐊᐅᓚᑦᓯᓂᕐᒥᒃ ᐃᖅᑲᓇᐃᔭᕐᕕᖕᒥ ᐱᔪᒐᕐᓴᐅᑎᓂ ᐅᖃᐅᓯᐅᒃᑲᓂᕐᓂᐊᖅᑐᖅ 

ᑖᒃᑯᓇᓂ. ᐊᔾᔨᒌᓐᖏᒍᑎᖓ ᒪᑭᒪᔾᔪᑎᓂᒃ ᓴᖅᑭᖅᑐᓂᒃ ᑖᒃᑯᓈᓐᖓᑦ ᒪᕐᕉᓐᓂᒃ ᑕᑯᓐᓇᓐᖑᐊᒐᑦᓴᓕᐊᖑᓯᒪᔫᓐᓂᒃ ᐃᓱᒪᒋᔭᐅᔪᖅ 

ᒪᑭᒪᔾᔪᑎᓄᑦ ᔭᒐᐃᓂᕐᒥᒃ ᐃᓛᒃᑯᑦ 23 ᑲᔪᓯᑎᑕᐅᓯᒪᓐᖏᓐᓂᖓᓄᑦ. ᖃᐅᔨᓴᕈᑎᒋᓯᒪᔭᕗᑦ ᑐᕌᖓᔪᖅ ᖃᐅᔨᔾᔪᑎᒃᓴᐅᔪᓐᓇᖅᑐᓂᒃ 

ᑐᑭᓯᓇᓱᐊᕐᓂᒧᓪᓗ ᒪᑭᒪᔾᔪᑎᓂᒃ ᓴᖅᑭᖅᑐᓂᒃ ᓲᕐᓗ ᑮᓇᐅᔾᔭᒃᓴᐅᑏᑦ ᐃᑲᔫᓯᐊᓪᓗ, ᑖᒃᓰᑦ, ᐊᒻᒪᓗ ᐃᓅᓯᕐᒧᑦ ᐃᑲᔫᑎᒃᓴᑦ. 

ᑕᑯᒋᐊᕐᓗᒍ ᑎᑎᕋᕐᓯᒪᓂᖓ 6 ᐊᒻᒪᓗ ᐅᐃᒍ A ᐊᐳᖅᑕᕈᑎᖏᓐᓄᑦ ᑕᑉᕘᓇ ᐊᐅᓚᑕᐅᓂᐊᕐᐸᑦ. 

 

ᐅᓂᒃᑳᓕᐅᕈᑕᐅᔪᖅ ᑖᑦᓱᒥᖓ, ᒪᑭᒪᔾᔪᑎᓂᒃ ᓴᖅᑭᖅᑐᑦ ᓇᓕᐊᒍᑐᐃᓐᓇᖅ ᖃᓄᐃᓕᐅᕈᑎᒃᓵᓐᓂ ᐃᓱᒪᒋᔭᐅᔫᒃ 

ᐊᕐᕌᒎᓂᐊᖅᑐᓄᑦ ᐊᕐᕕᓂᓕᓐᓄᑦ ᐅᖓᑖᓂᓗ ᑎᑭᓪᓗᒍ 2023 ᐃᓚᒋᔭᐅᓗᓂ, ᐊᕐᕌᒍᖓ ᕿᒥᕐᕈᓇᓐᓂᐅᓂᐊᖅᑐᖅ ᑭᖑᓪᓕᖅ 

ᓄᓇᕗᒻᒥ ᐊᖏᕈᑎᓂᒃ. 

 

2.3. ᕿᒥᕐᕈᓇᒍᑎ 

ᑖᓐᓇ ᓱᖅᑯᐃᕐᓯᓇᓱᐊᕈᑎ ᐸᕐᓇᑕᐅᓚᐅᖅᑐᖅ ᐱᓕᕆᒡᕕᒃᑯᑦ (ᓲᕐᓗ, PwC) ᐊᒻᒪᓗ ᓯᓚᑖᓃᓐᖔᖅᑐᑦ ᖃᐅᔨᓴᕈᑎᒥᓃᑦ, ᐊᒃᑐᐊᔪᓂᒃ 

ᐋᔩᕋᖃᑎᖃᕐᓂᖅ ᑐᓐᖓᕕᒃᑯᑦ ᐱᓕᕆᔨᖏᓐᓂᒃ, ᐊᒻᒪᓗ ᐅᕙᒍᑦ ᐊᐃᑉᐸᕈᑕᖓᓂᒃ ᖃᐅᔨᓴᕐᓂᕗᑦ. ᐊᑕᖐᔪᑦ ᑎᑎᕋᕐᓯᒪᔪᑦ 

ᖃᐅᔨᒋᐊᕐᕕᒃᓴᓪᓗ ᕿᒥᕐᕈᓇᑦᓯᒪᔭᕗᑦ ᓴᖅᑭᖅᑕᐅᓯᒪᔪᑦ ᐅᐃᒍ A−ᒥ.  

 

2.4. ᑭᒡᓕᒋᔭᐅᔪᑦ 

ᖃᐅᔨᓴᕈᑎᒥᓃᑦ ᑭᒡᓕᖏᑦ: PwC ᓱᖏᕐᓲᑎᖃᐃᓐᓇᖃᑦᑕᕐᓯᒪᔪᖅ ᐃᓂᕐᓯᒪᑦᓯᐊᕐᓂᖏᓐᓂᒃ, ᓇᓕᖅᑯᑦᓯᓂᖏᓐᓂᒃ, ᐊᒻᒪᓗ 

ᓈᖕᒪᓐᓂᖏᓐᓂᒃ ᑐᓴᐅᒪᔾᔪᑎᒃᓴᓕᐊᒥᓂᓕᒫᑦ ᐊᒻᒪᓗ ᖃᐅᔨᓴᕈᑎᒥᓃᑦ ᑖᒃᑯᓇᓐᖔᕐᓯᒪᔪᑦ ᐊᔾᔨᒌᓐᖏᑦᑐᓂᒃ ᖃᐅᔨᒋᐊᕐᕕᒃᓴᓂᒃ 

ᑖᒃᑯᓇᓃᑦᑐᓂᒃ ᐅᐃᒍ A, ᑕᒻᒪᕐᓯᒪᔪᕐᓯᐅᖅᑕᐅᓚᐅᓐᖏᑦᑐᑦ ᓇᓗᓇᐃᖅᑕᐅᓚᐅᕐᓯᒪᓐᖏᑐᓪᓘᓐᓃᑦ. ᖃᐅᔨᔭᐅᓯᒪᔪᑦ ᑖᒃᑯᓇᓃᑦᑐᑦ 

ᐅᓂᒃᑳᓂ ᒪᓕᒐᑦᓴᓕᐅᖅᑕᐅᓯᒪᔪᑦ ᐃᓂᕐᓯᒪᑦᓯᐊᕆᐊᖃᕐᓂᖏᓐᓄᑦ, ᓇᓕᖅᑯᑦᓯᓗᑎᒃ, ᐊᒻᒪᓗ ᓈᖕᒪᓪᓗᑎᒃ ᐅᓂᒃᑳᕆᔭᐅᓯᒪᔪᑦ, 

ᓇᓗᓇᐃᖅᑕᐅᓯᒪᓐᖏᑦᑐᑦ ᓇᖕᒥᓂᕐᓱᖅᑐᓄᑦ PwC−ᑯᓐᓄᑦ. ᑕᐃᒪᐃᑎᓪᓗᒍ, ᐃᓱᒪᒃᓴᕐᓯᐅᕈᑎᒃᓴᓕᐅᕐᓯᒪᓐᖏᑦᑐᒍᑦ, 

ᓇᓗᓇᐃᕐᓯᒍᑎᓂᒃ ᐅᕝᕙᓘᓐᓃᑦ ᐊᓯᖏᑎᒍᑦ ᓇᓗᓇᐃᕐᓯᒍᑎᒃᓴᓂᒃ ᑖᒃᑯᓄᓐᖓᖓᔪᓂᒃ ᖃᐅᔨᓴᕈᑎᒥᓂᕐᓃᖔᖅᑐᓂᒃ 

ᑖᒃᑯᓇᓐᖓᑦ. 
 

ᑐᓴᐅᒪᔾᔪᑎᒃᓴᑦ ᖃᐅᔨᓴᕈᑎᒥᓃᓪᓗ ᑐᓂᔭᐅᓯᒪᔪᑦ ᓈᖕᒪᖏᑉᐸᑕ ᖃᐅᔨᓴᕈᑕᐅᓇᓱᐊᕐᓗᑎᒃ ᑐᒃᓯᕋᐅᑕᐅᓯᒪᔪᒧᑦ, 

ᐃᓱᒪᒋᔭᑐᐃᓐᓇᑎᓐᓂᒃ ᓇᓗᓇᐃᕐᓯᓯᒪᔪᒍᑦ, ᑖᒃᑯᓇᓃᑦᑐᓂᒃ ᐅᓂᒃᑳᓂ.

ᓄᑖᓂᒃ ᖃᐅᔨᓴᕈᑎᒥᓂᖅᑖᕐᓂᖅ ᐊᑐᓪᓚᑖᕐᓯᒪᔪᓂᓪᓘᓐᓃᑦ: ᖃᐅᔨᓴᕈᑎᒥᓃᑦ ᑖᒃᑯᓄᖓ ᐅᓂᒃᑳᓄᑦ ᓄᐊᑕᐅᓚᐅᖅᑐᑦ ᐊᑯᓐᓂᖓᓂ 

ᔭᓐᓄᐊᓕ ᐊᒻᒪᓗ ᒪᐃ 2017. PwC ᓴᓂᕐᕙᐃᓯᒪᔪᖅ ᐱᔪᓐᓇᐅᑎᒥᒃ, ᓇᖕᒥᓂᖅ ᐃᓱᒪᕐᓲᑎᖃᕐᓗᓂ, ᓴᒃᑯᐃᓂᕐᒥᒃ ᐅᕝᕙᓘᓐᓃᑦ 

ᐋᖅᑭᒋᐊᕈᑎᓂᒃ ᑖᒃᑯᓄᖓ ᐅᓂᒃᑳᓄᑦ ᖃᐅᔨᓴᕈᑎᒥᓂᖅᑖᑲᓐᓂᓂᐊᕐᓂᕈᑦᑕ ᐅᕝᕙᓘᓐᓃᑦ ᐅᔾᔨᕈᓱᑦᑎᑦᓯᓇᓱᐊᕐᓂᕐᒥᒃ 

ᐊᑐᓪᓚᑖᕐᓯᒪᔪᓂᒃ ᐊᑐᖅᑕᐅᔪᓂᒃ ᐅᓪᓗᖓᓂ ᐅᓂᒃᑳᑦ ᖃᐅᔨᒪᓚᐅᓐᖏᑕᑦᑎᓐᓂᒃ ᐅᓂᒃᑳᓕᐅᓕᖅᑎᓪᓗᑕ ᑖᒃᑯᓂᖓ. PwC 

ᐱᓕᕆᐊᒃᓴᕆᓐᖏᑕ ᖃᐅᔨᒃᑲᐃᓂᖅ ᖃᐅᔨᓴᕈᑎᒥᓂᒃᑲᓂᕐᓂᒃ ᑭᓇᑐᐃᓐᓇᕐᒧᑦ. 

 
ᐊᑐᕐᓂᕐᒧᑦ ᑭᒡᓕᓕᐊᖑᓯᒪᔪᑦ: ᑖᒃᑯᐊ ᐅᓂᒃᑳᑦ ᑖᒃᑯᓄᖓᑐᐊᖅ ᐊᑐᕋᑦᓴᓕᐊᖑᓯᒪᔪᖅ ᐃᑲᔫᑎᒃᓴᓂᓪᓗ, ᐊᒻᒪᓗ ᒪᓕᓪᓗᒋᑦ 

ᐱᔨᑦᓯᖅᑕᐅᔪᑦ ᐱᓇᓱᐊᖃᑕᐅᓂᕐᒧᑦ ᑖᒃᑯᓄᖓᑐᐊᖅ ᑐᓐᖓᕕᒃᑯᓐᓄᑦ. ᑐᑭᓯᒪᔪᒍᑦ ᑐᓐᖓᕕᒃᑯᑦ ᐅᓂᒃᑳᓕᐊᒥᓂᑦᑎᓐᓂᒃ 

ᑭᒃᑯᑐᐃᓐᓇᕐᓄᑦ ᐊᑐᐃᓐᓇᕈᐃᓛᕆᐊᖏᓐᓂᒃ ᑐᓂᔭᐅᓚᐅᖅᑎᓪᓗᒋᑦ. ᑐᓐᖓᕕᒃᑯᑦ ᓴᒃᑯᐃᒍᓐᓇᖅᑐᑦ ᑖᒃᑯᓂᖓ ᐅᓂᒃᑳᓂᒃ 

ᐊᑕᖏᕐᓗᒋᑦ ᐊᒻᒪᓗ ᐅᖃᐅᓯᐅᓯᒪᔪᓂᒃ ᑐᑭᓕᐊᖑᓯᒪᔪᓂᓪᓘᓐᓃᑦ ᐊᒃᑐᐊᔪᓂᒃ ᑖᒃᑯᓄᖓ ᐅᓂᒃᑳᓄᑦ ᑐᓐᖓᕕᒃᑯᑦ 

ᓴᖅᑭᕈᒫᕐᓂᐊᖅᑕᖏᓐᓂᒃ ᑭᒃᑯᑐᐃᓐᓇᕐᓄᑦ ᓇᓕᑐᐃᓐᓇᖏᓐᓄᑦ ᐊᖏᕈᑕᐅᓯᒪᒋᐊᓕᒃ PwC ᑎᑎᕋᕐᓯᒪᔪᒃᑯᑦ ᐊᖏᕈᑕᐅᓗᓂ 

ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᑦᓯᐊᕆᐊᓕᒃ ᑐᓐᖓᕕᒃᑯᑦ ᓇᖕᒥᓂᖅ ᑐᑭᓕᐊᕆᓯᒪᔭᖏᓐᓂᒃ ᐅᓂᒃᑳᓂ. PwC ᐊᖏᕈᑎᓕᒃ 

ᑲᒪᒋᔭᖃᔾᔮᖏᓐᓂᕐᒥᓂᒃ, ᐱᓇᓱᐊᒐᑦᓴᓂᒃ ᐅᕝᕙᓘᓐᓃᑦ ᐊᑭᓖᑎᑕᐅᓂᕐᒥᒃ, ᐱᑕᖃᕐᓂᕐᐸᑦ, ᓱᕋᐃᔪᓂᒃ ᑐᓐᖓᕕᒃᑯᓐᓂᒃ 

ᐅᕝᕙᓘᓐᓃᑦ ᐱᖓᔪᐃᖏᓐᓃᖔᖅᑐᓂᒃ ᑐᑭᓕᐅᕈᑕᐅᓯᒪᓂᖏᓐᓄᑦ ᑐᓐᖓᕕᒃᑯᓐᓂᒃ ᑖᒃᑯᓇᓂ ᐅᓂᒃᑳᓂᒃ. 

 

ᓱᓕᒃᑲᓐᓂᖅ, ᑭᓇᑐᐃᓐᓇᖅ ᑎᒥᐅᔪᕐᓘᓐᓃᑦ ᓱᖏᕐᓲᑎᖃᕆᐊᖃᓐᖏᓚᖅ ᓇᓕᖅᑯᑦᓯᓯᒪᓐᓂᖏᑉᐸᑕ 

ᐃᓂᕐᓯᒪᓐᖏᓂᓐᓂᖏᓐᓂᓘᓐᓃᑦ ᐅᖃᐅᓯᐅᔪᑦ ᑕᒃᑯᓇᓂ. ᑕᐃᒪᐃᑎᓪᓗᒍ PwC ᐊᑭᓖᑎᑕᐅᒋᐊᖃᓐᖏᑦᑐᑦ ᓱᕋᑦᑐᓄᑦ, ᐊᑭᖏᓐᓄᑦ 

ᐅᕝᕙᓘᓐᓃᑦ ᔭᒐᐃᔭᐅᔪᓄᑦ ᐱᔾᔪᑕᐅᓪᓗᑎᒃ ᓱᖏᕐᓲᑎᒋᔭᐅᓇᓱᐊᕐᓯᒪᓂᖏᑦ ᐃᓗᓂᖏᑦ ᑖᒃᑯᐊ ᐅᓂᒃᑲᑦ ᑭᓇᑐᐃᓐᓇᕐᒧᑦ 

ᐊᓯᖏᓐᓄᑦ ᑐᓐᖓᕕᒃᑯᑦ. 

 

ᑖᒃᑯᐊ ᐅᓂᒃᑳᑦ ᐊᒻᒪᓗ ᐊᒃᑐᐊᔪᑦ ᖃᐅᔨᓴᕈᑎᒥᓃᑦ ᐃᓱᒪᒃᓴᕐᓯᐅᕈᑕᐅᒋᐊᓖᑦ ᐊᑕᖏᕐᓗᑎᒃ: ᓂᕈᐊᖅᑕᑑᓗᑎᒃ ᐃᓚᐃᓐᓇᖏᑦ 

ᖃᐅᔨᓴᕈᑎᒥᓃᑦ ᐱᔾᔪᑎᓪᓗᐊᑕᓪᓘᓐᓃᑦ ᐃᓱᒪᒃᓴᕐᓯᐅᕈᑎᒋᓯᒪᔭᕗᑦ, ᐃᓱᒪᒃᓴᕐᓯᐅᕈᑕᐅᓚᐅᖅᑳᕋᑎᒃ ᐱᔾᔪᑎᓪᓗᐊᑕᑦ 

ᖃᐅᔨᓴᕈᑎᒥᓃᓪᓗ ᑲᑎᓪᓗᒋᒃ, ᑕᒻᒪᑎᑦᓯᒍᓐᓇᕐᒪᑦ ᑕᑯᓐᓇᒐᐅᓂᖓᒍᑦ ᖃᐅᔨᓚᐅᖅᑕᑎᓐᓂᒃ. ᐸᕐᓇᓐᓂᕆᓚᐅᖅᑕᕗᑦ 

ᖃᐅᔨᓴᕐᓂᑎᓐᓂᒃ ᐱᔭᕆᐊᑐᔪᒻᒪᕆᒃ ᐊᐅᓚᓂᖓ ᐊᒻᒪᓗ ᒪᑐᐃᖓᐃᓐᓇᕈᓐᓇᖏᓪᓗᓂ ᐃᓚᐃᓐᓇᖓᓄᑦ ᖃᐅᔨᓴᕐᓂᕐᒧᑦ 

ᐅᑉᕙᓘᓐᓃᑦ ᓇᐃᓈᕐᓯᒪᔪᒥᒃ ᓇᓗᓇᐃᔭᐃᒍᑎᒥᒃ. ᑕᐃᒪᐃᑦᑐᖃᕋᓱᐊᕐᐸᑦ ᑎᑭᐅᑎᒍᓐᓇᖅᑐᖅ 

ᑲᒪᒋᔭᕆᐊᖃᓐᖏᒻᒪᕆᓚᐅᖅᑑᒐᓗᐊᒧᑦ ᑭᓱᑐᐃᓐᓇᕐᒧᑦ ᐱ7ᔾᔪᑎᓪᓗᐊᑕᕐᒧᑦ ᖃᐅᔨᓴᕈᑎᒧᓪᓘᓐᓃᑦ.  

3. ᓇᓗᓇᐃᔭᕐᓯᒪᓂᖏᑦ ᑭᒡᓕᓯᐅᕈᑎᒥᓃᑦ 
 

3.1. ᑲᓇᑕᒥ ᓈᓴᐃᓂᖅ ᐊᒻᒪᓗ ᐃᓗᓯᕐᒥᒃ ᖃᐅᔨᓴᕈᑎᒥᓃᑦ     

ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓ ᐊᒻᒪᓗ ᓄᓇᕗᑦ ᒐᕙᒪᖓ, ᐋᖅᑭᑦᓱᐃᓚᐅᖅᑐᑦ ᓄᓇᑦᓯᐊᖅ ᓴᓇᓯᒪᓂᖓᓂᒃ, 

ᓴᖅᑭᖅᑕᐅᓚᐅᖅᑐᖅ 1999−ᒥ, ᒪᓕᑦᑐᒋᑦ ᐅᐃᒍᖓᓃᑦᑐᖅ ᒪᓕᒐᑦᓴᖏᓐᓂ ᒐᕙᒪᑐᖃᒃᑯᑦ ᓄᓇᕗᑦ ᐱᖁᔭᖓ, 1993. ᑖᒃᑯᐊ 

ᓇᐃᓈᕐᓯᒪᔪᑦ ᑭᒡᓕᓯᓂᐊᕈᑎᒥᓃᑦ ᑖᒃᑯᓇᓐᖔᖅᑐᑦ ᐃᓅᓯᕐᒧᑦ, ᑐᖁᕙᓪᓕᐊᔪᑦ/ᐃᓅᕙᓪᓕᐊᔪᓪᓗ, ᐊᒻᒪᓗ ᒪᑭᒪᔾᔪᑎᓄᑦ 

ᑲᖐᑦᓴᐅᑏᑦ ᑕᐃᑲᓐᖓᓂᑐᖄᓗᒃ ᐱᕕᒃᓴᐅᓂᓕᒫᖓᓂ ᐅᖃᐅᓯᕆᔭᐅᓯᒪᔪᓂᒃ ᐃᖅᑲᓇᐃᔮᒧᑦ ᐊᑐᖅᑕᐅᓯᒪᔪᓂᒃ 

ᒥᑦᓴᐅᓴᒍᑎᓂᓪᓗ. 

 

ᑐᖁᖃᑦᑕᖅᑐᑦ ᐃᓅᕙᓪᓕᐊᔪᓪᓗ 

 

ᓄᓇᕗᑦ ᐃᓄᒋᐊᑦᑎᒋᓂᖃᓚᐅᖅᑐᖅ 37,082 2016-ᒥ, ᐊᒻᒪᓗ ᐃᓄᐃᑦ 84%−ᖑᓪᓗᑎᒃ ᐃᓄᒋᐊᑦᑎᒋᓂᖓᓂᒃ. 2001-ᒥᓂᒃ, 

ᐅᓄᕐᓯᕙᓪᓕᐊᓯᒪᔪᑦ ᓄᓇᕗᒻᒥᐅᑦ ᓈᓴᐃᔾᔪᑎᒃᑯᑦ 1.9% ᐊᒻᒪᓗ ᐃᓄᐃᑦ ᐃᓄᒋᐊᑦᑎᒋᓂᖓᓂᒃ ᑲᑕᑉᐸᓪᓕᒐᓛᑦᓯᒪᔪᑦ 

ᑕᐃᒪᓐᖓᓂᒃ. 

 
ᓈᓴᐅᑦ 2: ᐃᓄᒋᐊᒃᑎᒋᓂᖏᑦ ᐊᒻᒪᓗ ᐃᓄᐃᑦ ᐃᓅᖃᑎᖃᕐᓂᖏᑦ ᓄᓇᕗᒻᒥ   

ᐃᓄᒋᐊᑦᑎᒋᓂᖓ (ᓴᐅᒥᐊᓂ) ᐃᓄᐃᑦ (ᑕᓕᕐᐱᐊᓂ) 
 
 

ᐊᑉᕙᑲᓴᖓ ᓄᓇᕗᑦ ᐃᓄᒋᐊᑦᑎᒋᓂᖏᓐᓂ ᕿᑭᖅᑖᓗᒃ (ᐹᕕᓐ) ᓄᓇᖓᓂ, ᐃᓚᒋᔭᐅᓪᓗᑎᒃ ᐊᖓᔪᖅᑳᒃᑯᕕᖓ ᓄᓇᓕᐸᐅᔭᒃᑯᑦ 

ᐃᖃᓗᐃᑦ. ᐃᓄᐃᑦ ᖁᑦᓯᓂᕐᓴᒐᓛᑦ ᐃᓄᒋᐊᑦᑎᒋᓂᖏᓐᓂ ᓯᓚᑖᓃᓐᖔᖅᑐᓂᒃ ᐊᖏᔫᖅᑕᐅᓂᕐᓴᓂ ᓄᓇᓕᓐᓂ. ᐱᓗᐊᖅᑐᒥ 

ᐃᖃᓗᐃᑦ, 90%−ᖏᓐᓃᒐᓚᑦᑐᑦ ᐃᓄᖏᑦ ᑭᕙᓪᓕᓂ (ᑭᕗᐃᑎᓐ) ᐊᒻᒪᓗ ᕿᑎᕐᒥᐅᑦ ᓄᓇᖏᓐᓂ, ᑕᑯᓐᓇᕐᓗᒋᑦ ᒥᑦᓯᑎᓐᓃᑦᑐᑦ 

80% ᕿᑭᖅᑖᓘᑉ ᓄᓇᖓᓂ. ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᑕᑉᕙᓃᓪᓗᐊᑕᖅᑐᑦ ᐃᖃᓗᓐᓂ, ᐊᖓᔪᖅᑳᒃᑯᕕᐅᓂᖓᓄᑦ 

ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᐊᒻᒪᓗ ᐃᓄᒋᐊᑦᑎᒋᓂᖓ ᐊᒻᒪᓗ ᐃᖏᕐᕋᔾᔪᑎᓄᑦ ᑐᑦᑕᕕᓪᓗᐊᑕᐅᒻᒪᑦ. 
 
 
 
 
 
 
 
 
 
 
 

4 ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ “ᓄᓇᕗᑦ ᐃᓄᒋᐊᑦᑎᒋᓂᖓᓂᒃ ᒥᑦᓴᐅᓴᒍᑕᐅᔪᖅ ᐃᓄᐃᑦ ᐊᒻᒪᓗ ᐃᓄᓐᓃᖔᓐᖏᑦᑐᑦ, ᐊᕕᑦᑐᕐᓯᒪᓂᕐᒥ ᓄᓇᓕᖕᓂᓗ.”

ᓈᓴᐅᑦ 3: ᓄᓇᕗᒻᒥ ᐃᓄᒋᐊᒃᑎᒋᓂᖏᑦ ᐊᕕᑦᑐᕐᓯᒪᓂᖏᑎᒍᑦ, 20165 

ᕿᑭᖅᑖᓗᒃ 

(ᐃᖃᓗᐃᑦ 

ᑕᑉᕙᓃᖃᑕᐅᔪᖅ) 

 

ᑭᕗᐃᑎᓐ ᕿᑎᕐᒥᐅᑦ 

 

ᐃᓄᐃᑦ ᐃᓄᓐᓃᖔᓐᖏᑦᑐᑦ 
 
 

ᐃᓗᓯᖅ 

 

ᐊᕙᖕᒧᑦ ᐊᖏᕈᑕᐅᓯᒪᔪᖅ ᒪᑭᒪᔾᔪᑏᑦ ᐊᐳᖅᑕᕐᕕᓕᐅᖅᑕᐅᓯᒪᖃᑦᑕᕐᓂᖏᑦ ᐃᑲᔪᕐᓂᓪᓗᒍᓐᓇᖅᑐᖅ ᐃᓗᓯᕐᒧᑦ ᓈᖕᒪᖏᑦᑐᓂᒃ. 

ᖃᐅᔨᒪᔾᔪᑕᐅᒐᔪᑦᑐᑦ ᑕᑯᑦᓴᐅᑎᑦᓯᒐᔪᑦᑐᑦ ᐃᓄᐃᑦ ᓄᓇᕗᒻᒥ ᖃᓄᐃᒐᔪᓐᓂᕐᐸᐅᓂᖏᓐᓂᒃ ᐃᓗᓯᖏᑦ ᑕᑯᓐᓇᕐᓗᒋᑦ 

ᐃᓄᓐᓃᖔᕐᓯᒪᓐᖏᑦᑐᑦ ᓄᓇᕗᒻᒥ. ᐃᓱᓕᒍᑎᒋᓗᒍ ᓈᒻᒪᑦᑐᖅ ᖃᐅᔨᓴᕈᑕᐅᕙᑦᑐᓂ, ᐃᓚᖓᒍᑦ, ᖁᑦᓯᓗᐊᕐᓂᖏᓐᓄᑦ ᒪᑭᒪᔾᔪᑎᓄᑦ 

ᐊᐳᖅᑕᕐᕕᓕᐅᖅᑕᐅᓯᒪᖃᑦᑕᕐᓂᖏᑦ ᐊᑐᖅᑕᐅᕙᑦᑐᓂᒃ ᐃᓄᓐᓄᑦ ᓄᓇᕗᒻᒥ. ᓲᕐᓗ ᐊᔾᔨᐅᑎᓪᓗᒍ, ᑕᑯᓐᓇᕐᓗᒍ 

ᐃᓄᓐᓃᖔᕐᓯᒪᓐᖏᑦᑐᑦ6 ᓄᓇᕗᒻᒥ, ᐃᓄᐃᑦ ᓄᓇᕗᒻᒥ ᐃᖢᐊᕐᓴᐃᔨᒧᑦ ᓘᑦᑖᒧᑦ ᖃᐅᔨᓴᖅᑕᐅᖏᓐᓂᕐᓴᐅᓂᐅᓴᑐᐃᓐᓇᖅᑐᑦ 

ᐅᑉᕙᓘᓐᓃᑦ ᐃᖢᐊᕐᓴᐃᔨᒥᒃ ᓘᑦᑖᒥᒃ ᐊᕐᕌᒍᒥ ᑕᑯᔭᐅᓚᐅᕐᓯᒪᖃᑦᑕᖏᑦᑐᑦ, ᓱᐴᖅᑐᖃᑦᑕᓂᕐᓴᐅᓂᐅᓴᑐᐃᓐᓇᖅᑐᑦ, 

ᓂᕆᖃᑦᑕᖏᓐᓂᕐᓴᐅᑐᐃᓐᓇᖅᑐᑦ ᑕᓪᓕᒪᓂᒃ ᐅᖓᑖᓄᓪᓘᓐᓃᑦ ᐱᕈᖅᑐᒥᓂᕐᓂᒃ ᓰᕐᓇᖅᑐᓂᒃ ᓰᕐᓇᖏᑦᑐᓂᓪᓗ ᖃᐅᑕᒫᑦ 

ᓂᕆᔭᐅᖃᑦᑕᕆᐊᖃᓲᓂᒃ, ᐊᒻᒪᓗ ᖃᓄᐃᓐᖏᑦᓯᐊᓂᕐᒥᓂᒃ ᐅᖃᐅᓯᖃᓐᖏᓂᕐᓴᐅᓂᐅᓴᑐᐃᓐᓇᖅᑐᑦ. ᐱᐅᔪᒃᑯᓪᓕ ᑕᑯᓐᓇᕐᓗᒍ, 

ᐃᓄᐃᑦ ᐅᖃᐅᓯᖃᕐᓂᕐᓴᐅᓂᐅᓴᑐᐃᓐᓇᖅᑐᑦ ᐃᓄᓐᓃᖔᓐᖏᑦᑐᓂᒃ ᓇᒥᒥᐅᑕᐅᓂᕐᒥᓂᒃ ᓄᓇᖅᑲᑎᒋᔭᐅᓂᕐᒧᑦ. 
 
 
 
 
 
 
 
 
 
 
 
 
 
 
 
 

5 ᓄᓇᕗᒻᒥ ᑭᒡᓕᓯᓂᐊᖅᑏᑦ “ᓄᓇᕗᒻᒥ ᐃᓄᒋᐊᑦᑎᒋᓂᖓᓂᒃ ᒥᑦᓴᐅᓴᒍᑕᐅᓯᒪᔪᑦ ᐃᓄᓐᓄᑦ ᐃᓄᓐᓃᖔᓐᖏᑦᑐᓂᓪᓗ, ᐊᕕᑦᑐᕐᓯᒪᓂᖓᒍᑦ ᓄᓇᓕᑦᑎᒍᓪᓗ.” 

6 ᑭᒡᓕᓯᓂᐊᖅᑏᑦ ᑲᓇᑕᒥ ᓄᓇᓖᑦ ᐃᓗᓯᖏᓐᓂᒃ ᖃᐅᔨᓴᕐᓂᕐᒧᑦ ᐅᓂᒃᑳᑦ ᖃᓄᐃᓐᓂᖏᑦ ᐃᓄᐃᑦ ᐊᒻᒪᓗ ᓄᓇᖃᖅᑳᕐᓯᒪᔪᓃᓐᖔᓐᖏᑦᑐᑦ, ᑭᓯᐊᓂᓕ 

ᐊᒥᓲᓐᖏᓐᓂᖏᓐᓄᑦ ᐃᓄᓐᓃᖔᓐᖏᑦᑐᑦ ᓄᓇᖃᖅᑳᕐᓯᒪᔪᑦ ᐃᓅᓴᓗᐊᕐᓂᖏᓐᓄᑦ, ᐃᓱᒪᒋᔪᓐᓇᖅᑕᕗᑦ ᑖᒃᑯᐊ ᓈᓴᐅᑏᑦ ᓄᓇᖃᖅᑳᕐᓯᒪᔪᓃᓐᖔᖏᑦᑐᓄᑦ 

ᑭᒡᒐᖅᑐᐃᓂᖏᓐᓂᒃ ᐃᓄᓐᓃᖔᓐᖏᑦᑐᑦ ᐃᓄᒋᐊᑦᑎᒋᓂᓕᒫᖏᓐᓂᒃ.

ᓈᓴᐅᑦ 4: ᓂᕈᐊᖅᑕᐅᓯᒪᔪᑦ ᐃᓗᓯᕐᒧᑦ ᓇᓗᓇᓐᖏᒍᑕᐅᔪᑦ, 2011-20147 
 
 
 

ᑭᐅᑦᑕᓚᐅᖅᑐᑦ 

100 

90 

ᓇᓗᓇᐃᖅᑕᐅᓯᒪᔪᑦ ᐃᓗᓯᕐᒧᑦ ᖃᐅᔨᒪᔾᔪᑕᐅᔪᑦ, ᓄᓇᕗᑦ  

ᑕᑯᓯᒪᔪᑦ ᑕᖅᑮᑦ 

 12 ᐃᓗᐊᓂ 

ᓱᐴᖅᑐᖃᑦᑕᖅᑐᑦ ᓂᕆᔭᐅᖁᔭᐅᓲᓂᒃ 

ᐱᕈᖅᑐᒥᓂᕐᓂᒃ ᓰᕐᓇᖅᑐᓂᒃ 

ᓰᕐᓇᖏᑦᑐᓂᓪᓗ ᓂᕆᖃᑦᑕᖅᑐᑦ 

ᐃᓗᓯᖓᑕ 

ᖃᓄᐃᓐᓂᖓ, 

ᐱᐅᔪᖅ ᐅᑉᕙᓘᓐᓃᑦ 

ᐱᐅᔪᐹᓗᒃ   

ᓇᒥᒥᐅᑕᐅᓂᕐᒧᑦ 

ᓄᓇᖅᑲᑎᒌᓃᓐᖔᕐᓯ

ᒪᔪᑦ 

 

ᓄᓇᕗᑦ ᐃᓄᐃᑦ ᓄᓇᕗᑦ ᐃᓄᓐᓃᖔᓐᖏᑦᑐᑦ 

 
 

ᐃᓚᒋᓪᓗᓂᐅᒃ ᓱᒃᑯᐹᓘᓂᖏᓐᓂᒃ ᐃᓗᓯᖏᑦ, ᐃᓄᐃᑦ ᓄᓇᕗᒻᒥ ᖁᑦᓯᓂᕐᓴᒻᒪᕆᐅᔪᑦ ᐃᓅᓯᕐᒥᓂᒃ ᑭᐱᓯᖃᑦᑕᖅᑐᑦ ᐊᓯᖏᓐᓂᒃ 

ᑲᓇᑕᒥᐅᖑᖃᑕᖏᓐᓂᒃ. 2013−ᒥ, 112 ᐃᓅᓯᕐᒥᒃ ᑭᐱᓯᓚᐅᖅᑐᑦ 100,000−ᓂᒃ ᐃᓄᖏᓐᓃᖔᖅᑐᓂᒃ, 9-ᖏᖅᑕᕐᓱᓂ 

ᖁᑦᓯᓂᕐᓴᖅ ᓈᓴᖅᑕᐅᓯᒪᓂᖏᓐᓂ ᑲᓇᑕᒥ. 

 

ᓈᓴᐅᑦ 5: ᐃᓅᓯᕐᒥᓂᒃ ᑭᐱᓯᖃᑦᑕᖅᑐᑦ ᓈᓴᐃᔾᔪᑎᒃᑯᑦ ᓈᓴᖅᑕᐅᓯᒪᔪᑦ ᑲᓇᑕᒥ ᐊᒻᒪᓗ ᓄᓇᕗᒻᒥ, 20138 

7 ᑭᒡᓕᓯᓂᐊᖅᑏᑦ ᑲᓇᑕᒥ, ᑲᓇᑕᒥᐅᓂᒃ ᓄᓇᓕᓐᓂ ᐃᓗᓯᕐᒥᒃ ᖃᐅᔨᓴᕐᓂᖅ (CCHS). ᑖᓐᓇ CANSIM ᑐᑭᓯᑎᑦᓯᒍᑦ 105-0515 ᐊᓐᖑᑎᑎᑕᐅᒋᐊᕐᓯᒪᔪᖅ 

CANSIM ᑐᑭᓯᑎᑦᓯᒍᑎᓂᒃ 105-0513. ᒥᑦᓴᐅᓴᒍᑏᑦ ᖃᐅᔨᓴᕐᓂᐅᓚᐅᖅᑐᒦᓐᖔᖅᑐᑦ ᐊᑯᓐᓂᖏᓐᓂ 2011 ᐊᒻᒪᓗ 2014, ᑕᑉᕙᓃᖃᑕᐅᓇᓂ “ᓘᑦᑖᒧᑦ 

ᑕᑯᔭᐅᓂᖅ,” ᑖᒃᑯᐊᓕ 2007-2010−ᒦᖔᖅᑐᑦ 
8 ᓄᓇᕗᒻᒧᑦ: ᐊᓪᓚᑉᕕᖓ ᑐᖁᖓᔪᓕᕆᔨᕐᔪᐊᖅ ᓄᓇᕗᒻᒥ, 5−ᓂᒃ ᐊᕐᕌᒍᓂᒃ ᐊᐅᓚᓂᕆᓯᒪᔭᖓᓂᒃ. ᑲᓇᑕᒧᑦ: ᑭᒡᓕᓯᓂᐊᖅᑏᑦ ᑲᓇᑕᒥ CANSIM ᑐᑭᓯᑎᑦᓯᒍᑦ  

102-0552 ᑐᖁᔪᑦ ᐊᒻᒪᓗ ᑐᖁᖃᑦᑕᖅᑐᑦ ᓈᓴᐃᔾᔪᑎᒃᑯᑦ, ᓇᓗᓇᐃᖅᑕᐅᓯᒪᓂᖏᑦ ᓇᓗᓇᐃᖅᑐᖅᑕᐅᓯᒪᔪᑦ ᑐᖁᒍᑎᒥᓃᑦ ᐊᒻᒪᓗ ᐊᕐᓇᐅᓂᖏᑦ 

ᐊᖑᑕᐅᓂᖏᓪᓗ, ᑲᓇᑕ, ᐊᕕᑦᑐᕐᓯᒪᓃᑦ ᐊᒻᒪᓗ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖏᓐᓂ ᑲᓇᑕᒥ.

3.2. ᑐᖁᖃᑦᑕᖅᑐᑦ/ᐃᓅᕙᓪᓕᐊᔪᑦ/ᐅᑭᐅᖏᑎᒍᑦ ᑲᑎᕐᓱᕐᓯᒪᓃᑦ 

ᐅᑭᐅᖏᑎᒎᖓᓂᖏᑎᒍᑦ ᐃᓄᐃᑦ ᓄᓇᕗᒻᒥ ᐊᔾᔨᒋᓐᖏᑕᕐᔪᐊᒻᒪᕆᐊᓗᐊᑦ ᐃᓄᓐᓃᖔᓐᖏᑦᑐᑦ. ᓇᓗᓇᐃᕐᓯᓯᒪᔪᖅ ᐊᓪᓕᕐᓃᑦᑐᖅ 

ᑕᑯᑦᓴᐅᑎᑦᓯᓂᖅ, ᐃᓄᐃᑦ ᐃᓄᒋᐊᑦᑎᒋᓂᖏᓐᓂᒃ ᐅᔾᔨᓇᖅᑐᖅ ᒪᒃᑯᓂᕐᓴᑦ ᐊᒻᒪᓗ, ᑕᑉᕘᓇ ᐋᖅᑭᑦᓯᒪᓂᖓᒍᑦ, 

ᑲᔪᓯᕙᓪᓕᐊᑐᐃᓐᓇᕐᓂᐊᕋᓱᒋᔭᐅᔪᖅ ᐱᕈᕐᐸᓪᓕᐊᓂᖓ ᓱᑲᓐᓂᕐᓴᐅᓗᓂ ᓈᓴᐃᔾᔪᑎᒃᑯᑦ ᐃᓄᓐᓃᖔᓐᖏᑦᑐᓂᒃ 

ᐃᓄᒋᐊᒃᑎᒋᓂᖏᓐᓂᒃ. 36% ᐃᓄᐃᑦ ᐃᓄᒋᐊᑦᑎᒋᓂᖏᑦ ᐅᑭᐅᓖᑦ ᒥᑦᓯᑎᓐᓂ 15, ᑕᑯᓐᓇᕐᓗᒍ 10%-ᑐᐃᓐᓇᐃᑦ 

ᐃᓄᓐᓃᖔᓐᖏᑦᑐᑦ. 

 

ᓈᓴᐅᑦ 6: ᐅᑭᐅᖏᑎᒍᑦ ᑐᓂᐅᖅᑲᐃᓂᐅᕙᑦᑐᖅ ᓇᑭᓐᖔᕐᓯᒪᓂᖏᑎᒍᑦ, ᓄᓇᕗᑦ 20119 

ᓄᓇᕗᑦ ᐃᓄᐃᑦ ᓄᓇᕗᑦ ᐃᓄᓐᓃᖔᓐᖏᑦᑐᑦ  
 
 

3.3. ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᐱᔪᒐᓴᐅᑎᒍᑕᐅᕙᑦᑐᑦ  

ᑖᓐᓇ ᑎᑎᕋᕐᓯᒪᓂᖓ ᑭᖑᓪᓕᖅ ᓇᐃᓈᕐᓯᒪᔪᓂᒃ ᑐᑭᓯᑎᑦᓯᒋᐊᕈᑎ ᖃᓄᐃᓐᓂᖓᓂᒃ ᓄᓇᕗᒻᒥ ᐃᖅᑲᓇᐃᔭᖅᑐᓂᒃ ᐊᒻᒪᓗ 

ᐅᔾᔨᓇᕐᓂᖏᓐᓂᒃ ᐃᓚᖏᓐᓂᒃ ᓵᓐᖓᔭᐅᒋᐊᖃᖃᑦᑕᖅᑐᓂᒃ ᐃᓄᓐᓄᑦ. ᐃᓘᓐᓈᒍᑦ, ᐃᓄᐃᑦ ᐊᑦᓯᓂᕐᓴᐅᔪᑦ ᐃᓚᒋᔭᐅᓂᖏᓐᓄᑦ 

ᓈᓴᖅᑕᐅᓯᒪᓂᖏᑎᒍᑦ ᓇᓗᓇᐃᕐᓯᒪᔪᓂ10ᐃᖅᑲᓇᐃᔭᕐᕕᖕᓂ, ᖁᑦᓯᓂᕐᓴᑦ ᐃᖅᑲᓇᐃᔭᓐᖏᑦᑐᑦ ᓇᓗᓇᐃᖅᑕᐅᓯᒪᖃᑦᑕᕐᓂᖓᒍᑦ, 

ᐊᒻᒪᓗ ᐊᑦᓯᓂᕐᓴᑦ ᑮᓇᐅᔭᓕᐅᕈᑎᖏᑦ ᐃᓄᓐᓃᖔᓐᖏᑦᑐᓂᒃ. ᑕᑉᕗᖓ, ᖃᐅᔨᒃᑲᐃᒍᑎᕗᑦ ᖃᐅᔨᓴᕈᑕᐅᖃᑦᑕᕐᓯᒪᔪᓂᒃ 

ᐅᓄᖅᑐᓂᒃ, ᐅᓄᖅᑐᑦ ᐱᐅᓐᖏᑦᑐᑦ ᓴᖅᑭᖃᑦᑕᖅᑐᑦ ᐊᒃᑐᐊᔪᑦ ᐃᖅᑲᓇᐃᔮᖃᓐᖏᓗᐊᕐᓂᕐᒧᑦ. ᑕᑉᕗᓐᖓᖓᓪᓗᓂᑦᑕᐅᖅ 

ᐃᓅᓴᓐᓂᕐᓴᑦ ᑮᓇᐅᔭᓕᐊᕆᕙᑦᑕᖏᑦ, ᑕᐃᒃᑯᐊ ᐊᑦᓯᑦᑐᒥᒃ ᐃᖅᑲᓇᐃᔭᕐᕕᒻᒦᑦᑐᑦ ᐃᓚᓕᐅᑎᓯᒪᔪᑦ ᖃᓄᐃᓐᓂᖃᑐᐃᓐᓇᕆᐊᓖᑦ 

ᓈᖕᒪᒍᓐᓃᕐᓗᑎᒃ ᐃᓗᓯᖏᑦ ᐊᒻᒪᓗ ᐃᓅᓯᖏᓐᓂ ᖃᓄᐃᓐᓇᖅᑐᓂᒃ.  
 
 
 
 
 
 
 
 
 
 
 

9 ᑲᓇᑕᓕᒫᒥ ᐊᖏᕐᕋᕆᔭᐅᔪᓂᒃ ᖃᐅᔨᓴᕐᓂᖅ 2011 
10 ᑖᒃᑯᐊ ᓈᓴᐃᔾᔪᑕᐅᓯᒪᔪᑦ ᑖᒃᑯᓇᓐᖔᖅᑐᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᖃᐅᔨᓴᕐᓂᕆᓚᐅᖅᑕᖏᓐᓂᒃ. ᖃᐅᔨᓴᕐᓃᑦ ᐊᐱᕆᓯᒪᒻᒪᑕ ᐊᑭᓕᕐᓱᖅᑕᐅᓗᓂ 

ᐃᖅᑲᓇᐃᔮᑦ ᐊᒻᒪᓗ ᑎᒍᓯᓯᒪᒍᑕᐅᓐᖏᑦᑐᑦ ᐃᓕᓴᕆᔭᐅᓯᒪᓐᖏᑦᑐᓂᒃ ᐃᖅᑲᓇᐃᔭᖃᑦᑕᓂᕐᓂᒃ ᓲᕐᓗ ᐊᖑᓇᓱᓐᓂᕐᒥᒃ ᒥᑭᒋᐊᕐᓂᐊᓂᕐᒥᓪᓗ. 

ᓈᓴᐅᑦ 7: ᐃᖅᑲᓇᐃᔭᕐᕕᖕᒥ ᐱᔪᒐᕐᓴᐅᑎᓂᒃ ᓴᖅᑭᖅᑐᑦ, 201111 

ᐱᓇᓱᐊᖃᑕᐅᔪᑦ ᐃᖅᑲᓇᐃᔭᖅᑐᑦ ᐃᖅᑲᓇᐃᔭᓐᖏᑦᑐᑦ 
 
 

ᐊᑦᓯᓐᓂᖓ ᐃᖅᑲᓇᐃᔭᖃᑕᐅᔪᑦ ᐊᒻᒪᓗ ᖁᑦᓯᓐᓂᖓ ᐃᖅᑲᓇᐃᔭᓐᖏᑦᑐᑦ ᐃᓄᐃᑦ ᐊᑦᓯᑦᑑᒍᑕᐅᓪᓗᐊᑕᖅᑐᖅ ᐃᖅᑲᓇᐃᔭᖅᑐᑦ 

ᓈᓴᖅᑕᐅᓯᒪᔾᔪᑎᖏᓐᓄᑦ 44%, 17%−ᒥᒃ ᐊᑦᓯᓂᕐᓴᖅ ᑲᓇᑕᒥᐅᓂᒃ. ᖃᐅᔨᓴᕈᑎᓂ ᐃᓱᒪᒋᔭᐅᔪᖅ ᑖᓐᓇ ᐊᑦᓯᓐᓂᖓ 

ᐃᖅᑲᓇᐃᔭᖅᑐᑦ ᓈᓴᖅᑕᐅᓯᒪᓂᖏᓐᓂ ᐱᔾᔪᑎᓪᓗᐊᑕᖅ ᓈᖕᒪᖏᑦᑐᓂᒃ ᓴᖅᑮᖃᑦᑕᕈᑕᐅᓂᖓᓂᒃ ᑕᒪᒃᑯᓂᖓ 

ᓂᕆᔭᑦᓴᖃᑦᓯᐊᖏᓐᓂᖅ, ᐃᓪᓗᐃᑦ, ᐃᓗᓯᖅ ᖃᓄᐃᓐᓂᖓ, ᐊᒻᒪᓗ ᐃᓅᖃᑎᒌᓐᓂᕐᒧᑦ. ᐃᓘᓐᓈᒍᑦ, ᐃᖅᑲᓇᐃᔮᖃᕐᓃᑦ 

ᐅᔾᔨᓇᖅᑐᒻᒪᕇᑦ ᐱᐅᖏᓂᕐᓴᕐᔪᐊᖑᒻᒪᑕ ᐃᓄᓐᓄᑦ ᓄᓇᕗᒻᒥ ᑕᑯᓐᓇᕐᓗᒋᑦ ᑕᒪᒃᑮᒃ ᐃᓄᓐᓃᖓᓐᖏᑦᑐᑦ ᓄᓇᕗᒻᒥ ᐊᒻᒪᓗ 

ᑲᓇᑕᒥᐅᓕᒫᑦ. ᖁᑦᓯᓂᕐᓴᖅ ᐱᓇᓱᐊᖃᑕᐅᖃᑦᑕᕐᓂᖏᑎᒍᑦ ᐊᒻᒪᓗ ᐊᑦᓯᓂᕐᓴᖅ ᐃᖅᑲᓇᐃᔮᖃᓐᖏᑦᑐᑦ ᓈᓴᖅᑕᐅᓯᒪᓂᖏᑎᒍᑦ 

ᐃᓄᓐᓃᖔᓐᖏᑦᑐᓂᒃ ᓄᓇᕗᒻᒥ ᑕᑯᓐᓇᕈᑕᐅᔪᖅ ᐃᓄᓐᓃᖔᓐᖏᑦᑐᑦ ᐅᓄᖅᑐᑦ ᓄᓇᕗᒻᒧᑦ ᓄᑦᑎᖃᑦᑕᖅᑐᑦ 

ᐃᖅᑲᓇᐃᔮᖅᑖᕆᓂᐊᖅᑕᒥᓂᒃ ᓇᓗᓇᐃᕐᓯᓯᒪᓪᓗᑎᒃ. ᓇᓗᓇᐃᖅᑕᐅᓯᒪᓂᖓ ᑖᓐᓇ ᓇᓗᓇᐃᕐᓯᔾᔪᑕᐅᓯᒪᔪᖅ ᓱᒻᒪᑦ ᐅᑭᐅᖏᑎᒍᑦ 

ᓇᓗᓇᐃᕐᓯᒪᔪᓂᒃ ᖁᓛᓃᑦᑐᓂ, ᐃᓄᓐᓃᖔᓐᖏᑦᑐᑦ ᐃᓄᒋᐊᑦᑎᒋᓂᖏᑦ ᓄᓇᕗᒻᒥ ᐃᖅᑲᓇᐃᔭᕐᓂᕐᓴᐅᓂᖏᓐᓂᒃ ᐅᑭᐅᖏᑎᒍᑦ 

(25-64). 

 

ᓴᓇᒡᕖᑦ 

 
ᒐᕙᒪᒃᑯᑦ ᐱᓕᕆᕕᖏᑦ ᐊᖏᓂᕐᐹᖅ ᐃᖅᑲᓇᐃᔭᕐᕕᖕᓂ ᑕᒪᒃᑮᓐᓄᑦ ᐃᓄᓐᓄᑦ ᐃᓄᓐᓃᖔᓐᖏᑦᑐᓄᓪᓗ ᓄᓇᕗᒻᒥ. ᐃᓘᓐᓈᒍᑦ, 

ᑖᓐᓇ ᐱᓕᕆᒡᕕᒃ ᑭᒡᒐᖅᑐᐃᔪᖅ 29% ᐃᓄᐃᑦ ᐃᖅᑲᓇᐃᔭᕐᓂᖏᓐᓂᒃ ᐊᒻᒪᓗ 43% ᐃᓄᓐᓃᖔᓐᖏᑦᑐᓂᒃ ᐃᖅᑲᓇᐃᔭᖅᑐᓂᒃ. 

ᒐᕙᒪᒃᑯᑦ ᐱᓕᕆᕕᖏᑦ ᐃᖅᑲᓇᐃᔮᑐᐃᓐᓇᕐᒨᖏᑦᑐᖅ ᑭᒡᒐᖅᑐᐃᔪᑦ ᐅᔾᔨᓇᖅᑐᓂᒃ ᐃᖅᑲᓇᐃᔮᖃᖅᑐᑎᒃ, ᑎᑭᐅᑎᓯᒪᓂᖏᑦ 

ᑖᒃᑯᐊ ᐃᖅᑲᓇᐃᔮᑦ ᐅᔾᔨᓇᖅᑐᒥᒃ ᐊᑭᑐᓂᕐᓴᐅᕙᑦᑐᑦ ᐊᑭᓕᕐᓱᖅᑕᐅᓂᖏᑦ ᐃᖅᑲᓇᐃᔮᑦᓴᑦᓯᐊᕙᐅᓂᕐᓴᓂᒃ ᓇᖕᒥᓂᖁᑎᓕᖕᓂᒃ. 

ᑕᑯᓐᓇᕐᓗᒋᑦ ᖃᐅᔨᓴᕈᑎᒥᓃᑦ ᐃᖅᑲᓇᐃᔮᓄᑦ, ᐊᑭᓕᕐᓲᑏᑦ ᐃᑲᕐᕋᕐᓯᐅᑏᓪᓗ, ᑎᑭᐅᑎᓯᒪᓂᖃᓚᐅᖅᑐᑦ ᑮᓇᐅᔾᔭᒃᓴᐅᑏᑦ 

2015−ᒥ $75,312-ᒧᑦ ᒐᕙᒪᒃᑯᑦ ᐱᓕᕆᕕᖏᓐᓂ ᑕᑯᓐᓇᕐᓗᒋᑦ $58,322 ᓇᖕᒥᓂᖁᑎᓕᓐᓂᒃ.12 
 
 
 
 

 

11 ᑲᓇᑕᓕᒫᒥ ᐊᖏᕐᕋᖃᖅᑐᓂᒃ ᑐᑭᓯᓇᓱᐊᕐᕕᖃᕐᓂᖅ 2011 
12 ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᑐᑭᓯᓇᓱᐊᕐᓂᖓ ᐃᖅᑲᓇᐃᔮᓂᒃ, ᑮᓇᐅᔭᓕᐊᓂᒃ ᐊᒻᒪᓗ ᐃᑲᕐᕋᓂᒃ 



13 ᑲᓇᑕᓕᒫᒥ ᐊᖏᕐᕋᓕᓐᓂᒃ ᖃᐅᔨᓴᕐᓂᖅ 2011 

PwC 

ᓈᓴᐅᑦ 8: ᐃᖅᑲᓇᐃᔭᖅᑏᑦ ᐱᓕᕆᒡᕕᑦᑎᒍᑦ, ᓄᓇᕗᑦ  201113 
 
 

 

ᒐᕙᒪᒃᑯᓐᓂ ᐊᐅᓚᑦᓯᔩᑦ 

ᓂᐅᕕᕐᕖᑦ 

ᐃᓕᓐᓂᐊᕐᓂᖅ  

ᓴᓇᔩᑦ   

ᐃᖢᐊᕐᓴᐃᔩᑦ ᐃᓅᓯᓕᕆᔩᓪᓗ 

ᐃᖏᕐᕋᔪᓕᕆᔩᑦ ᓱᓇᒃᑯᑖᖃᐅᑏᓪᓗ 

ᓇᔪᒐᕐᓄᑦ ᓂᕿᓕᕆᔩᓪᓗ 

ᐃᓪᓗᖁᑎᓕᕆᔩ

ᑦ ᐊᒻᒪᓗ ᐊᑐᖅᑐᐊᕐᓂᖅ ᐊᑐᖅᑐᐊᕈᑏᓪᓗ    

ᐅᔭᕋᓐᓂᐊᕐᓂᖅ; ᐅᒃᑯᓯᑦᓴᖅ; ᐅᖅᓱᐊᓗᒻᒥᒃ ᐲᔭᐃᓂᖅ 

ᐊᓯᖏᑦ ᐱᔨᑦᓯᕈᑏᑦ (ᐊᓯᖏᑦ ᒐᕙᒪᒃᑯᓐᓂ ᐊᐅᓚᑦᓯᔩᑦ) 

- 500 1,000 1,500 2,000 2,500 3,000 

 

ᓄᓇᕗᑦ ᐃᓄᐃᑦ ᓄᓇᕗᑦ ᐃᓄᓐᓃᖔᓐᖏᑦᑐᑦ 

 

ᐃᓄᐃᑦ ᑭᒡᒐᑐᖅᑕᐅᑦᓯᐊᓂᕐᓴᐃᑦ ᓇᖕᒥᓂᖁᑎᓕᓐᓄᑦ ᒐᕙᒪᒃᑯᓐᓂ ᐱᓕᕆᕕᖏᓐᓂᒃ. ᑲᓇᑕᒥ ᐊᖏᕐᕋᓕᓐᓂᒃ 

ᖃᐅᔨᓴᕐᓂᐅᓚᐅᖅᑐᒥ (NHS), ᐃᓄᐃᑦ ᑎᒍᒥᐊᖅᑐᑦ 77% ᐃᖅᑲᓇᐃᔮᓂᒃ ᓇᖕᒥᓂᖁᑎᓕᓐᓂ ᑕᑯᓐᓇᕐᓗᒋᑦ 64% ᐃᖅᑲᓇᐃᔮᑦ 

ᒐᕙᒪᒃᑯᑦ ᐱᓕᕆᒡᕕᖏᓐᓂ. ᑐᑭᓯᑎᑦᓯᒍᑎᕗᑦ NHS−ᑯᑦ ᒥᑦᓴᐅᓴᒍᑎᖏᑦ ᐃᓄᐃᑦ ᑭᒡᒐᖅᑐᐃᓂᖏᑦ ᐃᖅᑲᓇᐃᔭᕐᕕᖕᓂ 

ᖁᑦᓯᓂᕐᓴᐅᔪᑦ ᑕᐃᒃᑯᓇᓐᖓᑦ ᑕᑯᓯᒪᔭᑦᑎᓐᓂᒃ ᐊᓯᖏᓐᓂ ᖃᐅᔨᓴᕈᑕᐅᓯᒪᔪᓂ ᐊᒻᒪᓗ ᓇᓕᒧᓐᖏᑐᐃᓐᓇᕆᐊᓕᒃ ᒥᑦᓴᐅᓴᒍᑏᑦ 

ᐊᑐᖅᑕᐅᔪᑦ ᐊᓯᓕᒫᖏᓐᓂ ᑖᒃᑯᓇᓂ ᐅᓂᒃᑳᓂ. ᑖᒃᑯᓇᓐᖓᑦ ᖁᑦᓯᓂᕐᐹᓂᒃ ᖁᓕᓂᒃ ᓴᓇᑉᕕᒡᔪᐊᓂ ᑲᑎᓪᓗᒋᑦ ᐃᖅᑲᓇᐃᔮᑦ, 

ᐅᔭᕋᓐᓂᐊᕐᓂᖅ ᖁᑦᓯᓂᕐᐹᖅ ᐃᓄᓐᓂᒃ ᐃᖅᑲᓇᐃᔭᖅᑎᓕᒃ 97% ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᐊᑦᓯᓂᕐᐹᖅ ᐃᖅᑲᓇᐃᔭᖅᑐᑦ 

63%. NHS−ᓃᓐᖔᖅᑐᓂᒃ, ᐃᓄᐃᑦ 86% ᐃᓄᒋᐊᑦᑎᒋᓂᖏᓐᓂᒃ ᐊᒻᒪᓗ 72% ᑲᑎᓪᓗᒋᑦ ᐃᖅᑲᓇᐃᔮᖃᓚᐅᖅᑐᑦ 2011-ᒥ.  

 

ᑮᓇᐅᔭᓕᐊᑦ 

 

ᐊᒥᓲᓗᐊᓐᖏᑦᑐᑦ ᐆᑦᑐᕋᐅᑏᑦ ᐃᓄᐃᑦ ᑮᓇᐅᔭᓕᐊᖏᓐᓄᑦ ᑕᑯᓐᓇᕐᓗᒋᑦ ᐃᓄᓐᓃᖔᓐᖏᑦᑐᓄᑦ ᑮᓇᐅᔭᓕᐊᑦ. 2011 NHS-

ᒦᓐᖔᖅᑐᓂ, ᑎᑭᐅᑎᓯᒪᓂᖏᑦ ᑖᒃᓰᔭᕐᓯᒪᓕᖅᑎᓪᓗᒋᑦ ᑮᓇᐅᔭᓕᐊᖓ ᐃᓄᓐᓃᖔᖅᑐᖅ ᓄᓇᕗᒻᒥ $29,489− ᖑᓚᐅᖅᑐᖅ, 

ᑕᑯᓐᓇᕐᓗᒍ $39,092 ᐃᓄᓐᓃᖔᓐᖏᑦᑐᖅ, ᑮᓇᐅᔾᔭᑦᓵᖓᓄᑦ ᐊᔾᔨᒌᓐᖏᒍᑎᖃᓚᐅᖅᑐᖅ 33%. ᑎᑭᐅᑎᓯᒪᔪᓂ, ᐃᓄᐃᑦ 

ᑎᒍᓯᖃᑦᑕᖅᑐᑦ 19% ᑮᓇᐅᔾᔭᒃᓵᖏᓐᓂᒃ ᒐᕙᒪᒃᑯᓐᓂᒃ ᐊᑭᓕᖅᓱᖅᑕᐅᒍᑎᒥᓂᒃ, ᑕᑯᓐᓇᕐᓗᒍ 11% ᐃᓄᓐᓃᖔᓐᖏᑦᑐᓂᒃ. 

ᐃᓚᓕᐅᔾᔭᐅᓯᒪᔪᖅ ᑖᒃᑯᓄᖓ ᐃᑲᔪᓯᐊᖃᑦᑕᕐᓂᖅ, ᕿᑐᕐᖓᒥᓄᑦ ᐃᑲᔪᖅᑕᐅᔾᔪᑏᑦ, ᐊᒻᒪᓗ ᐃᖅᑲᓇᐃᔮᒧᑦ ᓇᓪᓕᐅᒃᑯᒫᑦ. 

 

2015/16−ᒦᓐᖔᖅᑐᓂ ᓄᓇᕗᑦ ᒐᕙᒪᖓ ᐅᓂᒃᑳᖏᓐᓂ, ᐃᓄᐃᑦ ᐃᖅᑲᓇᐃᔭᖅᑏᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ 

ᒐᕙᒪᒃᑯᓐᓂ ᑮᓇᐅᔭᓕᐅᓚᐅᖅᑐᑦ $80,067 ᑎᑭᐅᑎᓯᒪᔪᓂᒃ, ᑕᑯᓐᓇᕐᓗᒋᑦ $101,524 ᐃᓄᓐᓃᓐᖔᖏᑦᑐᓂᒃ ᐃᖅᑲᓇᐃᔭᖅᑎᓄᑦ, 

ᑮᓇᐅᔾᔭᒃᓴᐅᑎᖓᑕ ᐊᔾᔨᒌᓐᖏᒍᑎᖓ 27%. ᑖᒃᑯᐊ ᓈᓴᐅᑏᑦ ᑕᑯᑦᓴᐅᑎᑦᓯᔪᑦ ᐃᖅᑲᓇᐃᔮᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓ 

ᐊᑭᓕᕐᓱᐃᑦᓯᐊᕙᓐᓂᕐᓴᐅᔪᑦ ᐊᑭᓕᕐᓲᑕᐅᖃᑦᑕᖅᑐᓂᒃ, ᑐᑭᓕᒃ ᐊᖏᔪᒻᒪᕆᐅᔪᒥᒃ ᑎᒍᓯᒃᑲᓐᓂᕈᑎᒃᓴᖃᕈᓐᓇᖅᑐᑦ ᐃᓄᐃᑦ 

ᐅᓄᕐᓯᕙᓪᓕᐊᔪᓂᒃ ᐃᖅᑲᓇᐃᔮᓂᒃ ᒐᕙᒪᒃᑯᑦ ᐱᓕᕆᕕᖏᓐᓂ. ᑮᓇᐅᔾᔭᒃᓴᐅᑏᑦ ᐊᔾᔨᒌᓐᖏᒍᑎᖓᓃᓐᖔᖅᑐᖅ, ᐱᓗᐊᖅᑐᒥ, 

ᐃᓄᐃᑦ ᐃᖅᑲᓇᐃᔮᖃᕐᓂᕐᓴᐅᓂᐅᓴᑐᐃᓐᓇᖅᑐᑦ ᐊᑦᓯᓂᕐᓴᓃᑦᑐᓂ ᑮᓇᐅᔾᔭᒃᓴᐅᑎᓂ ᑎᑎᖅᑭᕆᓂᕐᒧᑦ ᐅᕝᕙᓘᓐᓃᑦ 

ᐊᔪᓐᖏᔾᔪᑎᑖᕐᓯᒪᓐᖏᑦᑐᓄᑦ ᐱᓕᕆᐊᒃᓴᓂ ᒐᕙᒪᒃᑯᓐᓂ. 

 

ᐃᓕᓐᓂᐊᕐᓂᓕᕆᓂᖅ 

 

ᐃᓕᓐᓂᐊᕕᖕᒥ ᐃᓕᓐᓂᐊᕐᓯᒪᓂᖅ ᐅᔾᔨᓇᖅᑐᒻᒪᕆᐅᖏᓐᓇᖅᑐᖅ ᐊᐳᖅᑕᕈᑕᐅᓂᖓ ᐱᕙᓪᓕᐊᓂᖏᓐᓄᑦ ᐃᓄᐃᑦ ᓄᓇᕗᒻᒥ.  

2011-ᒥ NHS ᖃᐅᔨᓴᕈᑕᐅᓚᐅᖅᑐᓂᒃ, 59% ᐃᓐᓇᐃᑦ ᐅᑭᐅᓖᑦ 25-64 ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕌᓂᑦᑐᓄᑦ 

ᐃᓕᓴᕆᔭᐅᓯᒪᔾᔪᑖᕐᓯᒪᓚᐅᓐᖏᑦᑐᑦ. ᑖᒃᑯᐊ ᓈᓴᐅᑏᑦ ᐊᓯᔾᔨᓗᐊᕐᓯᒪᓐᖏᑦᑐᑦ 2006-ᒥᓂᒃ ᖃᐅᔨᓴᕐᓂᐅᓚᐅᖅᑐᒥᒃ ᑲᓇᑕᒥ, 

59% ᐃᓄᐃᑦ ᐃᓐᓇᐃᑦ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕌᓂᓐᓂᕐᒧᑦ ᐃᓕᓴᕆᔭᐅᔾᔪᑎᑖᕐᓯᒪᓐᖏᑦᑐᑦ. ᐅᔾᔨᓇᖅᑐᖅ ᖁᑦᓯᓂᕐᓴᖅ 

ᓈᓴᖅᑕᐅᓯᒪᓂᖓ ᑲᓇᑕᒥᐅᓂ ᐃᓐᓇᕐᓂᒃ (13%) ᐊᒻᒪᓗ ᐃᓄᓐᓃᖓᓐᖏᑦᑐᓂᒃ ᐃᓐᓇᕐᓂᒃ ᓄᓇᕗᒻᒥ (5%). ᐅᓄᕐᓂᕐᓴᑦ 

ᐃᓄᐃᑦ ᐱᐊᓂᒃᓯᒪᔪᑦ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕆᐊᒃᑲᓐᓂᖃᑦᑕᖅᑐᑦ ᐃᓕᓐᓂᐊᑲᓐᓂᕕᓐᓄᑦ ᐃᓂᕐᓯᒋᐊᖅᑐᕐᓱᑎᒃ 

ᐃᓕᓐᓂᐊᑲᓐᓂᓂᕐᒧᑦ ᖁᑉᕙᕆᐊᕈᑎᑖᕈᑎᓂᒃ (29%). ᑭᓯᐊᓂ, 3%−ᑐᐃᓐᓇᐃᑦ ᐃᓄᐃᑦ ᐃᓐᓇᐃᑦ ᐃᓕᓐᓂᐊᕕᔾᔪᐊᓂ 

ᐃᓕᓴᕆᔭᐅᔾᔪᑎᒻᒪᕆᑦᑖᕐᓯᒪᔪᑦ. 

ᓈᓴᐅᑖᓂ 9 ᑕᑯᑦᓴᐅᑎᑕᐅᒻᒪᑦ, ᐃᓕᓐᓂᐊᓂᕐᒥᒃ ᑎᒍᒥᐊᖏᓐᓇᕐᓂᖅ ᑲᓇᑕᒥᐅᓕᒫᓄᑦ ᐊᒻᒪᓗ ᐃᓄᓐᓃᖔᓐᖏᑦᑐᓄᑦ ᓄᓇᕗᒻᒥ 

ᐅᔾᔨᓇᖅᑐᒥᒃ ᖁᑦᓯᓂᕐᓴᐅᔪᖅ ᐊᓯᖏᓐᓂᒃ ᑖᒃᑯᓇᓐᖓᑦ ᐃᓄᓐᓂᒃ ᓄᓇᕗᒻᒥ. ᓇᓗᓇᐃᖅᑕᐅᓯᒪᒻᒪᑦ, ᐱᓗᐊᖅᑐᒥ ᖁᑦᓯᑦᑐᒥᒃ 

ᐃᓕᓐᓂᐊᕕᓐᓂ ᐃᓕᓐᓂᐊᕐᓯᒪᓂᕐᒥᒃ ᑎᒍᓯᓯᒪᓂᖅ ᐃᓄᓐᓃᖔᓐᖏᑦᑐᑦ ᓄᓇᕗᒻᒥ ᓇᓗᓇᐃᕐᓯᒪᔭᐅᔪᑦ ᐊᑐᓪᓚᑖᖅᑐᒥᒃ ᐅᓄᖅᑐᓄᑦ 

ᐃᓄᓐᓃᖔᓐᖏᑦᑐᑦ ᓄᓇᕗᒻᒥ ᓇᓗᓇᐃᕐᓯᒪᔪᓂ ᐃᖅᑲᓇᐃᔭᖃᑦᑕᖅᑐᑦ ᖁᑦᓯᑦᑐᒥᒃ−ᐊᔪᓐᖏᓐᓂᖃᕆᐊᓕᖕᓂᒃ ᐃᖅᑲᓇᐃᔮᓂᒃ. 

 
ᓈᓴᐅᑦ 9: ᐃᓕᓐᓂᐊᕐᓯᒪᔪᓂᒃ ᐱᓯᒪᐃᓐᓇᕐᓂᖅ ᐃᖅᑲᓇᐃᔭᕈᓐᓇᕐᓯᓯᒪᔪᓂᒃ−ᐅᑭᐅᖏᑎᒍᑦ (25-64) ᐃᓄᒋᐊᒃᑎᒋᓂᖓ, 

2011 14 
ᐃᖅᑲᓇᐃᔮᖃᕈᓐᓇᖅᑐᑦ−ᐅᑭᐅᖏᑎᒍᑦ ᐃᓄᒋᐊᑦᑎᒋᓂᖏᑦ 

ᓇᓗᓇᐃᒃᑯᑕᖅᑖᕐᓯᒪᓐᖏᑦᑐᑦ ᐃᓕᓐᓂᐊᕐᕕᐊᓗᒻᒥ ᐃᓂᕐᓯᓯᒪᓂᕐᒧᑦ ᐃᓕᓴᕆᔭᐅᔾᔪᑎᑖᕐᓯᒪᔪᑦ

 ᐃᓕᓐᓂᐊᑲᓐᓂᖅᑐᓄᑦ ᐃᓕᓐᓂᐊᕐᓂᓕᒫᑦ 

ᓄᓇᕗᑦ ᐃᓄᐃᑦ ᑲᓇᑕ ᓄᓇᕗᑦ ᐃᓄᓐᓃᖔᓐᖏᑦᑐᑦ 

4. ᒪᑭᒪᔾᔪᑎᓄᑦ ᐊᒃᑐᐃᓂᖃᕈᑕᐅᕙᑦᑐᖅ ᐋᖅᑭᑦᓯᒪᓂᖓ  
ᓇᓗᓇᐃᖅᑕᐅᕋᑖᕐᒪᑦ ᑖᒃᑯᓇᓂ, ᖃᐅᔨᓴᕈᑎᒋᓲᕗᑦ ᒪᑭᒪᔾᔪᑎᓂᒃ ᔭᒐᐃᓂᕐᒧᑦ ᑲᔪᓯᑎᑕᐅᓯᒪᓐᖏᓐᓂᖓᓄᑦ ᐊᑐᖅᑕᐅᒋᐊᓕᒃ 

ᐃᓛᒃᑯᑦ 23 ᑕᑯᒋᐊᕈᑕᐅᓯᒪᔪᒥᒃ ᒪᕐᕉᓐᓂᒃ ᐃᓱᒪᒋᔭᐅᔫᓐᓂᒃ ᑕᑯᓐᓇᓐᖑᐊᕋᑦᓵᓐᓂᒃ ᓄᓇᕗᑦ ᓄᓇᖓᓂ. ᐅᖃᐅᓯᕆᔭᕗᑦ 

ᓯᕗᓪᓕᖅ ᑕᑯᓐᓇᓐᖑᐊᒐᑦᓴᖅ “ᑐᓐᖓᕕᓕᐊᖑᓯᒪᔪᖅ,” ᑕᐃᒪᐃᓕᖓᐃᓐᓇᕐᓂᐊᕋᓱᒋᔭᐅᓂᖓ ᒫᓐᓇ ᖃᓄᐃᓕᖓᓂᖓᑕ 

ᓯᕗᓂᑦᑎᓐᓄᑦ. ᐊᓯᐊ ᑕᑯᓐᓇᓐᖑᐊᒐᑦᓴᖅ ᓇᓗᓇᐃᖅᑕᐅᓯᒪᔪᖅ “ᑭᖑᑉᕕᐅᑎᒃᓴᖅ.” ᑕᑉᕙᓂ ᑕᑯᓐᓇᓐᖑᐊᒐᑦᓴᒥ, ᐃᓛᒃᑯᑦ 23 

ᑲᔪᓯᑎᑕᐅᓯᒪᓂᖓ, ᐊᒻᒪᓗ ᐃᓄᐃᑦ ᐃᖅᑲᓇᐃᔮᖏᑦ ᒐᕙᒪᒃᑯᓐᓂ ᐱᓕᕆᒡᕕᓐᓂ ᓇᓕᒧᓕᒃ ᐳᓴᖓᒍᑦ ᐃᓄᒋᐊᑦᑎᒋᓂᖓᓂᒃ 

(ᑖᓐᓇ “ᑭᒡᒐᑐᐃᔾᔪᑕᐅᔪᒧᑦ ᑎᑭᐅᑎᓂᖅ”). ᑭᖑᑉᕕᐅᑎᒃᓴᖅ ᑕᑯᓐᓇᓐᖑᐊᒐᖅ ᑭᒡᒐᖅᑐᐃᔾᔪᑎ ᑲᔪᓯᑎᑕᐅᓯᒪᓐᖏᓐᓂᖓᓄᑦ 

ᐊᑐᖅᑕᐅᒋᐊᖃᕐᓯᒪᔪᖅ, ᐊᒻᒪᓗ ᐊᑐᕋᑦᓴᖅ ᑎᒍᓯᔾᔪᑕᐅᓯᒪᓐᖏᑦᑐᖅ ᐱᓪᓚᕆᓐᓂᒃ ᐱᔾᔪᑎᒃᓴᓂᒃ ᑐᓐᖓᕕᓕᐊᖑᓯᒪᔪᒥᒃ 

ᑕᑯᓐᓇᓐᖑᐊᒐᑦᓴᓂᒃ ᑭᖑᑉᕕᐅᑎᒃᓴᒧᑦ ᑕᑯᓐᓇᓐᖑᐊᒐᕐᒧᑦ. ᒥᑦᓴᐅᓴᓪᓗᒍ ᑐᓐᖓᕕᓕᐊᖑᓯᒪᔪᖅ ᑕᑯᓐᓇᓐᖑᐊᒐᑦᓴᖅ, ᐃᓱᒪᒋᔭᕗᑦ 

ᐊᓯᔾᔨᑕᕐᓯᒪᓂᖏᑦ 2007-ᒥᒃ 2016−ᒧᑦ ᑕᐃᒪᐃᖏᓐᓇᕐᓂᐊᕆᐊᒃᓴᖏᓐᓂ 2023-ᒧᓄᑦ. ᖃᐅᔨᓴᕈᑕᐅᖃᑦᑕᕐᓯᒪᔪᑦ 

ᓂᕈᐊᖅᑕᐅᓚᐅᖅᑐᑦ ᐊᑐᖅᑕᐅᓪᓗᑎᒃ ᖃᐅᔨᓴᕈᑎᒥᓃᑦ ᐊᑐᐃᓐᓇᐅᔪᑦ. ᒥᑦᓴᐅᓴᒍᑎᒋᓗᒍ ᑭᒡᓕᖏᑦ ᑐᓐᖓᕕᓕᐊᖑᓯᒪᔪᖅ ᐊᒻᒪᓗ 

ᑭᖑᑉᕕᐅᑎᒃᓴᒧᑦ ᑕᑯᓐᓇᓐᖑᐊᒐᑦᓴᑦ, ᐃᓱᒪᒋᔭᕗᑦ ᓇᓗᓇᐃᖅᑐᖅᑕᕗᑦ ᑖᒃᑯᓇᓂ ᐊᓪᓕᖏᓐᓂ, ᐃᓚᒋᔭᐅᓪᓗᑎᒃ ᒫᓐᓇ 

ᖃᐅᔨᓴᕈᑕᐅᓯᒪᔪᑦ. ᐱᖕᒪᕆᐅᕗᖅ ᖃᐅᔨᒪᔭᐅᒋᐊᖃᕐᓂᖓ ᑭᒡᓕᖃᖅᑎᑦᓯᓂᖅ ᒥᑦᓴᐅᓴᒍᑎᑦᑎᓐᓂᒃ ᐊᕐᕌᒍᖏᓐᓄᑦ 2017-ᒥᒃ 

2023-ᒧᑦ, ᐊᑐᖅᑐᒃᓴᒫᖑᓇᓱᐊᓐᖏᑦᑐᑦ ᒪᑭᒪᔾᔪᑎᓄᑦ ᔭᒐᐃᓂᕐᒥᒃ ᑲᔪᓯᓂᐊᓐᖏᓐᓂᖏᓐᓂᒃ 2023 ᑭᖑᓂᐊᓂ, 

ᑲᔪᓯᑎᑕᐅᓐᖏᑉᐸᑦ ᐃᓛᒃᑯᑦ 23 ᑲᔪᓯᓗᓂ ᑭᖑᓂᐊᓂ ᐊᕐᕌᒎᑉ. ᑭᓯᐊᓂᓕ, ᑭᒡᓕᖃᖅᑎᓐᓇᓱᐊᕈᑦᑎᒍ ᒥᑦᓴᐅᓴᒍᑎᓕᐊᕆᓯᒪᔭᕗᑦ 

2023-ᒧᓄᑦ ᐱᐊᓂᒃᓯᒪᑉᐸᑦ ᐱᔭᕆᐊᑭᓐᓂᖓᓄᑦ, ᐊᒻᒪᓗ ᓇᓕᖅᑯᑦᓯᑉᐸᑦ ᑲᒪᒋᔭᐅᓂᖓᓄᑦ ᑭᖑᓪᓕᕐᒥ ᕿᒥᕐᕈᓇᓐᓂᐅᓂᐊᖅᑐᒧᑦ 

ᖁᓕᓄᑦ−ᐊᕐᕌᒍᓄᑦ ᐸᕐᓇᓂᐅᖃᑦᑕᖅᑐᒥᒃ ᐊᒃᑐᐊᔪᒥᒃ ᓄᓇᕗᒻᒥ ᐊᖏᕈᑎᓄᑦ. ᓱᓕᒃᑲᓐᓂᖅ, ᐊᑭᖏᓐᓂᒃ ᒥᑦᓴᐅᓴᒍᑎᕗᑦ 

ᐃᓚᓕᐅᔾᔭᐅᓯᒪᓐᖏᑦᑐᖅ ᐊᑭᖏᓐᓂᒃ ᐊᐅᓚᑕᐅᓚᐅᖅᑐᓂᒃ ᑐᖔᓂ 2017. 

 

ᐱᖕᒪᕆᐅᕗᖅ ᖃᐅᔨᒪᔭᐅᒋᐊᖃᕐᓂᖓ: 

 
 ᒪᑭᒪᔾᔪᑎᓄᑦ ᐊᑭᖏᑦ ᓴᖅᑭᖅᑕᐅᔪᑦ ᑖᒃᑯᓇᓂ ᐅᓂᒃᑳᓂ ᐃᓚᒋᔭᐅᔪᑦ ᐊᑕᖐᓯᒪᓂᕐᓴᓄᑦ ᑎᑎᕋᖅᑕᐅᓯᒪᔪᓄᑦ. 

 
 ᒪᑭᒪᔾᔪᑎᓄᑦ ᐊᑐᕋᑦᓴᓕᐊᕆᓯᒪᔭᕗᑦ ᐆᑦᑐᕋᐅᑎᓄᑦ ᐊᑭᖏᓐᓂᒃ ᑲᔪᓯᑎᑕᐅᓯᒪᓐᖏᓐᓂᖓᓄᑦ ᐃᓛᒃᑯᑦ 23 

ᑕᑉᕙᖔᖅᑐᖅ ᑕᑯᔭᑦᑎᓐᓂᒃ ᓈᖕᒪᑦᑐᒥᒃ ᑕᑯᓐᓇᓐᖑᐊᒐᕐᒥᒃ, ᑭᓯᐊᓂ ᖃᐅᔨᒪᔭᐅᖁᔨᔪᒍᑦ ᑲᔪᓯᑎᑕᐅᓂᖓ 

ᐃᓛᒃᑯᑦ 23 ᐱᓇᓱᐊᕋᑦᓴᐅᓂᖓᓂᒃ ᒐᕙᒪᓄᑦ ᓇᓕᐊᒃᑰᖓᒐᓗᐊᕐᐸᑦ ᐊᖅᑯᑖ ᑕᑉᕗᖓ ᑎᑭᐅᑎᓇᓱᐊᕐᓂᖅ. 

 
4.1. ᐱᓕᕆᐊᖑᓯᒪᓐᖏᓐᓂᕐᒧᑦ ᐋᖅᑭᑦᓯᒪᓂᖓᓄᑦ ᖃᓇᖓ ᐃᓱᒪᑐᐃᓐᓇᐅᓯᒪᔪᓪᓗ 

ᖃᐅᔨᓴᕐᓂᖅ ᒪᑭᒪᔾᔪᑎᓂᒃ ᐊᒃᑐᐃᓂᖃᕐᓂᕐᒧᑦ ᑲᔪᓯᑎᑕᐅᓐᖏᓐᓂᖓᓄᑦ ᐃᓛᒃᑯᑦ 23, ᐃᖅᑲᓇᐃᔭᖅᑐᓄᑦ ᐱᔪᒐᕐᓴᐅᑎᓂᒃ 

ᐊᑐᕋᑦᓴᒫᓕᐅᓚᐅᖅᑐᒍᑦ ᒥᑦᓴᐅᓴᒍᑎᓕᐅᕈᑎᒋᓪᓗᒍ ᐊᑕᖏᖅᑐᒥᒃ ᐊᑭᖏᓐᓂᒃ ᑭᒡᒐᖅᑐᐃᔨᖃᓐᖏᓂᕐᒧᑦ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᓄᓇᕗᒻᒥ ᒐᕙᒪᒃᑯᓐᓂ ᐱᔨᑦᓯᕈᑎᓂ (“NPS”) (ᐃᓚᒋᔭᐅᓪᓗᑎᒃ ᐅᑭᐅᖅᑕᖅᑐᑉ ᐊᕕᑦᑐᕐᓯᒪᓂᖓᓂ ᒐᕙᒪᖓ 

ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᒡᕕᖏᓐᓂ ᓄᓇᕗᒻᒦᑦᑐᒥ). 

 

ᐱᔾᔪᑎᒋᓪᓗᒍ ᐃᖅᑲᓇᐃᔭᕐᕕᖕᓄᑦ ᐊᑐᕋᑦᓴᓕᐊᕆᓯᒪᔭᕗᑦ, ᓇᓗᓇᐃᖅᑐᕐᓯᒪᔭᕗᑦ ᑭᒡᒐᑐᖅᑕᐅᓂᖅ ᐃᒫᒃ: 

 

ᑭᒡᒐᖅᑐᐃᓂᕐᒧᑦ ᐊᕐᕌᒍᖓᓂ X =ᓄᓇᕗᒻᒥ ᐃᓄᓐᓃᖔᖅᑐᑦ ᐃᓄᒋᐊᒃᑎᒋᓂᖏᑦ ᐊᕐᕌᒍᒥ X 

 ᑲᑎᓪᓗᒋᑦ ᓄᓇᕗᒻᒥ ᐃᓄᒋᐊᒃᑎᒋᓂᖏᑦ ᐊᕐᕌᒍᒥ X 
 

ᓄᓇᕗᒻᒥ ᑭᒡᓕᓯᓂᐊᖅᑎᑯᓐᓃᖔᕐᓯᒪᔪᓂ, 2016-ᒥ, ᑲᑎᓪᓗᒋᑦ ᐃᓄᒋᐊᖕᓂᖃᓚᐅᖅᑐᑦ ᓄᓇᕗᑦ 37,082 ᐊᒻᒪᓗ ᐃᓄᐃᑦ 
ᐃᓄᒋᐊᒃᑎᒋᓂᖃᓚᐅᖅᑐᑦ 31,234.15 ᑕᒪᓐᓇ ᑐᑭᓕᒃ ᑭᒡᒐᑐᖅᑕᐅᓂᕐᒧᑦ ᑐᕌᒐᖓ NPS−ᑯᓐᓄᑦ, ᓇᓗᓇᐃᖅᑕᐅᓯᒪᓂᖓᒍᑦ 
ᐃᓛᒃᑯᑦ 23-ᒥ, 84%−ᓃᓚᐅᖅᑐᑦ. ᒥᑦᓴᐅᓴᒍᑕᐅᓯᒪᔪᑦ ᐊᕐᕌᒍᖏᓐᓄᑦ, 2017-ᒥᒃ 2020-ᒧᑦ, ᐃᓱᒪᒋᔭᕗᑦ ᑭᒡᒐᑐᖅᑕᐅᓂᕐᒧᑦ 
ᑎᑭᐅᑎᓯᒪᓂᖓ ᑖᒃᑯᓇᓂ ᐊᕐᕌᒍᓂ ᑎᑭᐅᑎᓯᒪᔪᖅ ᑭᒡᒐᑐᖅᑕᐅᓂᕐᒧᑦ ᑎᑭᐅᑎᓯᒪᓂᖓ ᐊᕐᕌᒎᖏᓐᓂ 2007-ᒥᓂᒃ 2016-ᒧᓄᑦ, 
84.6%−ᖑᓚᐅᖅᑐᖅ. ᐱᔾᔪᑕᐅᓪᓗᓂ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᑐᕋᑦᓴᒫᖑᔪᖅ, ᐊᑐᖃᑦᑕᖅᑕᕗᑦ ᑭᒡᒐᑐᖅᑕᐅᓂᕐᒧᑦ 
ᑎᑭᐅᑎᓯᒪᓂᖓ ᑐᕌᒐᓕᐊᖑᓯᒪᔪᖅ ᖃᑦᓯᑦ ᐃᓄᐃᑦ ᐃᖅᑲᓇᐃᔭᖅᑎᐅᔭᕆᐊᖃᕐᓂᐊᕐᒪᖔᑕ NPS−ᓂ ᑲᔪᓯᑎᑕᐅᓯᒪᖁᓪᓗᒍ ᐃᓛᒃᑯᑦ 
23 ᒥᑦᓴᐅᓴᑉᕕᐅᓯᒪᔪᓂ ᐊᕐᕌᒎᖏᓐᓂ. 
ᐃᖅᑲᓇᐃᔭᖅᑎᓄᑦ ᐊᑐᕋᑦᓴᑎᓐᓂ ᐃᓄᒃ ᐊᑕᐅᓯᕐᒥ ᐱᖓᓱᓄᑦ ᐃᖅᑲᓇᐃᔮᒧᑦ ᓇᓗᓇᐃᕐᓯᓯᒪᒍᓐᓇᖅᑐᖅ (ᖃᐅᔨᒪᒋᑦ 

ᐊᑐᕋᑦᓴᓃᖃᑕᐅᓐᖏᒻᒪᑕ ᑕᐃᒃᑯᐊ ᐃᖅᑲᓇᐃᔭᓐᖏᑦᑐᑦ): 

 

 ᐃᖅᑲᓇᐃᔭᖅᑐᑦ ᒐᕙᒪᒃᑯᑦ ᐱᓕᕆᑉᕕᖏᓐᓂ 

 ᐃᖅᑲᓇᐃᔭᖅᑐᑦ ᓇᖕᒥᓂᖁᑎᒋᔭᐅᔪᓂ 



PwC 15 

 

 

 

15 ᓄᓇᕗᒻᒥ ᑭᒡᓕᓯᓂᐊᖅᑏᑦ, “ᓄᓇᕗᑦ ᐃᓄᒋᐊᒃᑎᒋᓂᖓᑕ ᒥᑦᓴᐅᓴᑦᑕᐅᓯᒪᓂᖓ ᐃᓄᓐᓄᑦ ᐃᓄᓐᓃᖔᓐᖏᑦᑐᓂᓪᓗ, ᐊᕕᑦᑐᕐᓯᒪᓂᕐᒥ ᓄᓇᓕᖕᓂᓗ.” 



PwC 16 

 

 

 ᐃᖅᑲᓇᐃᔭᓐᖏᑦᑐᑦ 
 

ᐃᖅᑲᓇᐃᔭᖅᑐᑦ ᐃᓄᒋᐊᑦᑎᒋᓂᖏᑦ ᓈᓴᖅᑕᐅᓯᒪᓂᖏᑎᒍᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ ᓇᖕᒥᓂᕐᓱᖅᑐᓂᓗ. ᓈᖕᒪᖁᓪᓗᒍ 

ᐃᓛᒃᑯᑦ 23-ᒧᑦ, ᐊᑐᖃᑦᑕᖅᑕᕗᑦ ᑲᔪᓯᓯᒪᓐᖏᑦᑐᖅ ᑕᑯᓐᓇᓐᖑᐊᒐᑦᓴᒃᑯᑦ ᓴᓇᔭᐅᔪᖅ ᖃᓄᐃᓐᓂᖓᒍᑦ ᐃᖅᑲᓇᐃᔭᖅᑐᓂᒃ 

ᐃᓄᓐᓃᖔᖅᑐᓂᒃ NPS ᑎᑭᐅᑎᓯᒪᓂᖓ ᑭᒡᒐᑐᖅᑕᐅᓂᕐᒧᑦ. ᓇᓗᓇᐃᖅᑐᕐᓯᒪᔭᕗᑦ ᑕᒪᕐᒥᒃ ᒐᕙᒪᒃᑯᓐᓂ ᐃᖅᑲᓇᐃᔮᖑᔪᑦ 

ᐊᕐᕕᓂᓕᕈᖅᑎᓯᒪᓪᓗᒋᑦ ᑕᒪᒃᑰᓐᓂᒃ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᑕ ᒐᕙᒪᖓᓂ ᐊᒻᒪᓗ ᒐᕙᒪᑐᖃᒃᑯᓐᓂ. ᐊᕐᕕᓂᓖᑦ 

ᐊᕕᑦᑐᕐᓯᒪᓂᖏᑦ ᒐᕙᒪᒃᑯᑦ, ᓇᓗᓇᐃᖅᑐᖅᑕᐅᓯᒪᓂᖏᑎᒍᑦ ᓄᓇᕗᒻᒥ ᒐᕙᒪᒃᑯᓐᓂ ᐱᔨᑦᓯᖅᑐᑦ ᐊᕐᕌᒍᑕᒫᕐᓯᐅᒻᒥᒃ 

ᐅᓂᒃᑳᖏᓐᓂ, ᐅᑯᐊᖑᔪᑦ: 

 

 ᓯᕗᓕᖅᑏᑦ 

 ᐊᖓᔪᖅᑲᐅᑏᑦ 
 ᐊᑯᓐᓂᖓᓃᑦᑐᑦ ᐊᖓᔪᖅᑲᐅᑏᑦ 

 ᐊᔪᓐᖏᔾᔪᑎᓖᑦ 
 ᐊᔪᓐᖏᔾᔪᑎᖃᕐᓂᕐᒧᑦ ᑎᑭᐅᑎᓯᒪᓐᖏᑦᑐᑦ 
 ᑎᑎᖅᑭᕆᕕᖕᓂ ᐃᑲᔪᖅᑏᑦ 

 

ᐱᖕᒪᕆᐅᔪᖅ ᖃᐅᔨᔭᐅᑎᑕᐅᒋᐊᖃᕐᓂᖓ ᐃᓛᒃᑯᑦ 23 ᓇᓗᓇᐃᕐᓯᓯᒪᔪᖅ ᑭᒡᒐᖅᑐᐃᔨᖃᕐᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ 

ᑕᒪᒃᑮᓐᓂ ᓄᓇᕗᑦ ᒐᕙᒪᖓᓂᒃ ᐊᒻᒪᓗ ᒐᕙᒪᑐᖃᒃᑯᓐᓂ, ᐊᒻᒪᓗ ᐊᑭᐊᓂ ᐊᕐᕕᓂᓖᑦ ᐃᖅᑲᓇᐃᔮᓄᑦ ᓇᓗᓇᐃᖅᑐᕐᑕᐅᓯᒪᔪᑦ. 

ᓄᐊᒍᓐᓇᖅᑕᑐᐊᕆᒐᑦᑎᒍᑦ ᓇᓗᓇᐃᖅᑐᕐᓯᒪᔪᑦ ᐃᖅᑲᓇᐃᔮᓄᑦ ᑐᓴᕈᑎᓂ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᑕ ᒐᕙᒪᖓᓂ ᐊᒻᒪᓗ 

ᑕᑎᒋᒋᐊᖃᓚᐅᕋᑦᑎᒍ ᖁᑦᓯᑐᒦᑦᑐᑦ ᐃᖅᑲᓇᐃᔭᕐᕕᖕᓂ ᓇᓗᓇᐃᖅᑕᐅᓯᒪᔪᑦ ᒐᕙᒪᑐᖃᒃᑯᓐᓂ. ᒥᑦᓴᐅᓴᒍᑎᒋᓗᒋᑦ ᐊᕕᑦᑐᕐᓯᒪᓃᑦ 

ᐃᖅᑲᓇᐃᔮᓄᑦ ᐃᖅᑲᓇᐃᔭᕐᕕᐅᔪᑎᒍᑦ ᐊᕕᑦᑐᕐᓯᒪᓂᖏᑎᒍᑦ ᒐᕙᒪᑐᖃᒃᑯᓐᓂ, ᐃᓱᒪᒋᓕᓚᐅᖅᑕᕗᑦ ᐊᑐᖅᑕᐅᔪᖅ 

ᐊᕕᑦᑐᖅᑕᐅᓯᒪᓂᖓᒍᑦ ᐃᖅᑲᓇᐃᔭᕐᕕᖕᓂ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᑕ ᒐᕙᒪᖓᓂ (ᓇᓗᓇᐃᖅᑐᕆᐊᒃᑲᓂᕐᓯᒪᔪᓂᒃ 

ᑐᓴᕈᑎᓂᒃ ᐊᑐᓚᐅᖅᑕᑎᓐᓂ) ᐊᔾᔨᐸᓗᒋᓚᐅᖅᑕᖓ ᐊᕕᑦᑐᕐᓯᒪᓂᖓᓂ ᒐᕙᒪᑐᖃᒃᑯᑦ. ᑖᓐᓇ ᒥᑦᓴᐅᓴᒍᑕᐅᔪᖅ 

ᑖᒃᑯᓇᓐᖔᖓᔪᖅ ᓈᓴᖅᑕᐅᓯᒪᓂᖓᒍᑦ ᐅᑯᑎᒎᓇ: 
 

ᒐᕙᒪᑐᖃᒃᑯᓐᓂ ᐊᖓᔪᖅᑲᐅᑎᓂ ᐃᖅᑲᓇᐃᔮᑦ  

= ᒐᕙᒪᑐᖃᒃᑯᓐᓂ ᐊᖓᔪᖅᑲᐅᑎᓂ ᐃᖅᑲᓇᐃᔮᑦ ×  

 

 
 

ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᒐᕙᒪᒃᑯᑦ ᐊᖓᔪᖅᑲᐅᑎᓂ 

ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᒐᕙᒪᒃᑯᑦ ᐊᖓᔪᖅᑲᐅᑎᓂ 

ᐃᖅᑲᓇᐃᔮᑦ   

ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᒐᕙᒪᒃᑯᓐᓂ ᐃᖅᑲᓇᐃᔮᑦ 

 

 
ᒥᑦᓴᐅᓴᒍᑕᐅᔪᖅ ᐃᓄᓐᓅᖓᔪᓂᒃ ᑎᑭᐅᑎᓯᒪᓂᖓ ᑮᓇᐅᔾᔭᒃᓴᐅᑎᓄᑦ ᖃᐅᔨᓴᕈᑎᒥᓃᑦ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᕐᕕᖕᒥ 
ᒐᕙᒪᒃᑯᑦ, ᐃᓱᒪᒋᓚᐅᖅᑕᕗᑦ ᑮᓇᐅᔾᔭᒃᓴᐅᑎᓄᑦ ᑎᑭᐅᑎᓯᒪᓐᖏᓐᓂᖓ ᐃᓄᓐᓃᖔᖅᑐᑦ ᐊᒻᒪᓗ ᐃᓄᓐᓃᖔᓐᖏᑦᑐᑦ ᐅᑭᐅᖅᑕᖅᑑᑉ 
ᐊᕕᑦᑐᕐᓯᒪᓂᖓᑕ ᒐᕙᒪᖓᒍᑦ, ᓲᕐᓗ ᐅᑯᐊ ᓈᓴᖅᑕᐅᓯᒪᓂᖏᑦ ᓇᓗᓇᐃᕐᓯᓯᒪᔪᑦ ᑎᑭᐅᑎᓯᒪᓂᖏᓐᓂ ᐃᓄᐃᑦ 
ᑮᓇᐅᔾᔭᒃᓴᐅᑎᖏᓐᓄᑦ ᒥᑦᓴᐅᓴᒍᑏᑦ ᒐᕙᒪᑐᖃᒃᑯᓃᑦᑐᓂ: 

ᑎᑭᐅᑎᓯᒪᓂᖓ ᐃᓄᐃᑦ ᒐᕙᒪᑐᖃᒃᑯᓐᓂ ᑮᓇᐅᔾᔭᑦᓴᐅᑎᖏᓐᓄ = 

ᑎᑭᐅᑎᓯᒪᓂᖓ ᒐᕙᒪᑐᖃᒃᑯᓐᓂ ᑮᓇᐅᔾᔭᑦᓴᐅᑎᑦ ×  

 

 

ᑎᑭᐅᑎᓯᒪᓂᖓ ᐃᓄᐃᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ 

ᑮᓇᐅᔾᔭᑦᓴᐅᑏᑦ 

ᑎᑭᐅᑎᓯᒪᓂᖓ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᑮᓇᐅᔾᔭᑦᓴᐅᑎᑦ 

ᐊᑐᖅᑕᐅᓗᓂ ᓄᓇᕗᑦ ᒐᕙᒪᖓᑕ ᓄᓇᕗᑦ ᒐᕙᒪᖓᑕ ᐱᔨᑦᓯᖅᑎᖏᓐᓄᑦ ᐊᕐᕌᒎᑕᒫᕐᓯᐅᑎᓂ ᐅᓂᒃᑳᓂ, 
ᓇᓗᓇᐃᕐᓯᒍᓐᓇᓚᐅᖅᑐᒍᑦ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖓᒍᑦ, ᐊᓯᖏᓐᓂᓗᑦᑕᐅᖅ, ᐅᓄᕐᓂᖏᑦ ᐊᑐᐃᓐᓇᐅᔪᑦ ᐃᓂᒃᓴᑦ ᐊᑐᓂᑦ 
ᐃᖅᑲᓇᐃᔭᕐᕕᒃᓴᓂ (ᓲᕐᓗ ᑲᑎᓐᓂᖓ ᐃᓐᓄᑦᑕᐅᓯᒪᔪᑦ ᐃᓂᒃᓴᐅᔪᑦ ᐊᒻᒪᓗ ᐃᓐᓄᑦᓯᒪᓐᖏᑦᑐᑦ) ᐊᒻᒪᓗ ᖃᑦᓯᐅᓂᖏᑦ ᐃᓄᐃᑦ 
ᐃᖅᑲᓇᐃᔭᖅᑐᑦ ᐊᑐᓂᑦ ᐊᕕᑦᑐᕐᓯᒪᓂᖏᓐᓂ. ᑖᒃᑯᓇᓐᖓᑦ ᑐᓴᕈᑎᓂᒃ, ᓇᓗᓇᐃᕐᓯᒍᓐᓇᓚᐅᖅᑐᒍᑦ ᑖᒃᑯᓚᑦᑖᓂᒃ 2016 ᐃᓄᐃᑦ 
ᑭᒡᒐᑐᐃᓂᖏᓐᓂᒃ NPS ᐃᖅᑲᓇᐃᔮᓂ ᐊᒻᒪᓗ ᓱᖅᑯᐃᕐᓯᓂᕐᒥᒃ, ᐃᓱᒪᒋᓯᒪᔭᑦᑎᒍᑦ, ᖃᑦᓯᐅᓂᖏᑦ ᐃᓄᐃᑦ ᐊᕐᕌᒍᑕᒫᑦ 
ᐃᖅᑲᓇᐃᔭᕈᓐᓇᓚᐅᖅᑐᑦ, ᑎᑭᐅᑎᒍᑎᒃᓴᒥᒃ ᑭᒡᒐᖅᑐᐃᓂᐅᒋᐊᓕᒻᒧᑦ.



PwC 16 

 

 

ᑐᑭᓯᑎᑦᓯᒍᑦ 2: 2016 ᐃᖅᑲᓇᐃᔭᖅᑐᑦ ᐊᕕᑦᑐᕐᓯᒪᓂᖏᑎᒍᑦ ᑲᑎᓪᓗᒋᑦ NPS (ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᖓᓂ ᐊᒻᒪᓗ ᒐᕙᒪᑐᖃᒃᑯᑦ), 

ᐃᖅᑲᓇᐃᔭᖅᑎᖏᑎᒍᑦ  

 

ᐃᖅᑲᓇᐃᔭᖅᑎᑎᒍᑦ ᑲᑎᓪᓗᒋᑦ ᐃᖅᑲᓇᐃᔮᑦ 

(ᐃᓐᓄᑦᓯᒪᔪᑦ 

ᐃᓐᓄᑦᓯᒪᓐᖏᑐᓪᓗ) 

 ᐃᓐᓄᑦᓯᒪᔪᑦ ᐃᖅᑲᓇᐃᔮᖃᕐᕕᖏᑦ 

ᐃᓄᐃᑦ 

ᒫᓐᓇ ᐃᓄᐃᑦ 

ᑭᒡᒐᑐᖅᑕᐅᓂᖏᑦ 

 

ᓯᕗᓕᖅᑏᑦ 

 

42 

 

39 

  

13 

 

33% 

 

ᐊᖓᔪᖅᑲᐅᑏᑦ 

 

181 

 

149 

  

34 

 

23% 

 

ᐊᑯᓐᓂᖓᓃᑦᑐᑦ 

 

505 

 

384 

 

120 

 

31% 

 

ᐊᔪᓐᖏᔾᔪᑎᓖᑦ 

 

1,875 

 

1,331 

 

496 

 

37% 

 

ᐊᔪᓐᖏᔾᔪᑎᑖᕐᐸᓪᓕᐊᔪᑦ 

 

1,101 

 

774 

 

411 

 

53% 

ᑎᑎᕋᕐᕕᖕᓂ ᐃᑲᔪᖅᑏᑦ  

1,442 

 

1,049 

 

802 

 

76% 

 

ᑲᑎᓪᓗᒋᑦ NPS 

 

5,146 

 

3,725 

 

1,876 

 

50% 

 

ᑐᑭᓯᑎᑦᓯᒍᒻᒥ 2 ᓇᐃᓈᕐᓯᒪᔪᖅ 2016 ᐃᖅᑲᓇᐃᔭᕐᕕᖕᓂ ᐊᕕᑦᑐᕐᓯᒪᓂᖏᑦ NPS-ᓕᒫᒧᑦ. ᖃᐅᔨᒪᒋᑦ ᓄᓇᕗᑦ ᒐᕙᒪᖓ ᓈᓴᐃᖃᑦᑕᕐᒪᑦ 

ᐃᓄᓐᓂᒃ ᐃᖅᑲᓇᐃᔭᖅᑎᖃᖃᑕᐅᑎᑦᓯᓂᕐᒧᑦ ᐃᖅᑲᓇᐃᔮᒃᓴᑦ ᐃᓐᓄᑦᑕᐅᕙᓪᓕᐊᑎᓪᓗᒋᑦ ᐃᓄᓐᓄᑦ ᐳᓇᖓᒍᑦ ᑲᑎᓪᓗᒋᑦ ᐃᖅᑲᓇᐃᔮᑦ 

ᐃᓐᓄᑦᑕᐅᕙᓪᓕᐊᓂᖏᑦ. ᑕᑉᕙᓃᓐᖏᑦᑐᑦ ᐃᖅᑲᓇᐃᔮᑦ ᐃᓐᓄᑦᓯᒪᓐᖏᑦᑐᑦ. ᐱᔾᔪᑕᐅᓪᓗᓂ ᐊᑐᖅᑕᐅᓚᐅᕐᓯᒪᓐᖏᓐᓂᖓᓄᑦ ᐋᖅᑭᑦᓯᒪᓂᖓ, 

ᐃᓱᒪᒋᔭᕗᑦ 23 ᑐᕌᖓᒋᐊᖓ ᐲᔭᖅᑕᐅᒍᑎᒃᓴᖏᓐᓄᑦ ᐊᐳᖅᑕᕈᑕᐅᕙᑦᑐᑦ ᐃᓯᕋᓱᐊᖅᑐᓄᑦ ᑎᑭᐅᑎᖃᑦᑕᖅᑐᖅ ᐃᖅᑲᓇᐃᔮᑦ 

ᐱᓕᕆᕕᐅᒍᓐᓃᕐᓂᖏᓐᓄᑦ. ᓇᓗᓇᐃᕐᓯᒪᓂᖓᒍᑦ, ᐃᓄᐃᑦ ᑭᒡᒐᑐᖅᑕᐅᓂᖏᑦ ᐃᓱᒪᒃᓴᕐᓯᐅᕈᑕᐅᒋᐊᓕᒃ ᐃᖅᑲᓇᐃᔮᑦᓴᑦ ᐃᓐᓄᑦᑕᐅᓗᑎᒃ 

ᐃᓄᓐᓄᑦ ᐳᓴᖓᒍᑦ ᑲᑎᓪᓗᒋᑦ ᐃᖅᑲᓇᐃᔮᑦ. ᑕᒪᓐᓇ ᐃᓱᒪᒃᓴᕐᓯᐅᕈᑎᒋᓕᕋᑦᑎᒍᑦ ᖃᐅᔨᓴᕈᑕᐅᓇᔭᖅᑐᖅ ᑭᒡᒐᖅᑐᖅᑕᐅᓂᖏᓐᓄᑦ, 

ᖃᐅᔨᓚᐅᖅᑐᒍᑦ ᐃᓘᓐᓈᒍᑦ ᐃᓄᐃᑦ ᑭᒡᒐᑐᖅᑕᐅᓂᖏᑦ NPS-ᓂ ᑲᑕᑦᓯᒪᓂᖓᓂᒃ 50%-ᒥᒃ 36%−ᒐᓚᒻᒧᑦ.16 

 

ᐃᖅᑲᓇᐃᔭᖅᑎᓕᕆᓂᕐᒧᑦ ᐊᑐᖅᑕᐅᔪᖅ ᐋᖅᑭᑦᓱᓚᐅᖅᑕᕗᑦ ᑎᑭᐅᑎᒍᑎᒃᓴᖅ ᐃᓄᐃᑦ ᑭᒡᒐᑐᖅᑕᐅᓂᖏᓐᓄᑦ ᐊᕐᕌᒍᑕᒫᑦ 2017−ᒥᓂᒃ 

2020−ᒧᓄᑦ ᐊᑐᖅᑕᐅᒍᓐᓇᖅᑐᖅ ᐅᑯᑎᒎᓇ ᐊᐅᓚᑕᐅᓗᓂ ᐱᕙᓪᓕᐊᔭᐅᓂᖓ. 

 

1. ᐊᔪᓐᖏᑐᕐᔪᐊᖑᒋᐊᓖᑦ ᐃᖅᑲᓇᐃᔮᑦ: ᓯᕗᓪᓕᕐᐹᖅ ᑲᒪᒋᔭᐅᒋᐊᓕᒃ ᐱᔪᒐᕐᓴᐅᑎᓂᕐᒧᑦ ᐊᑐᖅᑕᐅᖃᑦᑕᕐᓂᖓ ᑎᑭᐅᑎᒍᑎᒃᓴᐅᓗᓂ 

ᑭᒡᒐᖅᑐᖅᑕᐅᓂᖏᓐᓄᑦ ᐃᖅᑲᓇᐃᔭᕐᕕᐅᔪᑦ ᓯᕗᓕᖅᑎᐅᓂᕐᒥᒃ, ᐊᖓᔪᖅᑲᐅᑏᑦ, ᐊᒻᒪᓗ ᐊᑯᓐᓈᕿᔪᓂᒃ ᐊᐅᓚᑦᓯᔨᐅᔪᑦ (ᑕᒪᐃᓐᓄᑦ 

ᓇᓗᓇᐃᖅᑕᐅᓯᒪᔪᖅ “ᖁᑦᓯᑦᑐᒦᑦᑐᓂᒃ ᐊᔪᓐᖏᓐᓂᖃᕆᐊᓕᖕᓂᒃ ᐃᖅᑲᓇᐃᔭᖅᑏᑦ”). ᐃᓱᒪᒋᓚᐅᖅᑕᕗᑦ ᑖᒃᑯᐊ ᐃᓂᒋᔭᐅᔪᑦ 

ᖁᑦᓯᑦᑐᒦᑦᑐᒥᒃ ᐱᓕᖕᒪᓴᕐᓯᒪᓂᖃᕆᐊᖃᕐᓂᖏᑦ ᐊᒻᒪᓗ ᐃᓐᓄᑦᑕᐅᒍᓐᓇᓚᐅᓐᖏᑦᑐᑦ ᐃᖅᑲᓇᐃᔮᖃᓐᖏᑦᑐᓄᑦ ᐃᓄᓐᓄᑦ 

ᐅᕝᕙᓘᓐᓃᑦ ᐃᓄᓐᓄᑦ ᐃᖅᑲᓇᐃᔭᖅᑐᓄᑦ ᐊᑦᓯᓂᕐᓴᓃᑦᑐᓂ NPS−ᓂ. ᑖᓐᓇ ᑐᑭᖓ ᐃᓘᓐᓈᑦ ᐊᐳᖅᑕᕐᕕᐅᔪᖅ ᐃᓄᓐᓂᒃ 

ᐃᖅᑲᓇᐃᔭᖅᑎᑖᕆᐊᖃᓚᐅᖅᑐᑦ ᓇᖕᒥᓂᕐᓱᖅᑐᓃᓐᖔᖅᑐᓂᒃ.  

2. ᐊᔪᓐᖏᔾᔪᑎᓕᓐᓄᑦ ᐃᖅᑲᓇᐃᔮᑦ: ᑎᑭᐅᑎᒍᑎᒃᓴᐅᓪᓗᓂ ᑭᒡᒐᖅᑐᖅᑕᐅᒋᐊᖃᕐᓂᕐᒧᑦ ᐊᔪᓐᖏᑐᕐᔪᐊᓄᑦ ᐃᖅᑲᓇᐃᔮᓕᓐᓄᑦ, 

ᐃᓱᒪᒋᔭᐅᕗᑦ ᐃᓄᐃᑦ ᐊᔪᓐᖏᔾᔪᑎᑖᕐᓯᒪᓐᖏᑦᑐᓃᑦᑐᑦ ᖁᑉᕙᐸᓪᓕᐊᔭᐅᒍᓐᓇᕐᓂᖏᓐᓂᒃ ᐃᓐᓄᐃᖁᓪᓗᒋᑦ ᑖᒃᑯᓂᖓ ᐃᖅᑲᓇᐃᔮᓂᒃ. 

ᖁᑉᕙᕆᐊᖅᑕᐅᖃᑦᑕᕇᕐᐸᑕ, ᐃᓱᒪᒋᓚᐅᖅᑕᕗᑦ ᐊᓯᓕᒫᖏᑦ ᐃᓂᒋᔭᐅᔪᑦ ᐃᓐᓄᒍᓐᓇᕋᔭᕆᐊᖏᑦ ᐊᔪᓐᖏᔾᔪᑎᓕᓐᓂᒃ ᐃᓄᓐᓂᒃ 

ᓇᖕᒥᓂᖁᕐᓱᖅᑐᓃᓐᖔᖅᑐᓂᒃ. 

3. ᐊᔪᓐᖏᔾᔪᑎᖃᓐᖏᑦᑐᓄᑦ ᐃᖅᑲᓇᐃᔮᑦ: ᐊᔾᔨᐸᓗᖓ ᐃᖅᑲᓇᐃᔮᑦ ᐊᐅᓚᔾᔭᑦᑕᐅᓯᒪᓂᖓᓄᑦ ᐊᔪᓐᖏᔾᔪᑎᓕᓐᓄᑦ ᐃᖅᑲᓇᐃᔮᓄᑦ, 

ᑎᑭᐅᑎᕙᓪᓕᐊᓂᖅ ᑭᒡᒐᖅᑐᐃᓂᐅᒋᐊᓕᒻᒧᑦ ᐊᔪᓐᖏᔾᔪᑎᖃᓐᖏᑦᑐᑦ ᐃᖅᑲᓇᐃᔮᖏᑦ ᖁᑉᕙᐸᓪᓕᐊᑎᑕᐅᒋᐊᖃᓚᐅᖅᑐᑦ ᐃᓄᐃᑦ 

ᑎᑎᖅᑭᕆᔨᑐᐃᓐᓇᐅᓂᕐᒥᒃ, ᐊᒻᒪᓗ ᐃᖅᑲᓇᐃᔮᖅᑖᑎᑦᓯᓂᖅ ᐃᓄᓐᓂᒃ ᓇᖕᒥᓂᕐᓱᖅᑐᓂᒃ ᖁᑉᕙᕆᐊᕈᑎᒃᓴᖅᑕᖃᕈᓐᓃᕋᐃᒻᒪᑦ.  

4. ᑎᑎᖅᑭᕆᔨᑐᐃᓐᓇᐃᑦ ᐃᖅᑲᓇᐃᔮᓂ: ᑲᒪᒋᔭᐅᒋᐊᓖᑦ 1-ᒥᒃ 3-ᒧᑦ ᐃᖅᑲᓇᐃᔭᕐᕕᖕᓂ ᐱᔪᒐᕐᓴᐅᑎᒍᑏᑦ ᐱᐊᓂᒃᑕᐅᒐᐃᒻᒪᑕ, ᐃᓄᓐᓂᒃ 

ᐃᖅᑲᓇᐃᔭᖅᑐᖃᕈᓐᓃᖃᑦᑕᓚᐅᖅᑐᖅ ᑎᑎᖅᑭᕆᔨᑐᐃᓐᓇᕐᓂ, ᑕᒪᕐᒥᒃ ᖁᑉᕙᕆᐊᖅᑕᐅᖃᑦᑕᓚᐅᕐᒪᑕ ᐊᔪᓐᖏᔾᔪᑎᖃᓐᖏᑦᑐᓄᑦ 

ᐃᖅᑲᓇᐃᔮᓄᑦ. ᐃᓱᒪᒋᓚᐅᕋᑦᑎᒍ ᐃᖅᑲᓇᐃᔮᖃᓐᖏᑦᑐᑦ ᐃᓄᐃᑦ ᐃᓐᓄᐃᓇᔭᕐᓂᖏᓐᓂᒃ ᑖᒃᑯᓂᖓ ᐃᖅᑲᓇᐃᔮᓂᒃ 

ᐃᑲᔪᖅᑕᐅᓚᐅᖅᑎᓪᓗᒋᑦ ᐃᖅᑲᓇᐃᔮᒧᑦ ᐱᓕᖕᒪᓴᖅᑕᐅᓂᖃᓚᐅᖅᑎᓪᓗᒋᑦ ᐊᑐᖅᑕᐅᒋᐊᓕᖕᒥ ᐃᓛᒃᑯᑦ 23. ᑖᓐᓇᑑᓪᓗᓂ 

ᐃᖅᑲᓇᐃᔮᓂ ᐃᖅᑲᓇᐃᔭᖅᑎᑖᕆᐊᖃᓐᖏᑦᑐᑑᓚᐅᖅᑐᖅ ᓇᖕᒥᓂᕐᓱᖅᑐᓂ. 

 

16 1,876/3,725 ᑲᑎᓪᓗᒋᑦ 50%-ᒐᓚᖓ ᑕᑯᓐᓇᕐᓗᒍ 1,876/5,146 ᓇᓕᒧᒋᓕᖅᑕᖓ ᖃᓂᒋᔮᓂ 36%. 

ᑕᑯᒋᐊᕈᑎᒃᓴᑐᐃᓐᓇᐃᑦ ᑎᑎᕋᐅᔭᕐᓯᒪᔪᑦ ᐃᖅᑲᓇᐃᔭᖅᑐᓄᑦ ᐱᔪᒐᕐᓴᐅᑏᑦ ᐋᖅᑭᑦᓯᒪᓂᖓᓄᑦ, ᑕᑯᒋᐊᕐᓗ ᓇᓗᓇᐃᕐᓯᔾᔪ 10 ᑖ8N:  

 

ᓈᓴᐅᑦ 10: ᐃᖅᑲᓇᐃᔭᕐᕕᖕᓂ ᐱᔪᒐᕐᓴᐅᑎᓄᑦ ᐋᖅᑭᑦᓯᒪᓂᖓᓄᑦ ᑐᑭᓯᑎᑦᓯᒋᐊᕈᑦ   
 

 
 

ᐃᓱᒪᒋᔭᐅᓪᓗᐊᑕᖅᑐᖅ ᐊᑐᕋᔭᖅᑕᑎᓐᓂ ᐊᐳᖅᑕᕐᕕᐅᓚᐅᖅᑐᑦ ᐃᓄᐃᑦ ᓄᒃᑎᕋᓱᐊᕐᓂᖏᓐᓄᑦ NPS−ᒧᑦ ᐲᖅᑕᐅᓯᒪᓕᖅᑐᖅ. ᒫᓐᓇ 

ᐊᑦᓯᓂᕐᓴᒦᑦᑐᑦ ᐃᓄᓐᓃᖔᖅᑐᑦ ᐊᒻᒪᓗ ᐅᔾᔨᓇᖅᑐᖅ ᖃᑦᓯᐅᓂᖏᑦ ᐃᖅᑲᓇᐃᔮᑦ ᐃᓄᖃᓐᖏᑦᑐᑦ ᑖᒃᑯᓇᓂᓕᒫᖅ ᐃᖅᑲᓇᐃᔭᕐᕕᖕᒥ 

ᐃᓱᒪᓇᖅᑐᖅ ᐃᓄᐃᑦ ᐊᐳᖃᑦᑕᕐᓂᖏᓐᓂᒃ ᐃᖅᑲᓇᐃᔭᕐᕕᖕᓄᑦ ᐊᐳᖅᑕᕈᑎᓄᑦ ᐃᓚᒋᔭᐅᓪᓗᑎᒃ ᑎᑭᐅᑎᓯᒪᓐᖏᓐᓂᖅ 

ᐃᓕᓐᓂᐊᕐᓯᒪᒋᐊᖃᕐᓂᕐᓄᑦ ᐅᓄᖅᑐᓂ ᐃᖅᑲᓇᐃᔮᓂ. ᑭᓯᐊᓂᓕ, ᑎᑎᕋᕐᓯᒪᓂᖓᓂ ᐃᓛᒃᑯᑦ 23 ᓇᓗᓇᐃᖅᑕᐅᓯᒪᔪᖅ ᐲᖅᑕᐅᓂᖏᓐᓂᒃ 

ᐃᓚᖏᑦ ᐊᐳᖅᑕᕐᕕᐅᕙᑦᑐᑦ. ᒪᓕᓪᓗᒋᑦ ᐊᕕᑦᑐᕐᓯᒪᓂᖏ 23.5.1 ᐃᓛᒃᑰᖓᓂᖓᓂ, ᑖᓐᓇ ᐸᕐᓇᐅᑦ “ᐊᐅᓚᔾᔭᑦᑕᐅᕙᓪᓕᐊᒋᐊᖃᕐᓂᐊᖅᑐᖅ 

ᐃᓄᐃᑦ ᐃᓚᖏᓐᓂᒃ ᐊᔪᓐᖏᔾᔪᑎᑖᕈᑕᐅᒍᓐᓇᕐᓗᓂ ᒐᕙᒪᒃᑯᓐᓂ ᐃᖅᑲᓇᐃᔮᖅᑖᕈᓐᓇᖁᓪᓗᒍ.”17 ᑐᑭᓯᔪᒍ ᐆᒪᓂᖓ ᐃᓛᒃᑯᑦ 23 

ᐱᔭᕆᐊᖃᖅᑎᑦᓯᒻᒥᔪᖅ ᒐᕙᒪᒃᑯᓐᓂᒃ ᐃᓄᐃᑦ ᐃᓕᓐᓂᐊᕐᓯᒪᑦᓯᐊᕈᑎᒃᓴᖏᓐᓂᒃ ᑎᑭᐅᑎᒍᑎᒃᓴᓂᒃ ᐃᖅᑲᓇᐃᔭᕐᕕᐅᒋᐊᓕᓐᓄᑦ NPS−ᒥ, ᐊᒻᒪᓗ 

ᐃᖅᑲᓇᐃᔮᒃᓴᑦ ᓴᖅᑭᖅᑕᐅᓯᒪᖃᑦᑕᖅᑐᑦ ᐊᑐᕐᓗᑎᒃ ᐱᖕᒪᕆᐅᑎᑕᐅᓂᖓᓂᒃ ᖃᐅᔨᒪᓂᖅ ᐃᓄᐃᑦ ᐃᓕᖅᑯᓯᖓᓂᒃ ᐅᖃᐅᓯᖓᓂᓪᓗ. ᒫᓐᓇ 

ᐊᑐᖅᑕᐅᖏᑦᑑᒐᓗᐊᖅ, ᐃᓱᒪᒋᓚᐅᖅᑕᕗᑦ ᑲᔪᓯᑎᑦᓯᒍᑕᐅᔪᓐᓇᖏᓐᓂᖓ ᐊᑐᖅᑕᐅᕙᑦᑐᖅ ᑖᒃᑯᓄᖓ ᑎᑎᕋᕐᓯᒪᓂᖏᓐᓄᑦ ᑎᑭᐅᑎᒍᑎᒃᓴᒥᒃ. 

ᑖᒃᑯᐊ ᐃᓱᒪᒋᔭᐅᔪᑦ ᑕᑯᒋᐊᕈᑎᒋᒍᓐᓇᖅᑕᕗᑦ ᒪᕐᕉᓐᓂᒃ ᐊᔾᔨᒌᓐᖏᑑᓐᓂᒃ ᑕᑯᓐᓇᓐᖑᐊᒐᑦᓵᓐᓂᒃ: ᒫᓐᓇ ᐃᖅᑲᓇᐃᔭᕐᓂᐅᔪᖅ 

ᖃᓄᐃᓕᖓᓂᖓ ᐊᒻᒪᓗ ᑲᔪᓯᒍᓐᓇᓐᖏᒍᑎᖓ, ᐃᓛᒃᑯᑦ 23 ᐊᑕᖏᕐᓗᓂ ᑲᔪᓯᑎᑕᐅᑦᓯᐊᕈᑎᒃᓴᖓᓄᑦ. 

 

ᖁᑉᕙᓯᓐᓂᕐᓴᒨᖅᑕᐅᖃᑦᑕᕐᓂᕐᓂ ᒐᕙᒪᒃᑯᓐᓂ ᐱᓕᕆᕕᐅᔪᓂ, ᐃᓱᒪᒋᔭᕗᑦ ᐊᔾᔨᒋᓐᖏᒍᑎᑐᐊᖃᕆᐊᖓ ᑮᓇᐅᔾᔭᒃᓴᐅᑎᖏᓐᓂᒃ ᑕᑯᓐᓇᕐᓂᖅ 

ᐃᓄᓐᓂᒃ ᐊᒻᒪᓗ ᐃᓄᓐᓃᖔᕐᓯᒪᓐᖏᑦᑐᓂᒃ ᐃᖅᑲᓇᐃᔭᖅᑎᓂᒃ ᐊᑦᓯᓂᕐᓴᒦᒍᑕᐅᒋᐊᖓ ᐃᓄᐃᑦ ᐃᖅᑲᓇᐃᔮᖃᕆᐊᖃᕐᓂᖏᓐᓄᑦ ᖁᑦᓯᓂᕐᓴᒥ 

ᓇᓗᓇᐃᖅᑕᐅᓯᒪᔪᓂ ᐃᖅᑲᓇᐃᔮᓂ. ᑕᐃᒪᐃᒻᒪᑦ, ᑲᔪᓯᓐᖏᔾᔪᑕᐅᖃᑦᑕᖅᑐᖅ ᐊᑐᖅᑕᐅᔪᖅ, ᐃᓱᒪᒋᓕᓚᐅᖅᑕᕗᑦ ᐃᓄᐃᑦ ᖁᑉᕙᕆᐊᖅᑕᐅᑉᐸᑕ, 

ᑮᓇᐅᔾᔭᒃᓴᐅᑎᖏᑦ ᐅᓄᕐᓯᑲᓐᓂᕋᔭᕆᐊᖏᑦ ᐃᓄᐃᑦ ᑮᓇᐅᔾᔭᒃᓴᐅᑎᒋᕙᑦᑕᖏᓐᓂᒃ ᒫᓐᓇ ᒐᕙᒪᒃᑯᓐᓂ ᐱᓕᕆᐊᖏᓐᓂ ᑎᑭᐅᑎᓯᓗᓂ 

ᑮᓇᐅᔾᔭᒃᓴᐅᑕᐅᕙᑦᑐᓂ ᒐᕙᒪᒃᑯᓃᑦᑐᓂ ᖁᑉᕙᓯᓐᓂᕐᓴᒨᖅᑕᐅᕕᖕᒥᖕᓂᒃ.  

 

ᒥᑦᓴᐅᓴᑦᑕᐅᑦᓯᐊᕐᓯᒪᖁᓪᓗᒍ ᑲᔪᓯᐊᓐᖏᔾᔪᑕᐅᔪᖅ, ᐃᓱᒪᒋᐊᕆᐊᖃᖅᑐᒍ ᖃᓄᐃᓐᓇᔭᕐᒪᖔᑕ ᐃᓄᓐᓃᓐᖔᖏᑦᑐᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ 

ᑐᓐᖓᕕᒋᔭᐅᔪᒥ ᑕᑯᓐᓇᓐᖑᐊᒐᕐᒥ ᑭᓯᐊᓂ ᐊᓯᐊᒍᑦᑕᖅ ᑕᑯᓐᓇᓐᖑᐊᒐᒃᑯᑦ. ᐱᔭᕆᐊᑭᓐᓂᓴᒃᑯᑦ, ᐃᓱᒪᒋᔭᕗᑦ ᓄᓇᕗᒻᒦᑐᐃᓐᓇᕋᔭᕆᐊᖏᑦ 

ᐊᒻᒪᓗ ᓄᒃᑎᕐᓗᑎᒃ ᓇᖕᒥᓂᕐᓱᖅᑐᓄᑦ ᐱᓕᕆᒡᕕᖕᓄᑦ ᐃᖅᑲᓇᐃᔮᓄᑦ, ᑮᓇᐅᔾᔭᒃᓴᓕᕐᓗᑎᒃ ᑮᓇᐅᔾᔭᒃᓴᐅᑕᐅᕙᑦᑐᓂᒃ ᓇᖕᒥᓂᕐᓱᖅᑐᓂ. 

ᑕᑯᓐᓇᓐᖑᐊᒐᒃᑯᑦ ᓄᓇᕗᑦ ᐃᓄᖏᑦ ᓈᓴᖅᑕᐅᓯᒪᓂᖏᑎᒍᑦ ᐅᖃᐅᓯᐅᓯᒪᔪᒦᖏᓐᓇᓕᕐᓗᑎᒃ. ᑕᑉᕙᓐᖓᑦ ᓴᖅᑭᖅᑕᐅᒋᐊᖃᕋᔭᖅᑐᖅ 

ᓇᖕᒥᓂᕐᓱᖅᑐᓂ ᐃᖅᑲᓇᐃᔮᑦᓴᑲᓐᓂᕐᓂᒃ, ᐃᓱᒪᒋᔭᕗᓪᓗ ᑕᐃᒪᐃᒐᔭᕆᐊᖓ ᐅᓄᕐᓯᒋᐊᖅᑕᐅᓂᖏᓐᓄᑦ ᐃᓘᓐᓈᒍᑦ ᐃᖅᑲᓇᐃᔮᑦ.  

 

ᐊᓯᐊᑦᑕᐅᖅ ᐃᓱᒪᓇᖅᑐᖅ ᑕᑯᓐᓇᓐᖑᐊᒐᑦᓴᖅ ᓄᒃᑎᓐᖏᖔᕐᓗᓂ ᓇᖕᒥᓂᕐᓱᖅᑐᒧᑦ, ᐃᓄᓐᓃᓐᖔᖏᑦᑐᑦ ᐃᖅᑲᓇᐃᔭᕐᓯᒪᔪᑦ ᒐᕙᒪᒃᑯᑦ 

ᐱᓕᕆᒡᕕᖏᓐᓂ ᐊᒻᒪᓗ ᐃᓚᖏ ᓅᒐᔭᖅᑐᖅ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂᒃ. ᑖᓐᓇᐅᑎᓪᓗᒍ ᑕᑯᓐᓇᓐᖑᐊᒐᑦᓴᖅ, ᓄᓇᕗᒻᒥᐅᑦ 

ᐃᓄᒋᐊᒃᑎᒋᓂᖓ ᐃᓅᓴᓪᓕᕙᓪᓕᕋᔭᖅᑐᖅ ᐊᒻᒪᓗ ᐃᓄᐃᑦ ᐃᓄᒋᐊᖕᓂᖏᓐᓃᖔᖅᑐᑦ ᐅᓄᕐᓯᕙᓪᓕᕐᓗᑎᒃ. ᑖᓐᓇ ᐊᑉᐸᐃᓇᔭᖅᑐᖅ 

ᐅᓄᕐᓂᖏᓐᓂᒃ ᓇᖕᒥᓂᕐᓱᖅᑐᓂ ᐃᖅᑲᓇᐃᔮᓂ ᐊᒻᒪᓗ ᖁᑉᕙᕐᓗᓂ ᐃᖅᑲᓇᐃᔭᖅᑎᖃᕆᐊᖃᖅᑎᑕᐅᓯᒪᔪᖅ ᐃᓄᖕᓄᑦ ᒐᕙᒪᒃᑯᓐᓂ 

ᐃᖅᑲᓇᐃᔭᕐᕕᖕᓂ ᐃᖅᑲᓇᐃᔭᖅᑐᓄᑦ.  

 

ᐃᒪᐃᓪᓚᑖᖅᑐᖅ,  ᐃᓚᖏᑦ ᐃᓄᓐᓃᖔᓐᖏᑦᑐᑦ ᐃᓚᒋᔭᖏᓪᓗ, ᓄᓇᕗᒻᒥ ᐊᐅᓪᓚᑐᐃᓐᓇᕆᐊᖃᕋᔭᖅᑐᑦ ᐃᓚᖏᓪᓗ ᑕᒫᓃᑐᓐᓇᕐᓗᑎᒃ. 

ᖃᐅᔨᓴᕐᓂᖅ ᑖᒃᑯᓂᖓ ᑕᑯᓐᓇᓐᖑᐊᒐᑦᓴᓂᒃ (ᓲᕐᓗ, ᐃᓚᖏᑦ ᑕᒪᕐᒥᓘᓐᓃᑦ ᐃᓄᓐᓃᖔᓐᖏᑦᑐᑦ ᓄᓇᕗᒻᒥᒃ ᐊᐅᓪᓚᖅᑐᑦ) ᐅᖓᑖᓃᑦᑐᖅ 

ᑕᑯᓐᓇᒐᖓᑕ ᑖᒃᑯᓇᓂ ᐅᓂᒃᑳᓂ ᐊᒻᒪᓗ ᑕᑯᓐᓇᖅᑕᑦᑎᒍᑦ ᐃᓚᓕᐅᔾᔨᖏᑦᑐᖅ ᐅᔾᔨᓇᖅᑐᒥᒃ ᑕᑯᓐᓇᖅᑕᐅᓂᖓᓂᒃ ᖃᐅᔨᓴᕈᑎᒋᔭᑦᑕ. 

 
 
 

17 ᑎᑎᕋᕐᓯᒪᓂᖓ 23.5.1, ᐃᓄᓕᕆᔨᑐᖃᒃᑯᑦ 2010 

ᓇᓗᓇᐃᖅᑕᐅᓯᒪᒻᒥᔪᖅ ᐊᑐᖃᑦᑕᖅᑕᕗᑦ ᐃᓱᒪᒋᐊᕐᓯᒪᓐᖏᓐᓂᖓ ᐃᓄᐃᑦ ᓄᒃᑎᕋᔭᕐᓂᖏᓐᓂᒃ ᐃᖅᑲᓇᐃᔮᖃᓐᖏᓂᕐᒧᑦ 

ᓇᖕᒥᓂᕐᓱᖅᑐᓄᑦ ᐃᖅᑲᓇᐃᔮᓄᑦ ᓄᖅᑲᕐᕕᐅᓚᐅᖅᑐᓄᑦ ᐊᓯᖏᓐᓄᑦ ᐃᓄᓐᓄᑦ ᓄᒃᑎᓚᐅᖅᑐᓄᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ. 

ᐃᓱᒪᒋᓗᒍ ᑕᐃᒪᐃᒐᔭᕐᓂᖓ ᐅᓄᕐᓯᑲᓐᓂᕈᑕᐅᓇᔭᓚᐅᖅᑐᖅ ᑲᑎᓪᓗᒋᑦ ᒪᑭᒪᔾᔪᑎᓄᑦ ᐊᑭᖏᓐᓂᒃ ᐃᓄᓐᓄᑦ ᐃᓱᒪᒋᔭᑦᑎᒍᑦ. 

 

4.2. ᓴᖅᑭᕐᓯᒪᔪᑦ 

ᑕᑉᕙᓐᖔᕐᓯᒪᔪᖅ ᐊᑐᖅᑕᑎᓐᓂᒃ ᐊᒻᒪᓗ ᓇᓗᓇᐃᖅᑕᐅᓯᒪᓂᖓᓂᒃ ᐊᕕᑦᑐᕐᓯᒪᓂᖓᓂ 4.1., ᒥᑦᓴᐅᓴᒍᓐᓇᕐᓯᓚᐅᖅᑐᒍᑦ ᖃᑦᓯᐅᓂᖏᓐᓂᒃ 

ᐃᓄᐃᑦ ᖁᑉᕙᕆᐊᖅᑕᐅᒐᔭᖅᑐᐃᑦ, ᐃᖅᑲᓇᐃᔮᖅᑖᖅᑐᑦ ᓇᖕᒥᓂᕐᓱᖅᑐᓂᒃ, ᐅᑉᕙᓘᓐᓃᑦ ᐃᖅᑲᓇᐃᔮᖅᑖᖅᑐᑦ ᐃᖅᑲᓇᐃᔭᓚᐅᓐᖏᑦᑐᓃᓐᖔᖅᑐᑦ 

ᐃᓛᒃᑯᑦ 23 ᑲᔪᓯᑎᑕᐅᓚᐅᖅᑎᓪᓗᒍ. ᓈᓴᐅᑏᑦ ᑕᑯᑦᓴᐅᑎᑕᐅᔪᑦ ᑐᑭᓯᑎᑦᓯᒍᒻᒥᒃ 3 ᑕᑉᕙᖔᕐᓯᒪᔪᑦ ᐊᔾᔨᒌᓐᖏᒍᑎᖏᓐᓂᒃ ᑐᓐᖓᕕᖓᓂᒃ 

ᑕᑯᓐᓇᓐᖑᐊᒐᑦᓴᒥ (ᓲᕐᓗ, ᒥᑦᓴᐅᓴᑦᑕᐅᓯᒪᓂᖓ ᐃᖅᑲᓇᐃᔭᖅᑐᑦ ᑐᓂᔭᐅᓯᒪᔪᑦ ᒫᓐᓇ ᐃᓄᐃᑦ ᑭᒡᒐᖅᑐᐃᓂᖏᓐᓃᖔᖅᑐᓂᒃ) ᐊᒻᒪᓗ 

ᐊᓯᐊᒍᖔᖅ ᑕᑯᓐᓇᓐᖑᐊᒐᑦᓴᒥᒃ (ᓲᕐᓗ, ᒥᑦᓴᐅᓴᑦᑕᐅᓯᒪᔪᖅ ᐃᖅᑲᓇᐃᔭᖅᑐᑦ ᐃᓛᒃᑯᑦ 23 ᑲᔪᓯᑎᑕᐅᖃᑦᑕᕐᓂᖓᓂᒃ ᐊᕐᕌᒍᑕᒫᑦ). ᐱᖕᒪᕆᐅᕗᖅ 

ᓇᓗᓇᐃᕐᓯᓂᖅ ᐃᓄᐃᑦ ᐃᖅᑲᓇᐃᔭᕋᔭᕐᓂᖏᓐᓂᒃ ᑐᓐᖓᕕᒋᔭᐅᔪᒥᒃ ᐊᒻᒪᓗ ᐊᓯᐊᒍᖔᖅ ᑕᑯᓐᓇᓐᖑᐊᒐᑦᓴᒥᒃ ᑕᑯᒋᐊᕈᑎᒃᓴᒥᒃ ᒪᕐᕉᓐᓂᒃ 

ᓴᖅᑭᖅᑑᓐᓂᒃ ᑖᒃᑯᓈᓐᖓᑦ ᐊᒻᒪᓗ ᐆᑦᑐᕋᖅᑕᐅᓗᑎᒃ ᑎᒍᓯᒍᑕᐅᔪᑦ ᑲᔪᓯᑎᑕᐅᓂᖓᓂᒃ ᐃᓛᒃᑯᑦ 23. 

 

ᑲᑎᓪᓗᒋᑦ ᐊᓯᐊᒍᖔᖅ ᑕᑯᓐᓇᓐᖑᐊᒐᒃᑯᑦ, ᒥᑦᓴᐅᓴᑦᑕᐅᕙᓪᓕᐊᓯᒪᓂᖓᓂᒃ (2017-ᒥᓂᒃ 2023−ᒧᓄᑦ), 5,406 ᐃᓄᐃᑦ 

ᖁᑉᕙᕆᐊᖅᑕᐅᓇᔭᖅᑐᑦ ᑖᒃᑯᓇᓐᖓᑦ NPS, 5,396 ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓇᔭᖅᑐᑦ ᓄᓇᕗᒻᒥ ᓇᖕᒥᓂᕐᓱᖅᑐᓂᒃ, ᐊᒻᒪᓗ 5,303 

ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓇᔭᖅᑐᑦ ᐃᖅᑲᓇᐃᔭᓚᐅᓐᖏᑦᑐᓂᒃ. ᐅᓄᕐᓂᖏᑦ ᑲᑎᓪᓗᒋᑦ 10,699 ᐃᓄᐃᑦ ᐃᖅᑲᓇᐃᔭᓕᕋᑖᑦ NPS−ᑯᓐᓂ 

ᓯᓚᑖᓂᒃ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᑕ ᐊᒻᒪᓗ ᒐᕙᒪᑐᖃᒃᑯᓐᓂᒃ ᒥᑦᓴᐅᓴᓐᓇᐅᓂᓕᒫᖓᓂ. 

 

ᑐᑭᓯᑎᑦᓯᒍᑦ 3: ᑲᑎᓪᓗᒋᑦ ᓈᓴᐅᑎᒃᑯᑦ ᐃᓄᐃᑦ ᖁᑉᕙᕆᐊᖅᑕᐅᓯᒪᔪᑦ ᐱᓕᕆᐊᑎᒍᑦ, ᐃᖅᑲᓇᐃᔭᖅᑎᑖᒥᓃᑦ ᓇᖕᒥᓂᕐᓱᖅᑐᓂᒃ 

ᓇᖕᒥᓂᖁᑎᓕᖏᓐᓂᒃ, ᐊᒻᒪᓗ ᐃᖅᑲᓇᐃᔭᖅᑎᑖᒥᓃᑦ ᐃᖅᑲᓇᐃᔮᖃᖅᑎᓐᓇᒋᑦ NPS−ᓄᑦ, 2017-23 
 

 

ᐊᕐᕌᒍᑦ 

 

ᖁᑉᕙᕆᐊᖅᑕᑦ 

 
ᐃᖅᑲᓇᐃᔭᖅᑎᑖᑦ 

ᓇᖕᒥᓂᕐᓱᖅᑐᓂᒃ  

 
ᐃᖅᑲᓇᐃᔭᖅᑎᑖᑦ 

ᐃᖅᑲᓇᐃᔭᓐᖏᑦᑐᑦ 

ᐃᖅᑲᓇᐃᔭᖅᑎᑖᖑᕋᑖᑦ 

NPS-ᑯᓐᓄᑦ 

 

2017 1,232 1,275 1,238 2,513 

2018 1,250 1,294 1,257 2,551 

2019 1,268 1,313 1,275 2,588 

2020 1,287 1,332 1,294 2,626 

2021 1,305 1,352 1,312 2,664 

2022 1,324 1,370 1,331 2,701 

2023 1,341 1,389 1,348 2,737 

ᑲᑎᓪᓗᒋᑦ 9,007 9,326 9,055 18,381 

 

ᐃᓄᐃᑦ ᐃᖅᑲᓇᐃᔭᖅᑐᑦ ᓈᓴᐅᓯᖅᑕᐅᓯᒪᓂᖏᓐᓂ ᓇᓗᓇᐃᕐᓯᒪᔭᐅᔪᓂ ᑖᒃᑯᓇᓂ ᖁᓛᓃᑦᑐᓂ, ᒥᑦᓴᐅᓴᒍᓐᓇᕐᓯᓚᐅᖅᑐᒍᑦ 

ᑮᓇᐅᔾᔭᒃᓴᐅᑎᒃᑲᓐᓂᐅᓇᔭᖅᑐᓂᒃ ᑎᒍᔭᐅᔪᓂᒃ ᐃᓄᓐᓄᑦ ᖁᑉᕙᕆᐊᖅᑕᐅᓇᔭᖅᑐᓂᒃ, ᐃᖅᑲᓇᐃᔭᖅᑎᑖᖑᔪᓂᒃ ᓇᖕᒥᓂᕐᓱᖅᑐᓂᒃ, ᐅᑉᕙᓘᓐᓃᑦ 

ᐃᖅᑲᓇᐃᔮᖃᓐᖏᑦᑐᓃᓐᖔᖅᑐᓂᒃ ᐃᓛᒃᑯᑦ 23 ᑲᔪᓯᑎᑕᐅᓐᓂᕐᐸᑦ. ᑐᑭᓯᑎᑦᓯᒍᑦ 4 ᑕᑯᑦᓴᐅᑎᑦᓯᔪᖅ ᐊᔾᔨᒌᓐᖏᓐᓂᖏᓐᓂᒃ ᑐᓐᖓᕕᖓᓂᒃ 

ᑕᑯᓐᓇᓐᖑᐊᒐᑦᓴᒥᒃ (ᓲᕐᓗ, ᒥᑦᓴᐅᓴᑦᑕᐅᓯᒪᔪᑦ ᑮᓇᐅᔾᔭᒃᓴᐅᑏᑦ ᑐᓂᔭᐅᓯᒪᔪᑦ ᒫᓐᓇ ᐃᓄᐃᑦ ᑭᒡᒐᖅᑐᐃᓂᖏᑎᒍᑦ) ᐊᒻᒪᓗ ᐊᓯᐊᒍᖔᖅ 

ᑕᑯᓐᓇᓐᖑᐊᒐᕐᒥᒃ (ᓲᕐᓗ, ᒥᑦᓴᐅᓴᑦᑕᐅᓯᒪᔪᑦ ᑮᓇᐅᔾᔭᒃᓴᐅᑏᑦ ᐃᓛᒃᑯᑦ 23 ᑲᔪᓯᑎᑕᐅᖃᑦᑕᕐᓂᖓᒍᑦ ᐊᕐᕌᒍᑕᒫᑦ). 

 

ᐊᔾᔨᒌᓐᖏᓐᓂᖏᓐᓃᖔᖅᑐᒥᒃ ᐃᖅᑲᓇᐃᔮᖑᔪᑦ ᑐᓐᖓᕕᒋᔭᐅᔪᒥᒃ ᐊᒻᒪᓗ ᐊᓯᐊᒍᖔᖅ ᑕᑯᓐᓇᓐᖑᐊᒐᑦᓴᒥ, ᒥᑦᓴᐅᓴᑦᓯᒪᔭᕗᑦ ᒥᑦᓴᐅᓴᑉᕕᐅᔪᒥ 

ᐃᓄᐃᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ/ᑮᓇᐅᔭᓕᐊᖏᑦ ᐅᓄᕐᓯᒋᐊᕋᔭᖅᑐᑦ $108,875,444 ᖁᑉᕙᕆᐊᖅᑕᐅᓂᖏᓐᓂᒃ NPS−ᑯᓐᓂ, 

$336,130,759 ᐃᖅᑲᓇᐃᔮᖅᑖᖅᑎᑕᐅᓂᖏᓐᓂᒃ ᓄᓇᕗᒻᒥ ᓇᖕᒥᓂᕐᓱᖅᑐᓂᒃ, ᐊᒻᒪᓗ $838,915,914 ᐃᖅᑲᓇᐃᔮᖅᑖᖅᑎᑕᐅᓂᖏᓐᓂᒃ 

ᐃᖅᑲᓇᐃᔭᓐᖏᑦᑐᓃᓐᖔᖅᑐᓂᒃ.18 ᑲᑎᓪᓗᒋᑦ, ᒥᑦᓴᐅᓴᑦᑕᐅᓯᒪᔪᑦ ᐅᓄᕐᓯᒋᐊᕋᔭᖅᑐᑦ ᐊᔾᔨᒌᓐᖏᒍᑎᖏᑦ ᐃᓄᐃᑦ ᑮᓇᐅᔾᔭᒃᓴᐅᑎᖏᓐᓄᑦ ᑖᒃᑯᓇᓐᖓᑦ 

ᑐᓐᖓᕕᒋᔭᐅᔪᒥᒃ ᐊᒻᒪᓗ ᐊᓯᐊᒎᖓᔪᓂᒃ ᑕᑯᓐᓇᓐᖑᐊᒐᑦᓴᓂᒃ ᐅᓄᕐᓂᓖᑦ ᐅᖓᑖᓂ $1,283,922,116 ᐊᕐᕌᒍᖏᓐᓂ 2017−ᒥᓂᒃ 2023−ᒧᓄᑦ. 

 
 

 

18 ᐃᓱᒪᒋᔭᕗᑦ ᑐᓐᖓᕕᒋᔭᐅᔪᒥᒃ ᑕᑯᓐᓇᓐᖑᐊᒐᑦᓴᖅ, ᐃᖅᑲᓇᐃᔭᓐᖏᑦᑐᑦ ᐃᑲᔫᓯᐊᖃᑦᑕᕋᔭᕐᓂᖏᓐᓂᒃ ᐊᒻᒪᓗ/ᐅᑉᕙᓘᓐᓃᑦ ᐃᖅᑲᓇᐃᔮᒃᑯᑦ ᓇᓪᓕᐅᒃᑯᒫᓂᒃ. 

ᑕᑯᒋᐊᕐᓗᒋᑦ ᑎᑎᕋᕐᓯᒪᓂᖏᑦ 5.1 ᐊᒻᒪᓗ 5.2 ᐃᓱᒪᒋᓯᒪᔭᑦᑎᓐᓂᒃ ᑖᒃᑯᓇᓐᖓᑦ ᐱᓕᕆᐊᖑᔪᓂᒃ.

ᓇᓗᓇᐃᕐᓯᒍᑦ 4: ᑲᑎᓪᓗᒋᑦ ᐅᓄᕐᓯᒋᐊᕈᑎᒥᓃᑦ ᐃᓄᐃᑦ ᑮᓇᐅᔾᔭᓕᐊᓄᑦ/ᑮᓇᐅᔾᔭᒃᓴᐅᑎᓄᑦ ᑲᔪᓯᑎᑕᐅᓯᒪᓂᖓᓄᑦ ᐃᓛᒃᑯᑦ 23, 2017-23 
 

 

ᐊᕐᕌᒍᑦ 

 

ᖁᑉᕙᕆᐊᖅᑕᑦ 

 
ᐃᖅᑲᓇᐃᔭᖅᑎᑖᑦ 

ᓇᖕᒥᓂᕐᓱᖅᑐᓂᒃ  

 
ᐃᖅᑲᓇᐃᔭᖅᑎᑖᑦ 

ᐃᖅᑲᓇᐃᔭᓐᖏᑦᑐᑦ 

 
ᑲᑎᓪᓗᒋᑦ 

2017 $13,568,107 $43,416,838 $103,589,524 $160,574,469 

2018 $14,168,637 $44,965,232 $108,491,520 $167,625,389 

2019 $14,821,352 $46,325,149 $113,831,702 $174,978,204 

2020 $15,524,438 $48,032,824 $119,602,424 $183,159,686 

2021 $16,219,720 $49,583,452 $125,304,596 $191,107,768 

2022 $16,927,234 $51,026,814 $131,101,588 $199,055,636 

2023 $17,645,955 $52,780,449 $136,994,559 $207,420,963 

ᑲᑎᓪᓗᒋᑦ $108,875,444 $336,130,759 $838,915,914 $1,283,922,116 

 
 

ᖃᐅᔨᒪᔭᐅᖁᔭᕗᑦ ᐃᓚᒋᐊᕈᑕᐅᓗᓂ ᐅᓄᕐᓯᒋᐊᕈᑎᓄᑦ ᑮᓇᐅᔭᓕᐊᓄᑦ/ᑮᓇᐅᔾᔭᒃᓴᐅᑎᓄᑦ, ᐅᓄᕐᓯᒋᐊᕈᑎᖃᕐᓂᐊᖅᑐᖅ ᐊᒃᑐᐊᔪᓄᑦ 

ᐃᖅᑲᓇᐃᔭᕐᕕᖕᒥ ᐃᑲᔫᓯᐊᓂᒃ. ᖃᐅᔨᓴᕈᑎᒥᓂᖃᓐᖏᓇᑦᑕ ᒫᓐᓇᕐᓂᓴᓂᒃ ᐃᑲᔫᓯᐊᑎᒍᑦ ᐊᑭᓕᖅᑕᐅᒍᑕᐅᓚᐅᖅᑐᓂᒃ ᐃᓄᓐᓄᑦ ᑖᒃᑯᓇᓐᖓᑦ 

ᑎᑎᕋᕐᓯᒪᔪᓂ ᖁᓛᓂ ᐱᖓᓱᓂᒃ ᓇᓗᓇᐃᖅᑕᐅᓯᒪᔪᓂᒃ, ᓇᓗᓇᐃᕐᓯᒍᓐᓇᓐᖏᒍᑎᕗᑦ ᐅᓄᕐᓯᒋᐊᕈᑏᑦ ᐃᑲᔫᓯᐊᓂᒃ.

5. ᐊᒃᑐᐃᓯᒪᓂᖏᑦ ᒐᕙᒪᒃᑯᓐᓄᑦ ᐃᓵᔪᑦ 

 

5.1. ᓇᓗᓇᐃᖅᑕᐅᕌᓂᒃᓯᒪᔪᑦ ᑖᒃᓯᑎᒍᑦ ᐃᓵᔪᑦ 

ᒪᑭᒪᔾᔪᑎᓂᒃ ᑎᒍᓯᒍᑏᑦ ᐃᓄᓐᓄᑦ ᑮᓇᐅᔾᔭᒃᓴᐅᑎᓂᒃ ᑐᑭᓕᐅᕈᑕᐅᓂᐊᖅᑐᑦ ᑐᕋᐃᓐᓇᖅᑐᒥᒃ ᖁᑦᓯᓂᕐᓴᒥᒃ ᑖᒃᓯᔮᕐᓂᕐᒥᒃ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᒻᒪᓗ ᑲᓇᑕᒧᑦ. ᓈᓴᓚᐅᖅᑕᕗᑦ ᑖᒃᓯᔭᐅᑏᑦ ᑮᓇᐅᔾᔭᑦᓴᐅᑕᐅᕙᑦᑐᓂᒃ ᑐᓐᖓᕕᓕᐊᕆᓯᒪᔭᑦᑎᓐᓂᒃ ᐊᒻᒪᓗ 

ᐊᓯᐊᒎᖓᔪᓂᒃ ᑕᑯᓐᓇᓐᖑᐊᒐᑦᓴᓂᒃ, ᑖᒃᑯᓇᓐᖔᖅᑐᓂᒃ 2016 ᒐᕙᒪᑐᖃᒃᑯᑦ ᐊᒻᒪᓗ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ 

ᑖᒃᓰᔭᐅᑕᐅᖃᑦᑕᖅᑐᓂᒃ. ᐊᑐᖅᑕᐅᓪᓗᑎᒃ ᑖᒃᑯᐊ ᓈᓴᐅᑏᑦ ᖃᐅᔨᓚᐅᖅᑕᕗᑦ ᐅᓄᕐᓯᒋᐊᕐᓂᖏᑦ ᑖᒃᓯᓄᑦ ᐃᑲᔫᑏᑦ ᐊᑐᓂᑦ 

ᐊᔾᔨᒌᓐᖏᑦᑐᓄᑦ ᐃᖅᑲᓇᐃᔭᖅᑎᒧᑦ ᐃᑲᔪᖅᑕᐅᔾᔪᑏᑦ ᐃᓛᒃᑯᑦ 23-ᒦᓐᖔᖅᑐᑦ (ᖁᑉᕙᕆᐊᖅᑕᐅᔪᑦ, ᐃᖅᑲᓇᐃᔭᖅᑎᑖᖑᔪᑦ 

ᓇᖕᒥᓂᕐᓱᖅᑐᓂᒃ ᐅᑉᕙᓘᓐᓃᑦ ᐃᖅᑲᓇᐃᔮᖅᑖᖅᑐᑦ ᐃᖅᑲᓇᐃᔭᓐᖏᑦᑐᓃᓐᖔᖅᑐᓂᒃ). ᐊᓱᐃᓛᒃ ᒪᕐᕈᐃᓱᖅᑐᒥᒃ ᐃᓚᒋᐊᕐᓯᓪᓗᑕ 

ᐅᓄᕐᓯᒋᐊᕈᑎᓂᒃ ᑲᑎᓪᓗᒋᑦ ᖃᑦᓯᐅᓂᖏᓐᓂᒃ ᐊᑐᓂᑦ ᐊᔾᔨᒌᓐᖏᓐᓂᖏᓐᓂᒃ ᐃᖅᑲᓇᐃᔭᖅᑏᑦ ᖃᑦᓯᐅᒻᒪᖔᑕ 

ᓇᓗᓇᐃᕐᓯᒍᑎᓂᒃ ᐅᓄᕐᓯᒋᐊᕈᑎᓂᒃ ᑲᑎᓐᓂᖏᓐᓃᖔᖅᑐᓂᒃ ᑖᒃᓯᔭᐅᑎᓄᑦ ᐃᓵᔪᓄᑦ. 

 

ᖃᐅᔨᒪᖁᔨᔪᒍᑦ 26% ᒐᕙᒪᒃᑯᓐᓂ ᐃᖅᑲᓇᐃᔮᑦ ᐃᓐᓄᑦᓯᒪᓐᖏᒻᒪᑕ ᑐᓐᖓᕕᒋᔭᑦᑎᒍᑦ ᑕᑯᓐᓇᓐᖑᐊᒐᒃᑯᑦ (ᑖᒃᑯᓇᓐᖔᕐᓯᒪᔪᑦ 

2016-ᒥᓂᓴᕐᓂᒃ). ᐊᑐᓂᑦ ᐃᖅᑲᓇᐃᔮᑦ ᐃᓐᓄᑦᓯᒪᔪᑦ ᐃᓄᓐᓂᒃ ᐊᓯᐊᒍᖔᖅ ᑕᑯᓐᓇᓐᖑᐊᒐᒃᑯᑦ ᐃᓄᖃᓐᖏᑦᑐᓄᑦ 

ᑐᓐᖓᕕᒋᔭᐅᔪᒥᒃ ᑖᒃᑯᓇᓐᖔᖅᑐᑦ ᓴᖅᑮᓂᕐᒥᒃ ᑲᑎᓐᓂᖏᓐᓂᒃ ᐲᔭᐃᓯᒪᓕᖅᑎᓪᓗᒋᑦ ᓄᑖᓂᒃ ᑖᒃᓯᓂᒃ ᐃᓵᔪᓂᒃ ᓄᓇᕗᒻᒧᑦ 

ᐊᒻᒪᓗ ᑲᓇᑕᒧᑦ. 

 

ᐊᓯᐊᑦᑕᐅᖅ ᐲᔭᐃᓯᒪᓕᖅᑎᓪᓗᒋᑦ ᑲᑎᓐᓂᖏᑦ ᓄᑖᑦ ᑖᒃᓯᓂᒃ ᐃᓵᔪᓂᒃ ᑖᒃᑯᐊ ᐃᖅᑲᓇᐃᔭᓐᖏᑦᑐᓄᑦ ᑐᓐᖓᕕᖓᓂᒃ ᐊᒻᒪᓗ 

ᐃᖅᑲᓇᐃᔭᖅᑐᑦ ᓇᖕᒥᓂᕐᓱᖅᑐᓂ ᐊᓯᐊᒍᖔᖅ ᑕᑯᓐᓇᓐᖑᐊᒐᕐᒥᒃ. ᐃᓱᒪᒋᔭᕗᑦ ᑖᒃᑯᐊ ᐊᑭᓕᕐᓱᐃᖃᑦᑕᖏᑦᑐᑦ ᑐᓐᖓᕕᒋᔭᐅᔪᒥ. 

 

ᓇᓗᓇᐃᔭᕐᓯᒪᓂᖓ ᑎᑎᕋᕐᓯᒪᓂᖓᓂ 3.3, ᐃᓱᒪᒋᔭᕗᑦ ᐃᓄᓐᓃᖔᓐᖏᑦᑐᑦ ᐃᖅᑲᓇᐃᔭᖅᑐᑦ NPS−ᑯᓐᓂ ᑐᓐᖓᕕᒋᔭᐅᔪᒥ 

ᑕᑯᓐᓇᓐᖑᐊᒐᑦᓴᒥ ᐃᖅᑲᓇᐃᔭᕋᔭᕆᐊᖏᑦ ᓄᓇᕗᒻᒥ ᓇᖕᒥᓂᕐᓱᖅᑐᓂ ᐊᓯᐊᒍᖓ ᑕᑯᓐᓇᓐᖑᐊᒐᕐᒥ. ᐊᓯᐊᒍᖔᖅ 

ᑕᑯᓐᓇᓐᖑᐊᒐᕐᒥ, ᑖᒃᑯᐊ ᑮᓇᐅᔾᔭᑦᓴᖃᑦᑕᖅᑐᑦ ᑎᑭᐅᑎᓯᒪᔪᓂᒃ ᓇᖕᒥᓂᕐᓱᖅᑐᓂ− ᐱᓕᕆᒡᕕᖕᓂ ᑮᓇᐅᔾᔭᒃᓴᖃᑦᑕᖅᑐᑦ 

ᐊᒻᒪᓗ ᐊᑭᓖᓪᓗᑎᒃ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓄᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ ᑖᒃᓯᓂᒃ. ᑕᐃᒪᐃᑎᓪᓗᒍ 

ᐃᓅᓴᓪᓕᒋᐊᕈᑕᐅᔪᖅ ᑖᒃᓯᓂᒃ ᐃᓵᔪᓂᒃ ᑖᒃᑯᓇᓐᖓᑦ ᐊᑐᓂᑦ ᐲᔭᐃᔪᓂᒃ ᑕᑯᓐᓇᕐᓗᒍ ᑐᓐᖓᕕᒋᔭᐅᔪᖅ 

ᑮᓇᐅᔾᔭᒃᓴᖃᑦᑕᕐᓂᖏᓐᓂᒃ ᒐᕙᒪᒃᑯᑦ−ᐱᓕᕆᒡᕕᖏᓐᓂᒃ. 

 

ᑖᒃᑯᓇᓐᖓᑦ ᖁᓛᓃᑦᑐᓂ ᑎᑎᕋᕐᓯᒪᔪᑎᒍᑦ, ᓈᓴᓚᐅᖅᑕᕗᑦ ᑲᑎᓪᓗᒋᑦ ᑖᒃᓯᓂᒃ ᐃᓵᔪᓄᑦ ᐅᓄᕐᓯᒋᐊᕐᓯᒪᔪᑦ ᐊᕐᕌᒍᖏᓐᓂ 

2016−ᒥᓂᒃ 2023−ᒧᓄᑦ19 ᐊᒻᒪᓗ ᓇᐃᓈᕐᓯᒪᑎᓪᓗᒋᑦ ᑐᑭᓯᑎᑦᓯᒋᐊᕈᑎᓅᓚᐅᖅᑕᕗᑦ 5 ᐃᒪᓕᖓᔪᑦ. 

 
ᑐᑭᓯᑎᑦᓯᒍᑦ 5: ᐅᓄᕐᓯᒋᐊᕈᑕᐅᓇᔭᕋᓱᒋᔭᐅᔪᑦ ᑖᒃᓯᑎᒍᑦ ᐃᓵᔪᓂᒃ, 2017-2023 

 
ᐅᓄᕐᓯᒋᐊᕈᑏᑦ 

ᑖᒃᓯᓂᒃ ᐃᓵᔪᓄᑦ 

Increase in Tax 

Revenue 

ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ 

ᒐᕙᒪᒃᑯᑦ 

ᒐᕙᒪᑐᖃᒃᑯᑦ 

2017 $3,791,203 $13,402,945 

2018 $4,079,870 $14,288,318 

2019 $4,413,664 $15,305,941 

2020 $4,764,839 $16,375,410 

2021 $5,119,157 $17,464,789 

2022 $5,487,162 $18,669,988 

2023 $5,848,193 $19,857,117 

ᑲᑎᓪᓗᒋᑦ $33,504,087 $115,364,507 

 
 
 
 

19 ᑖᒃᓰᑦ ᓈᓴᖅᑕᐅᓯᒪᔪᑦ ᑮᓇᐅᔾᔭᑦᓴᐅᑎᓂᒃ ᒥᑦᓴᐅᓴᒍᑕᐅᓯᒪᔪᓂᒃ ᐊᑐᖅᑕᐅᓪᓗᑎᒃ 2016 ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᒻᒥ ᓈᓴᖅᑕᐅᓯᒪᓂᖏᑦ.



PwC 21 

 

 

5.2. ᓇᓗᓇᐃᖅᑕᐅᕌᓂᒃᓯᒪᔪᑦ ᐃᖅᑲᓇᐃᔮᓄᑦ ᓇᓪᓕᐅᒃᑯᒫᓄᑦ ᐊᑭᓕᕐᓲᑏᑦ 

ᐃᖅᑲᓇᐃᔮᑦᑎᓐᓄᑦ ᐊᑐᖅᑕᐅᖃᑦᑕᖅᑐᒥ ᐃᓚᒋᔭᐅᓪᓗᑎᒃ ᐃᖅᑲᓇᐃᔮᖃᓐᖏᑦᑐᓃᓐᖔᖅᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ, 

ᑲᔪᓯᑎᑕᐅᒍᑎᖓ ᐃᓛᒃᑯᑦ 23 ᐃᓅᓴᓪᓕᑲᓐᓂᕈᑕᐅᓂᐊᖅᑐᖅ ᐃᖅᑲᓇᐃᔮᒥᒃ ᓇᓪᓕᐅᒃᑯᒫᒃᑯᑦ ᑐᓂᔭᐅᖃᑦᑕᖅᑐᓄᑦ. 

ᐃᖅᑲᓇᐃᔭᓐᖏᑐᓕᒫᑦ ᐱᔪᓐᓇᖅᑎᑕᐃᓐᓇᐅᖏᑦᑐᑦ ᐃᖅᑲᓇᐃᔭᓐᖏᑐᕐᓯᐅᑎᓂᒃ EI. ᐱᔪᓐᓇᖅᑎᑕᐅᔪᑦ ᑭᓯᐊᓂ, ᐃᖅᑲᓇᐃᔭᑎ 

ᐃᖅᑲᓇᐃᔭᕐᓯᒪᑉᐸᑦ ᓇᓪᓕᐅᒃᑯᒫᓕᒻᒥ ᐃᖅᑲᓇᐃᔮᒥ ᐊᒻᒪᓗ ᐃᖅᑲᓇᐃᔭᕐᓯᒪᓗᓂ ᐃᑲᕐᕋᓂᒃ ᓇᓗᓇᐃᖅᑕᐅᓯᒪᔪᓂᒃ 

ᐊᕐᕌᓂᓴᕐᓂᒃ.20 ᐃᖅᑲᓇᐃᔭᖅᑎ ᐃᖅᑲᓇᐃᔭᕈᓐᓃᕆᐊᖃᕐᓯᒪᔪᖅ ᓇᖕᒥᓂᖅ ᐃᖅᑲᓇᐃᔭᕈᒪᐃᕐᓂᖓᓅᓐᖏᑦᑐᖅ ᐱᔾᔪᑎᖃᕐᓗᓂ, 

ᐃᖅᑲᓇᐃᔮᒧᑦ ᐊᑐᐃᓐᓇᐅᓗᓂ, ᐊᒻᒪᓗ ᐃᖅᑲᓇᐃᔮᑦᓴᓯᐅᕐᓗᓂ. ᑖᒃᑯᓇᓂ ᒪᓕᒐᑦᓴᓃᖃᑕᐅᓐᖏᑦᑐᑦ ᐃᖅᑲᓇᐃᔭᓐᖏᑦᑐᑦ 

ᐊᑯᓂᐅᔪᒥᒃ, ᐅᑉᕙᓘᓐᓃᑦ ᐃᓚᒋᔭᐅᖃᑦᑕᖅᑐᑦ ᐃᖅᑲᓇᐃᔭᑲᐃᓐᓇᖃᑦᑕᓂᕐᒥᒃ ᐅᑉᕙᓘᓐᓃᑦ ᐃᖅᑲᓇᐃᔮᖃᖃᑦᑕᕐᓗᑎᒃ ᖃᑯᑎᒃᑯᑦ. 

ᓄᓇᕗᒻᒥ, ᑎᑭᐅᑎᓯᒪᔪᑦ 19% ᐃᖅᑲᓇᐃᔭᓐᖏᑦᑐᑦ ᐃᖅᑲᓇᐃᔭᓐᖏᑐᕐᓯᐅᑎᑖᖃᑦᑕᖅᑐᑦ EI.21 ᐊᑦᓯᑦᑐᖅ ᑖᓐᓇ ᑕᑯᓐᓇᕐᓗᒍ 

ᑲᓇᑕᒥ ᑎᑭᐅᑎᓯᒪᓂᖓ, ᓇᓗᓇᐃᕐᓯᔪᖅ ᐃᖅᑲᓇᐃᔭᓐᖏᑦᑐᑦ ᓄᓇᕗᒻᒥ ᐊᑦᓯᓂᕐᓴᐅᓂᖏᓐᓂᒃ ᐃᖅᑲᓇᐃᔭᖃᑕᐅᔪᑦ 

ᑕᐃᒃᑯᓇᓐᖓᑦ ᐊᓯᓕᒫᖏᓐᓂᒃ ᑲᓇᑕᒥ. ᐅᓄᕐᓂᕐᐹᖅ ᓈᓴᐅᑦ ᐱᓇᓱᐊᕈᓯᕐᓂ ᐊᕐᕌᒍᑕᒫᑦ ᐃᖅᑲᓇᐃᔭᖅᑐᖅ 

ᐃᖅᑲᓇᐃᔭᓐᖏᑐᕐᓯᐅᑎᑖᕈᓐᓇᖅᑐᖅ EI ᓇᓪᓕᐅᒃᒫᓄᑦ ᐃᑲᕐᕋᖏᑎᒍᑦ ᐊᒻᒪᓗ ᐊᕕᑦᑐᕐᓯᒪᓂᕐᒥ ᐃᖅᑲᓇᐃᔭᓐᖏᑦᑐᓂ 

ᓈᓴᖅᑕᐅᓯᒪᓂᖏᑎᒍᑦ.22 ᑖᒃᑯᓇᓐᖓᑦ 2016 ᐃᖅᑲᓇᐃᔭᓐᖏᑦᑐᓂᒃ ᓈᓴᖅᑕᐅᓯᒪᔪᓂᒃ ᓄᓇᕗᒻᒥ 14.6%23, ᒥᑭᓂᕐᐹᖓ 

ᐱᓇᓱᐊᕈᓯᕐᓂᒃ ᐃᖅᑲᓇᐃᔭᓐᖏᑐᕐᓯᐅᑎᑖᕈᓐᓇᕐᓗᓂ EI ᐃᖅᑲᓇᐃᔭᕈᓐᓇᖅᑐᖅ ᑐᓂᔭᐅᒋᐊᓕᒃ 28. ᐊᑦᓯᓗᐊᕐᓂᖓᓄᑦ 

ᐃᖅᑲᓇᐃᔭᖅᑐᓄᑦ ᐱᔪᒐᕐᓴᐅᑕᐅᕙᑦᑐᓂ ᐃᓚᓕᐅᑎᓯᒪᔪᓂ ᐃᖅᑲᓇᐃᔭᓐᖏᑦᑐᓃᑦᑐᓂ ᓄᓇᕗᒻᒥ, ᐃᓱᒪᒋᔭᕗᑦ ᐃᖅᑲᓇᐃᔭᖅᑏᑦ 

ᑐᓂᔭᐅᖃᖃᑕᕆᐊᖃᕆᐊᖏᑦ 28−ᓂᒃ ᐱᓇᓱᐊᕈᓯᕐᓂᒃ ᐊᕐᕌᒍᒥ EI−ᓂᒃ. ᑖᓐᓇ ᐃᓱᒪᒃᓴᕐᓯᐅᕈᑕᐅᒍᓐᓇᖅᑐᖅ ᐊᑉᐸᕋᔭᕐᓂᖓᓂᒃ 

EI ᐊᑐᓐᖏᐸᓪᓕᕈᑕᐅᔪᑦ. 

 

ᑕᐃᒪᐃᒻᒪᑦ, ᓈᓴᓕᓚᐅᖅᑕᕗᑦ EI−ᑎᒍᑦ ᐊᑭᓕᖅᑕᐅᖃᑦᑕᕐᓯᒪᔪᑦ ᐊᕐᕌᒍᑕᒫᑦ ᐃᒪᐃᓕᖓᔪᑦ: 

 

ᐃᖅᑲᓇᐃᔭᓐᖏᑐᕐᓯᐅᑎᓄᑦ EI ᑮᓇᐅᔭᐃᕈᑕᐅᖃᑦᑕᕐᓯᒪᔪᑦ ᐊᕐᕌᒍᒥ = ᐃᖅᑲᓇᐃᔭᓐᖏᑦᑐᓃᓐᖔᖅᑐᑦ ᐃᖅᑲᓇᐃᔮᖅᑖᖅᑎᑕᐅᔪᑦ × ᐃᖅᑲᓇᐃᔭᓐᖏᑦᑐᑦ 

ᐃᖅᑲᓇᐃᔭᓐᖏᑐᕐᓯᐅᑎᑖᖃᑕᐅᖃᑦᑕᖅᑐᑦ × ᑎᑭᐅᑎᓯᒪᓂᖓ ᐱᓇᓱᐊᕈᓯᑕᒫᑦ EI−ᓄᑦ ᐊᑭᓕᖅᑕᐅᖃᑦᑕᖅᑐᑦ × ᐱᓇᓱᐊᕈᓰᑦ EI-ᑖᖃᑦᑕᖅᑐᑦ ᐊᑕᐅᓯᕐᒥ 

ᐊᕐᕌᒍᒥ  

 

ᑖᒃᑯᐊ ᓈᓴᖅᑕᐅᓯᒪᓂᖏᓐᓂᒃ ᑎᒍᓯᔾᔪᑕᐅᔪᖅ ᐳᓴᖓᒍᑦ ᐅᑉᕙᓘᓐᓃᑦ ᐃᖅᑲᓇᐃᔭᓐᖏᑐᓂᒃ ᐃᖅᑲᓇᐃᔭᓐᖏᑐᕐᓯᐅᑎᑖᖃᑦᑕᖅᑐᓂᒃ 

ᐃᑲᔫᓯᐊᓂᒃ ᑕᐃᒃᑯᓇᓐᖓᑦ ᐃᖅᑲᓇᐃᔭᓐᖏᑦᑐᓃᓐᖔᖅᑐᓂᒃ ᐃᖅᑲᓇᐃᔭᓕᖅᑐᓄᑦ ᐊᔾᔨᖓ ᐱᖃᑕᐅᖃᑦᑕᖅᑐᑦ ᑲᑎᓪᓗᒋᑦ 

ᐃᓄᒋᐊᓐᓂᖏᓐᓂᒃ ᐃᖅᑲᓇᐃᔭᓐᖏᑦᑐᓂᒃ ᓄᓇᕗᒻᒥ, ᐊᒻᒪᓗ ᐊᑐᓂᑦ ᐃᖅᑲᓇᐃᔭᖅᑏᑦ ᑎᒍᓯᓪᓗᑎᒃ ᐅᓄᕐᓂᕐᐹᖏᓐᓂᒃ 

ᐱᓇᓱᐊᕈᓯᕐᓂᒃ EI ᐊᑐᐃᓐᓇᐅᑎᑕᐅᔪᓂᒃ ᑖᒃᑯᓄᖓ. ᐃᖅᑲᓇᐃᔭᓐᖏᑦᑐᑦ ᓈᓴᐅᑎᖏᑦ ᐊᑐᖅᑕᐅᖃᑦᑕᖅᑐᑦ ᓈᓴᐃᔾᔪᑕᐅᓪᓗᑎᒃ 

ᓄᓇᕗᓕᒫᒧᑦ, ᐃᓄᓐᓃᓐᖓᖅᑐᑐᐃᓐᓇᐅᖏᑦᑐᓂᒃ, ᑭᓯᐊᓂᓕ ᖃᑦᓰᓐᓇᕈᓗᐃᑦ ᐃᖅᑲᓇᐃᔭᓐᖏᑦᑐᑦ ᐃᓄᓐᓃᓐᖔᓐᖏᑦᑐᑦ ᓄᓇᕗᒻᒥ, 

ᓈᓴᐅᑎᓄᑦ ᓇᓗᓇᐃᕐᓯᒍᑎᑦᓯᐊᕙᐃᑦ. ᑐᑭᓯᑎᑦᓯᒍᑦ ᑖᓐᓇ ᓈᓴᐃᓯᒪᔪᖅ ᐊᑐᕐᓯᒪᔪᓂᒃ EI ᐊᑭᓖᒍᑎᒋᖃᑦᑕᕐᓯᒪᔭᖏᓐᓂᒃ ᒐᕙᒪᒃᑯᑦ 

ᐊᕐᕌᒍᑕᒫᑦ. 

 
ᑐᑭᓯᑎᑦᓯᒍᑦ 6: ᐊᑐᓐᖏᐹᓪᓕᓇᔭᕋᓱᒋᔭᐅᔪᑦ ᓇᓗᓇᐃᖅᑕᐅᕌᓂᑦᓯᒪᔪᓂᒃ EI ᐊᑭᓕᕐᓲᑎᓂᒃ, 2017-2023 

 
ᐊᕐᕌᒍ 2017 2018 2019 2020 2021 2022 2023 

ᐃᖅᑲᓇᐃᔭᓐᖏᑦᑐᓃᓐᖔᖅᑐᑦ 

ᐃᖅᑲᓇᐃᔮᖅᑖᕐᓯᒪᔪᑦ 

 
1,238 

 
1,257 

 
1,275 

 
1,294 

 
1,312 

 
1,331 

 
1,348 

ᑎᑭᐅᑎᓯᒪᔪᑦ ᐱᓇᓱᐊᕈᓯᑕᒫᑦ  

ᐊᑭᓕᖅᑕᐅᖃᑦᑕᑦᑐᑦ 
$475 $487 $500 $513 $527 $540 $554 

ᐃᖅᑲᓇᐃᔭᓐᖏᑦᑐᑦ 

ᐃᖅᑲᓇᐃᔭᓐᖏᑐᕐᓯᐅᑎᑖᖃᑦᑕ

ᖅᑐᑦ 

 

19% 

 

19% 

 

19% 

 

19% 

 

19% 

 

19% 

 

19% 

ᐱᓇᓱᐊᕈᓰᑦ EI−ᑖᖃᑦᑕᕈᓐᓇᖅᑐᑦ 28 28 28 28 28 28 28 

ᐊᑐᕐᓯᒪᔪᑦ EI 

ᐊᑭᓖᒍᑎᒥᓃᑦ 

 
$3,114,423 

 
$3,243,468 

 
$3,377,08

0 

 
$3,515,70

3 

 
$3,658,93

4 

 
$3,806,572 

 
$3,958,513 

 
20 ᑲᓇᑕ ᒐᕙᒪᒃᑯᖏᓐᓂ ᐃᖅᑲᖅᑐᐃᕕᒃᑯᑦ ᒪᓕᒐᕐᓄᑦ ᐃᑭᐊᖅᑭᕕᖓ 2017 
21 CANSIM ᑐᑭᓯᑎᑦᓯᒍᑦ 276-0018 ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᑦ (EI), ᑮᓇᐅᔾᔭᒃᓴᐅᑕᐅᕙᑦᑐᓄᑦ ᐃᑲᔫᓯᐊᑦᓴᑦ ᓇᓗᓇᐃᖅᑕᐅᓯᒪᔪᑦ ᑲᓇᑕᒥ 

ᐊᕕᑦᑐᕐᓯᒪᓂᖏᑎᒍᑦ, ᐱᓕᕆᕕᒃᓴᐅᓂᖓᓂ ᐋᖅᑭᒋᐊᖅᑕᐅᓯᒪᔪᑦ ᑕᖅᑭᑕᒫᑦ (ᑮᓇᐅᔭᑦ ᐊᓯᐊᒍᖔᖅ ᓇᓗᓇᐃᖅᑕᐅᓯᒪᓐᖏᑉᐸᑕ) ᐊᒻᒪᓗ CANSIM 

ᑐᑭᓯᑎᑦᓯᒍᑦ 282-0100 CANSIM ᐃᖅᑲᓇᐃᔭᖅᑏᑦ ᖃᐅᔨᖅᑕᐅᓯᒪᓂᖏᓐᓂᒃ ᒥᑦᓴᐅᓴᒍᑕᐅᓯᒪᔪᑦ (LFS), ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖏᑎᒍᑦ, ᐊᕐᓇᐅᓂᖓ 

ᐊᖑᑕᐅᓂᖓ ᐊᒻᒪᓗ ᐅᑭᐅᖏᑎᒍᑦ, 3-ᑕᖅᑮᑦ ᓅᖃᑦᑕᕐᓯᒪᔪᑦ ᑎᑭᐅᑎᓯᒪᓂᖏᑦ,  
22 ᑲᓇᑕ ᒐᕙᒪᖓ 2016 
23 CANSIM ᑐᑭᓯᑎᑦᓯᒍᑦ 282-0123 ᐃᖅᑲᓇᐃᔭᖅᑏᑦ ᖃᐅᔨᖅᑕᐅᓯᒪᓂᖏᓐᓂᒃ ᒥᑦᓴᐅᓴᒍᑕᐅᓯᒪᔪᑦ (LFS), ᑲᓇᑕᒥ ᐊᕕᑦᑐᕐᓯᒪᓂᖏᑎᒍᑦ, ᐅᑭᐅᖅᑕᖅᑑᑉ 

ᐊᕕᑦᑐᕐᓯᒪᓂᖏᑎᒍᑦ ᐊᒻᒪᓗ ᒪᑭᒪᔾᔪᑎᑎᒍᑦ ᐊᕕᑦᑐᕐᓯᒪᓂᕐᓂ. ᑕᒃᑯᐊ ᓈᓴᐅᑏᑦ ᐃᓱᒪᒋᔭᐅᓯᒪᔪᓃᓐᖔᖅᑐᑦ ᐃᖅᑲᓇᐃᔭᓐᖏᑦᑐᖅ ᑐᓂᔭᐅᓇᔭᕐᓂᖓᓂᒃ 28−ᓂᒃ 

ᐱᓇᓱᐊᕈᓯᕐᓂᒃ ᐃᖅᑲᓇᐃᔭᓐᖏᑐᕐᓯᐅᑎᓂᒃ EI ᐊᕐᕌᒍᑕᒫᑦ ᐃᖅᑲᓇᐃᔭᓐᖏᓐᓂᓕᒫᖓᓂ ᐃᖅᑲᓇᐃᔭᓐᖏᖔᖅᑎᓪᓗᒋᑦ. ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᓯᒪᒋᐊᖃᕐᓂᖏᑦ 



PwC 22 

 

 

ᐃᓅᓴᓐᓂᕐᐹᖅ 420 ᐃᑲᕐᕋᑦ ᐅᑉᕙᓘᓐᓃᑦ 10.5 2240 ᐃᑲᕐᕋᑦ ᐱᓇᓱᐊᕈᓯᕐᒥ ᐃᖅᑲᓇᐃᔭᓐᖏᑐᕐᓯᐅᑎᑖᕈᓐᓇᖁᓪᓗᒋᑦ 28-ᓄᑦ ᐱᓇᓱᐊᕈᓯᕐᓄᑦ EI−ᓂᒃ.



PwC 23 

 

 

ᑖᒃᑯᐊ ᓈᓴᐅᑏᑦ ᑖᒃᑯᓇᓐᖔᖅᑐᑦ ᒥᑦᓴᐅᓴᒍᑎᒋᓯᒪᔭᑦᑎᓐᓂᒃ ᖃᑦᓯᐅᓂᖏᓐᓂᒃ ᓄᒃᑎᕋᔭᖅᑐᑦ ᐃᖅᑲᓇᐃᔭᓐᖏᓂᕐᒥᒃ 

ᑐᓐᖓᕕᒋᔭᐅᔪᖅ ᑕᑯᓐᓇᓐᖑᐊᒐᒃᑯᑦ ᐃᖅᑲᓇᐃᔭᕐᓂᕐᒧᑦ ᐊᓯᐊᒎᖔᖅ ᑕᑯᓐᓇᓐᖑᐊᒐᒃᑯᑦ, ᐊᒻᒪᓗᑦᑕᐅᖅ ᐃᓱᒪᒋᔭᐅᔪᑦ 

ᓇᓗᓇᐃᖅᑕᐅᓯᒪᔪᑦ ᖁᓛᓃᑦᑐᓂ ᑐᓐᖓᕕᒋᔭᐅᔪᒃᑯᑦ ᑕᑯᓐᓇᓐᖑᐊᒐᒃᑯᑦ. ᐊᓯᐊᒍᖔᖅ ᑕᑯᓐᓇᓐᖑᐊᖃᕐᓂ ᐃᓛᒃᑯᑦ 23 

ᑲᔪᓯᑎᑕᐅᓯᒪᑉᐸᑦ, ᒐᕙᒪᒃᑯᑦ ᐊᑭᓖᖃᑦᑕᕋᔭᖅᑐᑦ ᐅᖓᑖᓄᑦ $3 ᒥᓕᔭᓐ ᐊᕐᕌᒍᑕᒫᑦ ᒥᑦᓯᑎᓐᓄᑦ EI ᐃᑲᔫᓯᐊᓂᒃ ᑐᓐᖓᕕᒋᔭᐅᔪᒥ, 

ᐊᒻᒪᓗ ᑖᓐᓇ ᐊᑉᐸᑲᓐᓂᕈᑕᐅᔪᖅ. 24 

 
5.3. ᑮᓇᐅᔭᑎᒍᑦ ᐃᑲᔫᑏᑦ 

ᐃᖅᑲᓇᐃᔭᓄᑦ ᐊᑐᖅᑕᑦᑎᒍᑦ, ᐅᓄᕐᓂᕐᓴᐃᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐊᓯᐊᒍᖔᖅ ᑕᑯᓐᓇᓐᖑᐊᒐᕐᒥᒃ ᑐᓐᖓᕕᒋᔭᐅᔪᒃᑯᑦ 

ᑕᑯᓐᓇᓐᖑᐊᒐᐅᑉ ᐱᔾᔪᑎᒋᓪᓗᒍ ᐃᓚᖏᑦ ᐃᖅᑲᓇᐃᔭᓐᖏᑦᑐᑦ ᒐᕙᒪᒃᑯᓐᓂ ᐃᖅᑲᓇᐃᔮᖅᑖᐸᓪᓕᐊᓂᖏᓐᓄᑦ. ᐅᓄᖅᑐᑦ 

ᐃᖅᑲᓇᐃᔭᓐᖏᑦᑐᑦ ᓄᓇᕗᒻᒥ ᐃᑲᔫᓯᐊᖃᑦᑕᓂᕐᓴᐅᓂᖏᓐᓄᑦ (“IA”), ᐃᓄᓕᕆᔨᓐᓂᕋᖅᑕᐅᓲᖑᒻᒥᔪᑦ, ᒐᕙᒪᒃᑯᑦ ᖃᐅᔨᓇᔭᖅᑐᑦ 

ᐊᑐᓐᖏᐹᓪᓕᓂᕐᒥᓂᒃ ᑖᒃᑯᐊ ᐃᖅᑲᓇᐃᔭᓕᕐᐸᑕ ᒐᕙᒪᒃᑯᓐᓂ. 

 

ᓄᓇᕗᒻᒥ ᑭᒡᓕᓯᓂᐊᖅᑏᑦ ᐱᓕᕆᒡᕕᖓᓂ ᓇᓗᓇᐃᖅᑕᐅᓯᒪᔪᑦ ᑖᒃᑯᐊ ᐃᑲᔫᓯᐊᖃᑦᑕᕐᓂᖏᓐᓂᒃ: “[ᑖ]ᓇ ᐃᑲᔫᓯᐊᖃᑦᑕᕐᓂᖅ 

ᐊᐅᓚᓂᖓ ᑭᖑᓪᓕᕐᐹᖅ ᐊᓯᐊᒎᕐᕕᑦᓴᖃᕈᓐᓃᕐᐸᑦ ᐃᑲᔫᑎᒃᓴᓕᐊᖑᓯᒪᔪᖅ ᓄᓇᕗᒻᒥ ᐃᓚᒌᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 

ᐃᑲᔪᖅᑕᐅᔭᕆᐊᓕᓐᓄᑦ ᐊᑐᕆᐊᓕᖏᓐᓄᑦ ᑎᑭᐅᑎᕙᓪᓕᐊᖁᓪᓗᒋᑦ ᖃᓄᑐᐃᓐᓇᖅ ᐱᔾᔪᑎᖃᕐᓗᑎᒃ, ᐃᓚᒋᔭᐅᓪᓗᑎᒃ ᐊᔪᕈᑎᓖᑦ, 

ᖃᓂᒪᔪᑦ, ᑮᓇᐅᔾᔭᓴᓐᖏᓗᐊᖅᑐᑦ ᐅᑉᕙᓘᓐᓃᑦ ᐃᖅᑲᓇᐃᔮᖃᕈᓐᓃᑲᐃᓐᓇᖃᑦᑕᖅᑐᑦ, ᓇᖕᒥᓂᖅ ᒪᑭᒪᒍᓐᓇᕋᓗᐊᕐᓱᑎᒃ”25 

ᑭᓯᐊᓂ, ᓇᓗᓇᐃᖅᑕᐅᓯᒪᑎᓪᓗᒍ ᐱᓕᕆᐊᒃᓴᐅᓂᖓᓂᒃ ᑭᖑᓪᓕᕐᐹᒥ ᐊᓯᐊᒎᕐᕕᑦᓴᖃᕈᓐᓃᑎᓪᓗᒍ, ᐃᑲᔫᓯᐊᖃᑦᑕᕐᓂᖅ IA-ᓂᒃ 

ᐊᑐᖅᑕᐅᒐᔪᑦᑐᖅ ᓄᓇᕗᒻᒥ. 2013-ᒥ, 41% ᐃᓄᖏᑦ ᓄᓇᕗᒻᒥ ᐃᑲᔫᓯᐊᖃᑦᑕᓚᐅᖅᑐᑦ, ᑎᑭᐅᓚᐅᖅᑐᑦ ᐅᓄᕐᓂᖏᑦ $38 

ᒥᓕᔭᑲᓴᓐᓄᑦ ᒐᕙᒪᒃᑯᑦ ᑮᓇᐅᔭᐃᔭᕈᑎᖏᓐᓂ.26 

 
ᐱᖕᒪᕆᐅᕗᖅ ᐃᓱᒪᒋᐊᕆᐊᖃᕐᓂᖅ ᑭᒃᑯᑐᐃᓐᓇᐃᑦ ᐊᔪᓕᑲᐅᑎᒋᑎᑕᐅᖃᑦᑕᕐᓂᖏᓐᓂᒃ IA-ᑖᖃᑦᑕᓂᕐᒥᒃ ᐃᖅᑲᓇᐃᔭᓕᕐᐸᑕ. 

ᐃᑲᔫᑏᑦ ᐃᓅᓴᓪᓕᒋᐊᖅᑕᐅᖃᑦᑕᖅᑐᑦ ᓈᓴᖅᑕᐅᓯᒪᔪᒃᑯᑦ 15% ᑮᓇᐅᔾᔭᑦᓴᐅᑎᒥᓂᖏᓐᓂᒃ ᓇᓕᐊᒃᑐᐃᓐᓇᖅ $200 

ᐅᑉᕙᓘᓐᓃᑦ $400 ᑕᖅᑭᑕᒫᑦ ᐊᑐᖅᑕᐅᓪᓗᓂ ᐊᔪᕈᑎᖃᕐᓂᖓ ᐊᒻᒪᓗ ᐃᓚᒌᑦ ᖃᓄᐃᓕᖓᓂᖏᑦ.27 ᑕᐃᒪᐃᒻᒪᑦ, 

ᐃᖅᑲᓇᐃᔭᓐᖏᑦᑐᖅ ᐃᖅᑲᓇᐃᔭᕆᐊᓯᑉᐸᑦ ᐱᔪᓐᓇᐃᓪᓕᑎᑕᐅᑦᓴᐅᑎᒋᖃᑦᑕᖏᑦᑐᖅ SA−ᖏᓐᓂᒃ, ᑭᓯᐊᓂᓕ 

ᐊᑐᖃᑦᑕᓚᐅᖅᑕᖓᒍᑦ ᐱᔪᓐᓇᕐᕕᖓᒍᑦ ᐋᖅᑭᑦᓯᒪᔭᐅᖃᑦᑕᖅᑐᖅ ᐱᕙᓪᓕᐊᑎᑕᐅᓪᓗᓂ. ᐅᓄᕐᓂᖏᑦ ᑐᓂᔭᐅᖃᑦᑕᖅᑐᑦ 

ᐃᖅᑲᓇᐃᔭᖅᑎᓐᓇᒍ ᑮᓇᐅᔾᔭᒃᓴᐅᑎᒥᓂᖏᓐᓃᓐᖔᖃᑦᑕᖅᑐᖅ, ᐃᓚᒌᑦ ᖃᓄᐃᓕᖓᓂᖏᑎᒍᑦ, ᐊᒻᒪᓗ ᐊᔪᕈᑎᖃᕐᓂᕐᒧᑦ. 

ᑭᒃᑯᑐᐃᓐᓇᐃᑦ IA-ᑖᖅᑎᑕᐅᖃᑦᑕᕈᓐᓇᕐᒥᔪᑦ ᐃᓚᐃᓐᓇᖓᓄᑦ ᐊᕐᕌᒎᑉ ᐊᒻᒪᓗ ᐃᖅᑲᓇᐃᔮᒃᑯᑦ ᐱᓗᒋᑦ ᐊᒥᐊᒃᑯᖏᑦ ᐊᕐᕌᒍᒥ. 

ᑖᓐᓇ ᖃᐅᔨᔾᔪᑕᐅᓯᒪᔪᖅ ᓇᓗᓇᐃᖅᑕᐅᓯᒪᓂᖓᓄᑦ IA−ᑯᓐᓄᑦ ᑮᓇᐅᔭᐃᕈᑕᐅᖃᑦᑕᓚᐅᖅᑐᖅ ᐃᑲᔪᖅᑕᐅᔪᖅ $2,603-

ᑖᑐᐃᓐᓇᖃᑦᑕᓚᐅᕐᓂᖓᓂᒃ28 2013−ᒥ ᐊᖏᓂᕐᐹᖑᒍᓐᓇᑎᓪᓗᒍ ᐃᑲᔫᓯᐊᖑᒍᓐᓇᖅᑎᑕᐅᔪᖅ ᑎᑭᐅᑎᓯᒪᓪᓗᓂ $6003-ᒥᒃ 

$20,699-ᒧᑦ.29 
 
 
 
 
 
 
 
 
 
 

24 ᐃᖅᑲᓇᐃᔭᖅᑏᑦ ᖁᑦᓯᓂᕐᓴᒥ ᓇᓪᓕᐅᒃᑯᒫᒃᑯᑦ ᐃᑲᕐᕋᓕᐅᕐᓯᒪᔪᑦ ᐱᓇᓱᐊᕈᓯᕋᓴᐅᓂᕐᓴᓂᒃ ᐃᖅᑲᓇᐃᔭᓐᖏᑐᕐᓯᐅᑎᑖᖃᑦᑕᕈᓐᓇᓚᐅᖅᑐᑦ EI. ᓲᕐᓗ 

ᐊᔾᔨᐅᑎᓪᓗᒍ, ᐃᖅᑲᓇᐃᔭᖅᑏᑦ 1,540 ᐅᖓᑖᓄᓪᓘᓐᓃᑦ ᓇᓪᓕᐅᒃᑯᒫᓄᑦ ᐃᑲᕐᕋᓕᐅᕐᓯᒪᔪᑦ ᐊᕐᕌᓂᓂᑦ ᐃᖅᑲᓇᐃᔭᓐᖏᑐᕐᓯᐅᑎᑖᖃᑦᑕᓚᐅᖅᑐᑦ EI 45−ᓄᑦ 

ᐱᓇᓱᐊᕈᓯᕐᓄᑦ. ᐃᖅᑲᓇᐃᔭᓐᖏᑦᑐᓃᓐᖔᖅᑐᓕᒫᑦ ᐃᖅᑲᓇᐃᔭᓕᕐᐸᓪᓕᐊᔪᑦ ᐱᔪᓐᓇᖅᑎᑕᐅᓚᐅᕐᒥᔪᑦ ᑖᒃᑯᓂᖓ ᐃᖅᑲᓇᐃᔭᓐᖏᑐᕐᓯᐅᑎᓂᒃ EI, ᒐᕙᒪᒃᑯᑦ 

ᐊᑐᓐᖏᐹᓪᓕᕐᓯᒪᒍᑎᖓ ᐊᕐᕌᒍᒥ ᐅᖓᑖᓃᖃᑦᑕᓚᐅᖅᑐᖅ $5 ᒥᓕᔭᓐ ᐊᕐᕌᒍᒥ. 
25 ᓄᓇᕗᑦ ᒐᕙᒪᒃᑯᑦ ᐃᓚᒌᓄᑦ ᐱᔨᑦᓯᕐᕕᖓ 2017 
26 ᓄᓇᕗᒻᒥ ᑭᒡᓕᓯᓂᐊᖅᑏᑦ, “ᓄᓇᕗᒻᒥ ᐃᑲᔫᓯᐊᖅᑕᖅᑐᑦ, 2005−ᒥᒃ 2013−ᒧᑦ.” 
27 ᑐᐃᑐ ᐱᓇᓱᐊᖃᑎᖏᓪᓗ 2016 
28 ᓄᓇᕗᒻᒥ ᑭᒡᓕᓯᓂᐊᖅᑏᑦ, “ᓄᓇᕗᒻᒥ ᐃᑲᔫᓯᐊᖅᑕᖅᑐᑦ, 2005−ᒥᒃ 2013−ᒧᑦ” ᐊᒻᒪᓗ ᓄᓇᕗᒻᒥ ᑭᒡᓕᓯᓂᐊᖅᑏᑦ “ᓄᓇᕗᒻᒥ ᐃᑲᔫᓯᐊᖅᑕᖅᑐᓄᑦ 

ᐊᑭᓕᕐᓲᑕᐅᓯᒪᔪᑦ 2004-2005−ᒥᒃ 2013-2014−ᒧᑦ.” 
29 ᑐᐃᑐ ᐱᓇᓱᐊᖃᑎᖏᓪᓗ 2014 

ᓇᓗᓇᐃᕐᓯᒍᑦ 7: ᑮᓇᐅᔭᑎᒍᑦ ᐃᑲᔫᓯᐊᕈᓐᓇᖅᑎᑕᐅᒍᑏᑦ ᐊᒻᒪᓗ ᑎᑭᐅᑎᓯᒪᓂᖏᑦ ᐃᑲᔫᓯᐊᖅᑖᕈᑕᐅᕙᑦᑐᑦ, 2015 
 

ᐃᓚᒌᑦ ᖃᓄᐃᓕᖓᓂᖏᑦ ᐊᑕᐅᓯᖅ ᐃᖅᑲᓇᐃᔭᕈᓐᓇᖅᑐᖅ ᕿᑐᕐᖓᓕᒃ ᐊᑕᐅᓯᕐᒥᒃ ᐃᓄᑑᔾᔨᔪᖅ ᐊᐃᑉᐸᕇᒃ ᒪᕐᕉᓐᓂᒃ ᕿᑐᕐᖓᓖᒃ  

ᐃᑲᔫᓯᐊᖃᑦᑕᕈᓐᓇᕐᓂᖏᑦ IA ᐃᓚᒌᑦ 

ᖃᓄᐃᓕᖓᓂᖏᑎᒍᑦ, 201530 

$5,672 $7,320 $12,141 

ᑐᓂᔭᐅᖃᑦᑕᕐᓂᖏᑦ ᐃᓄᐃᑦ ᐊᑐᖅᑕᐅᓪᓗᓂ 

ᖁᓛᓃᑦᑐᖅ ᐃᓚᒌᑦ ᖃᓄᐃᓕᖓᓂᖏᑎᒍᑦ, 

201131 

26% 23% 50% 

ᑎᑭᐅᑎᓯᒪᓂᖏᑦ ᐃᖅᑲᓇᐃᔭᓐᖏᑦᑐᑦ  

ᐃᖅᑲᓇᐃᔭᓐᖏᑐᕐᓯᐅᑎᑖᖃᑦᑕᖏᑦᑐᑦ 

$9,321 

ᑎᑭᐅᑎᓯᒪᓂᖏᑦ ᐃᖅᑲᓇᐃᔭᓐᖏᑦᑐᑦ  

ᐃᖅᓇᐃᔭᓐᖏᑐᕐᓯᐅᑎᑖᖃᑦᑕᖅᑐᑦ 

$7,743 

 

ᐊᑐᖅᑕᐅᕙᑦᑐᖅ ᐃᑲᔫᓯᐊᕈᓐᓇᖅᑎᑕᐅᓂᕐᒧᑦ ᑖᒃᑯᑎᒎᓈᖃᑦᑕᖅᑐᑦ ᑐᓂᔭᐅᕌᓂᑦᓯᒪᔪᓂᒃ ᐅᑎᖅᑎᑕᐅᖃᑦᑕᖅᑐᑦ ᑲᓇᑕᒥ 

ᕿᑐᕐᖓᓕᓐᓄᑦ ᐃᑲᔫᓯᐊᑎᒍᑦ ᐊᒻᒪᓗ ᓄᓇᕗᒻᒥ ᕿᑐᕐᖓᓕᓐᓄᑦ ᐃᑲᔫᓯᐊᑎᒍᑦ. ᑖᒃᑯᓇᓐᖔᕐᓯᒪᓪᓗᑎᒃ ᓈᓴᐅᑎᖏᓐᓂᒃ, 

ᑎᑭᐅᑎᓯᒪᓇᔭᖅᑐᖅ ᐃᖅᑲᓇᐃᔭᓐᖏᑦᑐᒧᑦ ᑐᓂᔭᐅᓇᔭᖅᑐᖅ $9,320 ᐊᕐᕌᒍᒧᑦ ᐊᑕᐅᓯᕐᒧᑦ ᐃᑲᔫᓯᐊᖃᑦᑕᕐᓗᓂ. ᑭᓯᐊᓂᓕ, 

ᐃᖅᑲᓇᐃᔭᓐᖏᑦᑐᖅ ᐃᖅᑲᓇᐃᔭᓐᖏᑐᕐᓯᐅᑎᑖᖃᑦᑕᕐᐸᑦ, IA-ᖏᓐᓄᑦ ᐃᓚᓐᖓᐃᔾᔪᑕᐅᖃᑦᑕᖅᑐᑦ, ᑕᐃᒪᐃᒻᒪᑦ ᐃᓱᒪᒋᔭᕗᑦ 

ᐱᔾᔪᑕᐅᓪᓗᓂ ᖃᐅᔨᓴᕐᓂᑎᓐᓄᑦ ᑖᒃᑯᐊ ᑐᓂᔭᐅᖃᑦᑕᖏᑦᑐᑦ IA−ᓂᒃ. ᐃᑲᔫᓯᐊᖃᑦᑕᑐᐃᓐᓇᕈᓐᓇᖅᑎᑕᐅᓂᐅᓴᑐᐃᓐᓇᕐᒪᑕ 

ᐃᓚᖏᓐᓂᒃ, ᑕᑯᓐᓇᕈᓐᓇᖅᑕᕗᑦ ᐃᓱᒪᒋᔭᐅᔪᖅ ᑖᓐᓇ ᓴᖅᑮᓂᖅ ᒥᑭᓪᓕᒋᐊᖅᑕᐅᔾᔪᑎᖓᓂᒃ. 

 

ᓇᓗᓇᐃᕐᓯᒍᑦ 8: ᒐᕙᒪᒃᑯᓐᓄᑦ ᐊᑐᓐᖏᐹᓪᓕᕈᑕᐅᓇᔭᕋᓱᒋᔭᐅᔪᑦ ᑮᓇᐅᔭᑎᒍᑦ ᐃᑲᔫᓯᐊᖅᑖᖑᕙᑦᑐᓂᒃ 
 

 
ᐊᕐᕌᒍ 

ᐃᖅᑲᓇᐃᔭᓐᖏᑦᑐᓃᓐᖔᖅᑐᓂᒃ 

ᐃᖅᑲᓇᐃᔮᖅᑖᖅᑎᑕᐅᔪᑦ 

ᑲᑎᓪᓗᒋᑦ IA 

ᐊᑐᓐᖏᐹᓪᓕᕈᑏᑦ 

2017 1,238 $9,347,329 

2018 1,257 $9,487,272 

2019 1,275 $9,627,089 

2020 1,294 $9,767,598 

2021 1,312 $9,907,226 

2022 1,331 $10,045,083 

2023 1,348 $10,180,602 

ᑲᑎᓪᓗᒋᑦ 9,055 $68,362,199 

 

5.4. ᐃᓪᓗᒧᑦ ᐊᑭᓕᕐᓲᑏᑦ 

ᐃᓪᓗᐃᑦ ᖃᐅᔨᒪᔮᖑᒻᒪᑦ ᐊᑭᑐᔪᕐᔪᐊᕌᓗᓂᖓᓂᒃ ᓄᓇᕗᒻᒥ, ᐊᒻᒪᓗ ᐃᓪᓗᐃᑦ ᓱᒃᑯᒻᒪᕆᐊᓘᓪᓗᑎᒃ ᐅᓄᖅᑐᓄᑦ ᐃᓄᓐᓄᑦ.33 

ᐊᑐᖅᑕᐅᖃᑦᑕᓲᖑᒍᑕᐅᔪᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᒋᔭᐅᔪᓃᑦᑐᑎᓪᓘᓐᓃᑦ ᐅᑉᕙᓘᓐᓃᑦ 

ᐃᓪᓗᓄᑦ ᐃᑲᔫᓯᐊᖃᑦᑕᕐᓂᖅ ᐃᓚᓕᐅᔾᔭᐅᓯᒪᓪᓗᓂ ᐊᑭᓕᕐᓱᖅᑕᐅᔾᔪᑎᖏᓐᓄᑦ.34 ᓄᓇᕗᑦ ᒐᕙᒪᒃᑯᓐᓃᖔᕐᓯᒪᔪᓂ ᐅᓂᒃᑳᓂ, 

ᑲᑎᓪᓗᒋᑦ ᐊᑭᖃᓚᐅᖅᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓄᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 

$4,151,000 2015/16−ᒥ. ᒐᕙᒪᒃᑯᑦ ᐊᑭᑭᓪᓕᒋᐊᕆᓯᒪᖃᑦᑕᕐᒥᔪᑦ ᐃᓪᓗᓂᒃ 50%−ᖏᓐᓄᑦ ᓄᓇᕗᒻᒥ ᐃᓄᒋᐊᑦᑎᒋᓂᖓᓄᑦ 

ᐊᒻᒪᓗ 95%-ᖏᓐᓄᑦ ᐃᑲᔫᓯᐊᖃᑦᑕᖅᑐᓄᑦ IA-ᓂᒃ, ᐃᑲᔫᑎ ᐊᑭᖃᕋᔭᓐᖑᐊᖅᑐᖅ ᑕᒫᓂᒐᓚᒃ $27,000 ᐊᕐᕌᒍ ᐊᑕᐅᓯᖅ 

ᐃᓄᒻᒧᑦ ᐊᑕᐅᓯᕐᒧᑦ.35 

 

30 ᑐᐃᑐ ᐱᓇᓱᐊᖃᑎᖏᓪᓗ2016 
31 ᑖᒃᑯᐊ ᓈᓴᐅᑏᑦ 2011-ᒥᓂᓴᓃᓐᖔᖅᑐᑦ ᑲᓇᑕᒥ ᐊᖏᕐᕋᓖᑦ ᖃᐅᔨᓴᖅᑕᐅᒍᑎᒥᓂᖏᓐᓂᒃ. ᐊᐃᑉᐸᕇᒃ ᐆᑦᑐᕋᐅᑎᒃᑰᖅᑕᐅᓪᓗᑎᒃ ᑲᑎᓐᓂᖏᓐᓂᒃ 

ᑲᑎᑎᑕᐅᓯᒪᔪᑦ ᐊᒻᒪᓗ ᐊᐃᑉᐸᕇᒃ ᑲᑎᑎᑕᐅᓯᒪᓐᖏᑦᑐᑦ ᒪᓕᒐᖅᑎᒍᑦ ᐊᕕᑦᓯᒪᔭᐅᓪᓗᑎᒃ ᒪᕐᕉᓐᓄᑦ ᐱᔾᔪᑕᐅᓪᓗᓂ ᐊᐃᑉᐸᐃᓐᓇᖓ ᐱᔪᓐᓇᖅᑎᑕᐅᓇᔭᕐᒪᑦ SI−ᒥᒃ. 

ᑎᑭᐅᑎᓯᒪᔪᑦ ᐃᓄᑑᔾᔨᔪᑦ ᕿᑐᕐᖓᒥᓂᒃ 1.8−ᖑᓪᓗᓂ ᓇᓗᓇᐃᖅᑕᐅᓯᒪᒍᑎᖓ ᕿᑐᕐᖓᖏᓐᓄᑦ, ᐱᔪᓐᓇᖅᑎᑕᐅᒍᑕᐅᓪᓗᓂ ᐊᑕᐅᓯᕐᒧᑦ ᕿᑐᕐᖓᒧᑦ 

ᐊᑦᓯᓂᕐᓴᐅᔾᔪᑎᔭᐅᔪᖅ. ᑎᑭᐅᑎᓯᒪᔪᑦ ᐊᐃᑉᐸᕇᓐᓄᑦ 2.1 ᕿᑐᕐᖓᓖᒃ, ᑕᐃᒫᒃ ᒪᕐᕉᒃ ᕿᑐᕐᖓᖏᑦ ᓈᖕᒪᒋᐊᕐᓯᒪᔪᖅ ᒥᑦᓴᐅᓴᒍᑎᓕᐊᖑᓯᒪᓂᖓ. 
32 ᐃᓄᑐᐊᑦ ᐃᖅᑲᓇᐃᔭᕈᓐᓇᖅᑐᑦ ᑐᓂᔭᐅᔪᓐᓇᖅᑎᑕᐅᔪᑦ $200 ᑕᖅᑭᑕᒫᑦ ᐲᖅᑕᐅᓯᒪᓪᓗᓂ ᐊᒻᒪᓗ ᕿᑐᕐᖓᓖᑦ ᑐᓂᔭᐅᔪᓐᓇᖅᑐᑦ $400-ᓂᒃ ᐲᖅᓯᕕᐅᓯᒪᓗᑎᒃ. 

ᑖᓐᓇᐅᓚᐅᖅᑎᓪᓗᒍ, ᐃᑲᔫᓯᐊᑦ ᑐᓂᔭᐅᕌᓂᒃᓯᒪᔪᓄᑦ ᐲᖅᑕᐅᖃᑦᑕᖅᑐᑦ ᓈᓴᖅᑕᐅᓯᒪᓂᖓᒍᑦ 15%-ᒥᒃ.  
33 ᕚᑐ ᐊᒻᒪᓗ ᑐᐊᔾᒫᓐ 2013 
34 ᓄᓇᕗᑦ ᒐᕙᒪᖓ 2016

ᐱᔾᔪᑕᐅᓪᓗᓂ ᑖᑦᓱᒧᖓ ᐅᓂᒃᑳᓕᐊᖑᓯᒪᔪᒧᑦ, ᐃᓱᒪᒋᔭᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔭᖅᑏᑦ 

ᐃᓪᓗᖁᑎᖏᓐᓃᖃᑦᑕᕆᐊᖏᑦ, ᓇᒦᒃᑲᓗᐊᖅᑲᑕ ᑲᓇᑕᒥ ᐊᕕᑦᑐᕐᓯᒪᓂᖓ ᐅᑉᕙᓘᓐᓃᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ 

ᓇᒦᓐᓂᖏᑎᒍᑦ.36 ᒐᕙᒪᒃᑯᑦ ᐊᑐᓐᖏᐹᓪᓕᓂᐊᖅᑐᑦ ᐃᓄᐃᑦ ᐊᑭᑭᓪᓕᒋᐊᕐᓯᒪᔪᓃᑦᑐᑦ ᐃᓪᓗᓂ ᑐᓐᖓᕕᒋᔭᐅᔪᒃᑯᑦ 

ᑕᑯᓐᓇᓐᖑᐊᒐᒃᑯᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑕᐅᔪᓃᖃᑦᑕᓕᕐᐸᑕ ᒐᕙᒪᒃᑯᓐᓂ ᐃᖅᑲᓇᐃᔮᖅᑖᕋᐃᑉᐸᑕ ᐊᓯᐊᒍᖔᖅ 

ᑕᑯᓐᓇᓐᖑᐊᒐᒃᑯᑦ. ᑖᓐᓇ ᐱᔾᔪᑎᖓ ᒐᕙᒪᒃᑯᑦ ᐊᑭᓕᕐᓱᐃᒍᓐᓃᓂᐊᕐᒪᑕ ᐃᓪᓗᒧᑦ ᐃᑲᔫᑎᓂᒃ, ᐊᑭᓕᕐᓱᖅᑕᑐᐊᕆᓂᐊᕐᒪᒍ 

ᐃᖅᑲᓇᐃᔭᖅᑎᓄᑦ ᐃᓪᓗᖁᑕᐅᔪᖅ ᑐᓂᐊᓂᒃᓯᒪᖃᑦᑕᓚᐅᖅᑕᖏᓐᓂᒃ ᐃᓄᓐᓃᖔᓐᖏᑦᑐᓄᑦ ᑐᓐᖓᕕᒋᔭᐅᔪᒥ ᑕᑯᓐᓇᓐᖑᐊᒐᕐᒥ. 

ᒥᑦᓴᐅᓴᓪᓗᒍ ᐊᑭᒋᓇᔭᖅᑕᖓ ᐃᓪᓗᒧᑦ ᐊᑭᓕᕐᓲᑎᓄᑦ ᐊᑐᓐᖏᐹᓪᓕᕈᑕᐅᔪᓂ ᒐᕙᒪᒃᑯᓐᓄᑦ, ᐃᓱᒪᒋᔭᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᑖᖑᓯᒪᔪᑦ ᓇᖕᒥᓂᕐᓱᖅᑐᓂᒃ 18%−ᒥᒃ ᐃᑲᔫᓯᐊᖃᑦᑕᕈᓐᓇᕋᔭᖅᑐᑦ ᐃᓪᓗᒧᑦ ᑐᓐᖓᕕᒋᔭᐅᔪᒥ, ᐊᒻᒪᓗ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑖᖑᔪᑦ ᐃᖅᑲᓇᐃᔭᓐᖏᑦᑐᓂᒃ 95%-ᖓᓂᒃ ᑐᓂᔭᐅᑐᐃᓐᓇᕆᐊᓖᑦ ᐃᓪᓗᒧᑦ ᐃᑲᔫᓯᐊᓂᒃ 

ᑐᓐᖓᕕᒋᔭᐅᔪᒥᒃ.37 

 

ᖃᐅᔨᒪᔭᐅᖁᔭᕗᑦ ᐃᑲᔪᖅᑕᐅᔾᔪᑏᑦ ᐃᓪᓗᒧᑦ ᒫᓐᓇ ᑐᓂᔭᐅᖃᑦᑕᖅᑐᑦ ᒐᕙᒪᒃᑯᓐᓂᒃ ᒐᕙᒪᒃᑯᓃᓐᖏᑦᑐᓄᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᐱᐅᓐᖏᓂᕐᓴᒦᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᓂᒃ ᐊᑐᐃᓐᓇᐅᑎᑕᓂᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ. ᑕᐃᒪᐃᒻᒪᑦ, ᐃᓄᐃᑦ ᐃᓪᓗᑦᓯᐊᕙᐅᓂᕐᓴᒨᖅᑕᐅᖃᑦᑕᕐᓂᖏᑦ ᐃᑲᔪᖅᑕᐅᑲᓐᓂᕈᑕᐅᕙᑦᑐᖅ 

ᓈᓴᕐᓯᒪᖃᓯᐅᑎᓚᐅᓐᖏᑕᑦᑎᓐᓂᒃ. 

 

ᐊᓱᐃᓛᒃ, ᐃᓱᒪᒋᔭᑦᑎᒍᑦ ᐃᓄᓐᓃᓐᖔᖏᑦᑐᑦ ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᓯᒪᔪᑦ ᐃᖅᑲᓇᐃᔭᖅᑎᓄᑦ ᐃᓪᓗᓂ 

ᓄᒃᑎᓕᕐᓗᑎᒃ ᓄᑖᑦᓯᐊᓄᑦ ᓇᖕᒥᓂᖃᖅᑐᑦ ᐃᓪᓗᖁᑎᖏᓐᓄᑦ, ᐊᒃᑐᐃᓂᖃᕋᑎᒃ ᒐᕙᒪᒃᑯᓐᓄᑦ ᐊᑭᓕᕐᓲᑕᐅᕙᑦᑐᓂᒃ.  

 

ᑐᑭᓯᑎᑦᓯᒍᑦ 8 ᓇᓗᓇᐃᕐᓯᒋᐊᕐᓯᒪᔪᖅ ᐅᓄᕐᓂᖏᓐᓂᒃ ᒐᕙᒪᒃᑯᑦ ᑮᓇᐅᔭᐃᕈᑎᒋᔭᑦᑕᖏᓐᓂᒃ ᐃᓪᓗᒧᑦ ᐊᑐᓐᖏᐹᓪᓕᖅᑐᑎᒃ 

ᒥᑦᓴᐅᓴᒍᑕᐅᓚᐅᖅᑐᓂ ᐊᓯᐊᒍᖔᖅ ᑕᑯᓐᓇᓐᖑᐊᒐᕐᓂ ᑕᑯᓐᓇᕐᓗᒋᑦ ᑐᓐᖓᕕᒋᔭᐅᔪᒥ ᑕᑯᓐᓇᓐᖑᐊᒐᑦ. 

 

ᑐᑭᓯᑎᑦᓯᒍᑦ 8: ᑲᑎᓪᓗᒋᑦ ᒐᕙᒪᒃᑯᑦ ᐃᓪᓗᓄᑦ ᐊᑭᓕᕐᓲᑎᒋᕙᑦᑕᖏᓐᓄᑦ ᐊᑐᓐᖏᐹᓪᓕᕈᑏᑦ, 2017-202338 
 

ᐃᖅᑲᓇᐃᔭᖅᑎ ᖃᓄᐃᑦᑑᓂᖓ ᓄᑖᑦ ᐃᓄᐃᑦ ᐃᖅᑲᓇᐃᔮᖏᑦ % ᑐᓂᔭᐅᕙᑦᑐᑦ ᐃᓪᓗᒧᑦ 

ᐃᑲᔫᑎᓂᒃ 

ᑲᑎᓪᓗᒋᑦ 

ᐊᑐᓐᖏᐹᓪᓕᕈᑏᑦ 

ᐃᖅᑲᓇᐃᔭᖅᑎᑖᖅ ᓇᖕᒥᓂᕐᓱᖅᑐᓂᒃ 9,326 18% $45,323,171 

ᐃᖅᑲᓇᐃᔭᖅᑎᑖᖅ 

ᐃᖅᑲᓇᐃᔭᓐᖏᑦᑐᓃᓐᖔᖅᑐᓂᒃ 

 
9,055 

 
95% 

 
$232,256,315 

 
 
 
 
 
 
 
 
 
 
 
 
 
 

 

35 ᕚᑐ ᐊᒻᒪᓗ ᑐᐊᔾᒫᓐ 2013 
36 ᒫᓐᓇ ᐅᓄᖅᑐᑦ ᐃᓄᐃᑦ ᐃᖅᑲᓇᐃᔮᓖᑦ NPS−ᒥ ᑐᓂᔭᐅᖃᑦᑕᖏᑦᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑕᐅᔪᓂᒃ. 
37 ᑖᒃᑯᐊ ᓈᓴᐅᑏᑦ ᒪᓕᑦᓯᒪᔪᑦ ᐊᑐᖅᑕᐅᓚᑦᑖᖅᑐᒥᒃ 50%−ᖏᑦ ᑕᒪᕐᒥᒃ ᐃᓄᐃᑦ ᐃᑲᔪᖅᑕᐅᔾᔪᑎᑖᖃᑦᑕᖅᑐᑦ ᐃᓪᓗᒧᑦ. 
38 ᖃᐅᔨᒪᒋᑦ ᑕᑉᕙᓐᖓᑦ ᓈᓴᖅᑕᐅᓯᒪᓂᖓᓂᒃ ᐃᓱᒪᒋᔭᐅᔪᖅ 100% ᐃᖅᑲᓇᐃᔭᓐᖏᑦᑐᑦ ᐃᓄᐃᑦ ᐃᑲᔫᓯᐊᖅᑕᖃᑦᑕᕐᓂᖏᓐᓂᒃ, ᓈᖕᒪᑐᐃᓐᓇᕐᓱᕆᔭᕗᑦ.

6. ᐃᑲᔫᓯᐊᓂᒃ ᐱᔭᐅᖃᑕᐅᕙᑦᑐᑦ 
 

ᑖᒃᑯᐊ ᑎᑎᕋᕐᓯᒪᓂᖏᑦ ᓇᓗᓇᐃᔭᐃᓯᒪᔪᑦ ᒪᑭᒪᔾᔪᑎᓄᑦ ᐃᑲᔫᑎᒃᑲᓐᓂᐅᕙᑦᑐᓂᒃ ᑲᔪᓯᑎᑕᐅᓂᖓᒍᑦ ᐃᓛᒃᑯᑦ 23 

ᐱᔪᓐᓇᖅᑎᑕᐅᓐᖏᒍᑎᒋᓚᐅᖅᑕᕗᑦ ᖃᐅᔨᓴᕐᓂᑎᓐᓄᑦ. 

 

6.1. ᐊᑭᑭᓐᓂᕐᓴᖅ ᐃᖅᑲᓇᐃᔭᖅᑎᑦᓯᐊᖅ ᑕᒫᓂᒥᐅᓂᒃ  

 

ᐃᓄᓐᓃᖓᓐᖏᑦᑐᖅ ᐃᖅᑲᓇᐃᔭᖅᑎᑖᖑᒻᒪᑦ ᐃᖅᑲᓇᐃᔮᒥᒃ ᒐᕙᒪᒃᑯᓐᓂ, ᐅᔾᔨᓇᖅᑐᒥ ᐊᑭᓖᑎᑕᐅᖃᑦᑕᖅᑐᑦ 

ᐊᑭᓕᕐᓱᖅᑕᐅᓚᖓᓚᐅᖅᑎᓐᓇᒍ. ᓲᕐᓗ ᐊᔾᔨᐅᑎᓪᓗᒍ, ᒐᕙᒪᒃᑯᑦ ᐊᑭᓖᖃᑦᑕᖅᑐᑦ ᓄᒃᑎᖅᑐᓂᒃ ᐊᒻᒪᓗ ᑳᓐᑐᓛᓄᑦ ᐊᑕᐅᓯᕐᒧᑦ 

ᐊᕐᕌᒍᒧᑦ, ᓂᐅᕕᖅᑐᑎᒃ ᐃᓪᓗᓯᐅᑎᓂᒃ ᓱᓇᒃᑯᑖᓂᒃ. 

 

ᑖᒃᑯᓇᓐᖔᕐᓯᒪᔪᓂᒃ ᒫᓐᓇ ᔫᓂᐊᒃᑯᓐᓂ ᐊᖏᕈᑕᐅᓯᒪᔪᓂᒃ ᓄᓇᕗᑦ ᒐᕙᒪᖓᓄᑦ, ᐃᖅᑲᓇᐃᔭᕐᕕᒃ ᐅᑎᖅᑎᒃᓯᓂᐊᖅᑐᖅ 

ᐊᑭᓖᒍᑎᒥᓂᕐᓂᒃ ᐊᒃᑐᐊᔪᓂᒃ ᓄᒃᑎᕐᓂᖏᓐᓂᒃ ᓄᓇᕗᒻᒧᑦ ᐊᒻᒪᓗ ᐊᑭᖏᓐᓂᒃ ᓄᒃᑎᖅᑕᐅᓂᖏᓐᓂᒃ ᓄᓇᕗᒻᒥᒃ ᓄᖅᑲᕐᐸᑦ 

ᐃᖅᑲᓇᐃᔮᒥᓂᒃ. ᐅᑎᕐᕕᐅᔪᓐᓇᖅᑐᑦ ᐊᑭᓖᒍᑎᒥᓂᕐᒥᓂᒃ ᐃᖅᑲᓇᐃᔭᖅᑎ ᓇᒦᓐᓂᖓᒍᑦ ᓄᓇᕗᒻᒥ, ᐃᓪᓗᖏᑦ ᓱᓇᒃᑯᑖᓂᒃ 

ᐃᓪᓗᓯᐅᑎᖃᖅᑎᑕᐅᑉᐸᑕᓘᓐᓃᑦ ᐃᓪᓗᓯᐅᑎᖃᖅᑎᑕᐅᓐᖏᑉᐸᑕᓘᓐᓃᑦ ᐊᒻᒪᓗ ᐃᓚᖃᕐᓂᖏᑎᒍᑦ ᓇᔪᖅᑎᒥᓂᒃ. ᐊᑭᖏᑦ 

ᓄᒃᑎᖅᑕᐅᓂᖏᓐᓄᑦ ᓄᓇᕗᒻᒧᑦ ᐊᑭᓕᖅᑕᐅᖃᑦᑕᖅᑐᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᖓᓂᒃ, ᐊᒻᒪᓗ ᐊᑭᖏᑦ ᓄᒃᑎᖅᑕᐅᓂᕐᒧᑦ 

ᕿᒪᐃᓕᕈᑎᒃ ᓄᓇᕗᒻᒥᒃ ᐃᓚᐃᓐᓇᖓ ᐅᑎᖅᑎᑕᐅᖃᑦᑕᓲᖅ ᐊᑐᖅᑕᐅᓪᓗᑎᒃ ᐊᕐᕌᒍᓂᒃ ᐃᖅᑲᓇᐃᔭᕐᓯᒪᓂᖏᓐᓂᒃ. 

ᐅᑎᖅᑎᑦᓯᕕᐅ26ᒍᓐᓇᖅᑐᑦ ᐊᑭᓖᒍᑎᒥᓂᕐᒥᓂᒃ ᐃᖃᓗᓐᓂ, ᑎᑭᐅᑎᓯᒪᔪᓂᒃ $4,626−ᒥᒃ $10,284−ᒧᑦ.39 

 
ᑐᑭᓯᑎᑦᓯᒋᐊᒃᑲᓐᓂᕈᑎ, ᐃᖅᑲᓇᐃᔭᖅᑎ ᐃᖃᓗᓐᓂ ᐃᓚᓂᒃ ᓇᔪᖅᑎᒥᓂᒃ ᐊᑐᖅᑐᐊᖅᑐᖅ ᐃᓪᓗᓯᐅᑎᓂᒃ ᓱᓇᒃᑯᑖᖃᓐᖏᑦᑐᒥᒃ 

ᐊᑕᐅᑦᑐᓃᑦᑐᖅ ᐊᖏᕐᕋᒥ ᐊᒻᒪᓗ ᐃᖅᑲᓇᐃᔭᕐᓯᒪᔪᖅ ᒐᕙᒪᒃᑯᓐᓄᑦ ᐊᕐᕕᓂᓕᓐᓅᖓᔪᓂᒃ ᐊᕐᕌᒍᓂᒃ ᐅᑎᕐᕕᐅᔪᓐᓇᕋᔭᖅᑐᖅ 

ᐊᑭᓖᒍᑎᒥᓂᒃ $10,284 ᓄᒃᑎᕈᑎᓂᒃ ᓄᓇᕗᒻᒥᒃ ᐊᐅᓪᓚᕐᓗᓂ. ᐃᖅᑲᓇᐃᔭᖅᑎ ᐃᖃᓗᑦᑑᑦᑎᐊᒥ ᐊᑐᖅᑐᐊᖅᑐᖅ 

ᐃᓪᓗᓯᐅᑎᓂᒃ ᓱᓇᒃᑯᑖᓕᒻᒥᒃ ᐊᑕᐅᑦᑐᓂ ᐊᖏᕐᕋᒥ ᓇᔪᖅᑎᖃᓐᖏᑦᑐᖅ ᐊᒻᒪᓗ ᐃᖅᑲᓇᐃᔭᕐᓯᒪᔪᖅ ᐱᖓᓱᓂᒃ ᐊᕐᕌᒍᓂᒃ 

ᒐᕙᒪᒃᑯᓐᓂ ᐅᑎᕐᕕᐅᔪᓐᓇᕋᔭᖅᑐᖅ $3,139 ᓄᒃᑎᖅᑕᐅᓂᕐᒧᑦ ᐊᑭᓖᒍᑎᒥᓂᖏᓐᓂᒃ. ᐃᓱᒪᒋᔭᕗᑦ 100 ᐃᓄᓐᓃᖔᓐᖏᑦᑐᑦ 

ᑐᓂᔭᐅᔪᓐᓇᖃᑦᑕᕆᐊᖏᑦ ᓄᒃᑎᓂᕐᒧᑦ ᐃᑲᔫᓯᐊᒃᓴᓂᒃ ᐃᖃᓗᓐᓂ ᐊᕐᕌᒍᑕᒫᑦ, ᐊᑉᕙᖏᑦ ᑖᒃᑯᓇᓐᖔᖃᑦᑕᖅᑐᑦ ᖁᑦᓯᓂᕐᓴᒦᑦᑐᓂᒃ 

ᑎᑭᐅᑎᓯᒪᔪᓂᒃ ᐊᒻᒪᓗ ᐊᑉᕙᖏᑦ ᐊᑦᓯᓂᕐᓴᒦᑦᑐᑎᒃ, ᐊᓱᐃᓛᒃ ᒐᕙᒪᒃᑯᑦ ᐊᑐᓐᖏᐹᓪᓕᖃᑦᑕᕋᔭᖅᑐᑦ $745,500 ᐊᕐᕌᒍᒥ40 

ᐃᖅᑲᓇᐃᔭᖅᑎᑖᖃᑦᑕᕐᐸᑕ ᐃᓄᓐᓂᒃ ᐃᖅᑲᓇᐃᔮᖅᑖᕋᓱᐊᖅᑐᓂᒃ ᐊᒻᒪᓗ ᐅᖃᐅᓯᐅᔪᒥᒃ ᑖᒃᑯᓂᖓ ᓄᒃᑎᑎᑦᓯᓂᕐᒧᑦ ᐊᑭᖏᓐᓂᒃ. 

 

ᑎᑎᕋᖅᑕᐅᓯᒪᓂᖓᒍᑦ ᖁᓛᓃᑦᑐᓂ, ᒐᕙᒪᒃᑯᑦ ᐊᑭᓕᕐᓲᑎᒋᖃᑦᑕᖅᑕᖏᑦ ᓄᒃᑎᖅᑐᓄᑦ ᐊᑭᖏᓐᓂᒃ ᓄᓇᕗᒻᒧᑦ ᓄᓇᕗᒻᒥᓪᓗ 

ᑲᑎᓪᓗᒋᑦ ᑮᓇᐅᔭᐃᖅᑐᒻᒪᕆᐅᖃᑦᑕᖅᑐᑦ ᐊᕙᓂᐊᓘᖅᑐᓂᒃ ᐃᓄᓐᓃᓐᖔᖏᑦᑐᒧᑦ ᐊᑕᐅᓯᕐᒧᑦ ᐃᖅᑲᓇᐃᔭᖅᑎᒧᑦ. ᑭᓯᐊᓂᓕ, 

ᓇᓗᓇᐃᖅᑕᐅᓯᒪᓂᖓᒍᑦ ᖁᓛᓃᑦᑐᓂ ᑎᑎᕋᕐᓯᒪᔪᓂ ᐅᓄᕐᓂᓚᑦᑖᖓ ᐊᑭᓕᖅᑕᐅᕙᑦᑐᖅ ᑖᒃᑯᓇᓐᖔᖅᑐᖅ ᐅᓄᖅᑐᓂᒃ 

ᐱᔾᔪᑎᓂᒃ ᑕᑯᓯᒪᓐᖏᑕᑦᑎᓐᓂᒃ, ᑕᐃᒪᐃᒻᒪᑦ ᓇᓗᓇᐃᕈᓐᓇᖏᑦᑕᕗᑦ ᖃᑦᓯᓚᑦᑖᓂᒃ ᐊᑐᖃᑦᑕᕐᒪᖔᑕ. 

 

6.2. ᑕᒫᓂ ᑮᓇᐅᔭᐃᔭᕐᓂᖅ 

ᑎᑎᕋᖅᑕᐅᓯᒪᓂᖓᒍᑦ ᖁᓛᓃᑦᑐᓂ, ᑲᔪᓯᑎᑦᓯᓂᖅ ᐃᓛᒃᑯᑦ 23 ᐅᔾᔨᕐᓇᕋᔭᖅᑐᖅ ᑎᒍᓯᒍᑕᐅᓗᓂ ᑮᓇᐅᔭᓕᐊᖏᓐᓂᒃ ᐃᓄᐃᑦ. 

ᐅᓄᕐᓯᒋᐊᕈᑖ ᑮᓇᐅᔾᔭᒃᓴᐅᑎ ᑖᓐᓇ ᑎᑭᐅᑎᓇᔭᖅᑐᑦᓴᐅᔪᖅ ᐅᓄᕐᓯᒋᐊᕈᑕᐅᓗᓂ ᑮᓇᐅᔭᐃᕈᑎᓄᑦ ᓄᓇᓖᑦ ᒪᑭᒪᔾᔪᑎᖏᓐᓄᑦ, 

ᑕᐃᒪᐃᑉᐸᑦ ᑎᑭᐅᑎᓯᒪᓇᔭᖅᑐᖅ ᐃᖅᑲᓇᐃᔮᓂᒃ ᓴᖅᑮᑲᓐᓂᖃᑦᑕᓂᕐᒥᒃ ᐊᒻᒪᓗ ᐃᑲᔫᑎᖃᒃᑲᓂᕐᓗᓂ ᐃᓄᓐᓄᑦ. 

 

6.3. ᐱᐅᓯᓂᕐᓴᐅᓯᒪᓂᖓ ᐃᓗᓯᕐᒥᒃ ᓴᖅᑭᕐᓯᒪᔪᑦ  

ᑮᓇᐅᔭᓕᐅᕆᐊᒃᑲᓐᓂᕈᑏᑦ ᐊᒻᒪᓗ ᐃᓪᓗᑦᓯᐊᕙᖃᖅᑎᑦᓯᓂᖅ ᐃᓄᓐᓂᒃ ᐃᑲᔫᑎᓇᔭᖅᑐᓴᐅᒻᒥᔪᖅ ᐃᓗᓯᕐᒧᑦ, ᐋᖅᑭᓯᐊᕐᓯᒪᑉᐸᑦ 

ᓴᖅᑭᖅᑕᐅᓯᒪᔪᖅ ᐱᓇᓱᐊᖃᑎᒌᓐᓂᕐᒧᑦ ᑮᓇᐅᔾᔭᓴᖅᑐᓄᑦ ᐊᒻᒪᓗ ᐃᓗᓯᕐᒧᑦ. ᐃᓅᓯᕐᒥ−ᒪᑭᒪᒍᑏᑦ ᖃᓄᐃᓐᓂᖏᓐᓂ 

ᑕᑯᑦᓴᐅᑎᑕᐅᓯᒪᔪᖅ ᑲᓲᒪᓂᖓᓂᒃ ᓇᖕᒥᓂᖅ−ᐅᓂᒃᑳᕆᓂᕐᒧᑦ ᖃᓄᐃᓐᓂᕐᒥᓂᒃ, ᖃᓄᐃᖃᑦᑕᒻᒪᕆᓐᓂᕐᒥᒃ, ᐊᒻᒪᓗ 

ᐃᓅᓯᖃᕈᓐᓇᕐᓂᐅᔪᑦ ᓇᓗᓇᐃᖅᑕᐅᓯᒪᓂᖓᓂᒃ.41 ᐅᓄᕐᓯᒋᐊᖅᑕᐅᑉᐸᑕ ᑮᓇᐅᔭᓕᐊᖑᕙᑦᑐᑦ ᐅᔨᔾᓇᖅᑐᒥᒃ ᐃᑲᔫᑎᓇᔭᖅᑐᖅ, 

ᖃᓄᐃᖃᑦᑕᖅᑐᒻᒪᕆᐅᓂᖏᑦ ᑕᑯᓐᓇᕐᓗᒋᑦ ᐃᓗᓯᖏᑦ ᓇᓗᓇᐃᕐᓯᒪᓂᖓᓂ ᑎᑎᕋᕐᓯᒪᓂᖓ 3.1. ᓱᓕᒃᑲᓐᓂᖅ, ᐃᓄᐃᑦ 

ᑭᒡᒐᖅᑐᐃᓂᕐᓴᐅᓕᕐᐸᑕ ᐋᓐᓂᐊᖅᑐᓕᕆᓂᕐᒧᑦ ᐃᖢᐊᕐᓴᐃᓂᕐᒧᑦ ᐱᕚᓪᓕᕈᑕᐅᓇᔭᖅᑐᖅ ᖃᓄᐃᓐᖏᐹᓪᓕᕈᑕᐅᓗᓂ ᐃᓗᓯᖏᓐᓄᑦ 

ᐱᔨᑦᓯᓂᕐᒧᑦ ᐃᓄᒃᑎᑐᑦ, ᐋᓐᓂᐊᖅᑐᓕᕆᓂᖅ ᐊᑐᐃᓐᓇᐅᒪᓂᕐᓴᐅᒍᑕᐅᓕᕐᓗᓂ ᐃᓄᓐᓄᑦ. 
 

39 ᑐᑭᓯᑎᑦᓯᒍᑦ A-4, ᓄᓇᕗᑦ ᒐᕙᒪᖓᓂ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ, 2014. 
40 (50 x $4,626)+(50 x $10,284) = $745,500 
41 ᔭᐃᒥᓯ 2004 

6.4. ᖁᑦᓯᓂᕐᓴᒥᒃ ᐃᓕᓐᓂᐊᓯᐊᕐᓂᒪᓂᕐᓴᐅᓂᖅ 

ᐃᓄᓐᓄᑦ ᑭᒡᒐᖅᑐᐃᓯᐊᒃᑲᓂᖅᑎᑕᐅᑉᐸᑕ ᐃᓕᓴᐃᔨᓂ ᐃᓕᓐᓂᐊᕕᖕᓂ ᐃᑲᔫᑎᓇᔭᖅᑐᖅ ᐃᓕᓐᓂᐊᓯᐊᒃᑲᓂᕐᓂᕐᒧᑦ ᐃᓄᒃᑎᑐᑦ 

ᐅᖃᐅᓯᕐᒥᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᒃ. ᐱᕚᓪᓕᕈᑕᐅᔪᓐᓇᕐᒥᔪᖅ ᐃᓅᖃᑎᒌᑦᓯᐊᕆᐊᒃᑲᓂᕐᓂᖏᓐᓄᑦ ᐃᓕᓐᓂᐊᖅᑏᑦ 

ᐃᓚᒋᔭᐅᓂᕐᒥᓂᒃ ᖃᐅᔨᒪᓗᑎᒃ ᐊᒻᒪᓗ ᑕᑯᓐᓇᒐᖃᑦᓯᐊᕐᓗᑎᒃ ᐱᕕᐊᕆᓕᕈᓐᓇᖅᑕᒥᓂᒃ, ᐃᑲᔫᑎᖃᕈᓐᓇᖅᑐᖅ 

ᒪᑭᒋᐊᒃᑲᓐᓂᕈᑕᐅᓗᓂ ᐃᓕᓐᓂᐊᕌᓂᖃᑦᑕᖅᑐᑦ ᓇᓗᓇᐃᖅᑕᐅᓯᒪᒍᑎᖏᓐᓂ. ᑖᒃᑯᐊ ᓇᓗᓇᐃᕐᓯᒍᑏᑦ ᐃᑲᔫᑎᓇᔭᖅᑐᑦ 

ᖃᐅᔨᕐᕚᓪᓚᒍᑕᐅᓗᑎᒃ ᒪᑭᒪᔾᔪᑎᓄᑦ ᐃᑲᔫᑕᐅᒍᓐᓇᕐᓂᖏᓐᓂᒃ ᐊᒻᒪᓗ ᐃᓂᓪᓚᖓᑦᓯᐊᓂᕐᒥᒃ ᓇᑭᓐᖔᕐᓯᒪᓂᕐᒥᓂᒃ ᐃᓕᖅᑯᓯᒃᑯᑦ 

ᐊᒻᒪᓗ ᐃᓚᓕᐅᑎᒋᐊᒃᑲᓂᕐᓂᕐᒥᒃ ᐃᓅᖃᑕᐅᓗᓂ. ᐃᑲᔪᕐᓯᒍᑎ ᐃᓄᒃᑎᑐᑦ ᐅᖃᐅᓯᕐᒧᑦ ᐃᓕᓐᓂᐊᓂᒃᑯᑦ ᐊᒥᓱᒃᑲᓂᕐᓂᒃ 

ᐃᑲᔫᑎᖃᕋᔭᖅᑐᖅ ᐊᓯᖏᑎᒍᑦ ᐃᓄᓐᓄᑦ. 

 

6.5. ᐃᓚᒋᔭᐅᓂᕐᓴᐅᓂᖅ ᐱᖅᑯᓯᒃᑯᑦ ᐊᐅᓚᓂᐅᔪᓄᑦ 

2001−ᒥ ᓄᓇᕗᒻᒥ ᐊᖏᕐᕋᕆᔭᐅᔪᑦ ᖃᐅᔨᓴᖅᑕᐅᑎᓪᓗᒋᑦ ᖃᐅᔨᔭᐅᓚᐅᖅᑐᖅ ᐃᖅᑲᓇᐃᔭᖅᑐᑦ ᐃᓄᐃᑦ 

ᐃᓚᐅᓂᕐᓴᐅᖃᑦᑕᓚᐅᕐᓂᖏᓐᓂᒃ ᐊᖑᓇᓱᓐᓂᕐᒧᑦ, ᐃᖃᓗᓪᓕᐊᓂᕐᒧᑦ, ᓄᓂᕙᒋᐊᕐᓂᕐᒧᑦ, ᐊᒻᒪᓗ ᓂᕿᑦᓴᓯᐅᕐᓂᕐᒧᑦ 

ᑕᐃᒃᑯᓇᓐᖓᑦ ᐃᖅᑲᓇᐃᔭᓐᖏᑦᑐᓂᒃ ᐅᕝᕙᓘᓐᓃᑦ ᐃᖅᑲᓇᐃᔮᖃᓐᖏᑦᑐᓂ.42 ᑕᐃᒪᐃᒻᒪᑦ ᑐᑭᓯᓇᖅᑐᖅ ᐃᖅᑲᓇᐃᔮᓖᑦ 

ᐃᑲᔫᑎᓖᑦ ᐱᖅᑯᓯᒃᑯᑦ ᐱᓇᓱᐊᕐᓂᕆᕙᑦᑕᖏᓐᓄᑦ ᑕᐅᖅᓯᐅᔾᔨᑐᐃᓐᓇᕋᓱᐊᕋᑎᒃ ᑖᒃᑯᓄᖓ. 

 

6.6. ᐱᐅᓯᒋᐊᕈᑏᑦ ᒐᕙᒪᒃᑯᓐᓂ ᐱᔨᑦᓯᕈᑎᓄᑦ ᐃᖅᑲᓇᐃᔮᖅᑖᑎᑦᓯᓂᕐᒧᑦ ᐊᐅᓚᑦᓯᒍᓐᓇᕐᕕᓕᒫᖓᒍᑦ  

ᒫᓐᓇ ᒐᕙᒪᒃᑯᑦ ᐊᔪᐃᓐᓇᕆᐊᕐᓯᒪᔪᑦ ᐃᖅᑲᓇᐃᔭᖅᑏᑦ ᑎᑭᐅᑎᓯᒪᓐᖏᓐᓂᖏᓐᓄᑦ, ᐃᓐᓄᑦᓯᒪᓐᖏᑦᑐᑦ ᐅᑭᐅᖅᑕᖅᑑᑉ 

ᐊᕕᑦᑐᕐᓯᒪᓂᖓᑕ ᒐᕙᒪᖓᓂᒃ 26%-ᒦᓚᐅᖅᑐᑦ 2016-ᒥ, ᐊᒻᒪᓗ ᐃᓐᓄᑦᓯᒪᔪᑦ ᒐᕙᒪᑐᖃᒃᑯᓐᓂᒃ 21%-ᖑᓪᓗᓂ 2017−ᒥ. 

ᐃᓛᒃᑯᑦ 23 ᑲᔪᓯᑎᑕᐅᑉᐸᑦ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᕐᐸᑕ ᐃᖅᑲᓇᐃᔮᓕᒫᓂᒃ, ᒐᕙᒪᒃᑯᓐᓂ ᐱᔨᑦᓯᕈᑎᓄᑦ 

ᐱᕚᓪᓕᕈᑎᒻᒪᕆᐅᓇᔭᖅᑐᖅ, ᐃᑲᔪᖅᑕᐅᓗᑎᒃ ᑕᒪᕐᒥᒃ ᓄᓇᓖᑦ ᓄᓇᕗᒻᒥ. ᑕᒪᓐᓇᐅᑎᓪᓗᒍ, ᐅᓄᕐᓂᕐᓴᐅᓇᔭᖅᑐᑦ ᐱᔨᑦᓯᕈᑏᑦ 

ᐊᑐᐃᓐᓇᐅᔪᑦ ᐃᓄᒃᑎᑐᑦ, ᐊᑐᐃᓐᓇᐅᒪᓂᕐᓴᐅᓕᕐᓗᑎᒃ ᑖᒃᑯᓄᖓ, ᐊᒻᒪᓗ ᑕᐃᒪᐃᒻᒪᑦ ᐊᑑᑎᖃᕐᓂᕐᓴᐅᓗᑎᒃ.  

 

6.7. ᐊᐅᓚᑦᓯᒍᓐᓇᓂᕐᓴᐅᓂᖅ ᐊᑐᐊᒐᕐᓂᒃ ᐃᓱᒪᓕᐅᕈᑎᓄᑦ 
 

ᐃᓄᐃᑦ ᐃᓚᒋᔭᐅᒋᐊᒃᑲᓂᕐᐸᑕ ᒐᕙᒪᓂ ᐊᐅᓚᑦᓯᓂᕐᓴᐅᓇᔭᖅᑐᑦ ᐃᓱᒪᓕᐅᕈᑕᐅᒋᐊᓕᓐᓂᒃ, ᐊᒻᒪᓗ ᐅᓄᕐᓂᕐᓴᑦ ᐃᓄᐃᑦ 

ᐃᓕᖅᑯᓯᖓᓂᒃ ᑐᑭᓯᐊᓗᑎᒃ ᐱᕚᓪᓕᕈᑕᐅᓗᓂ ᐊᑐᐊᒐᕐᓄᑦ ᐃᓱᒪᓕᐅᕈᑎᓄᑦ. ᑖᓐᓇ ᐱᔾᔪᑎᓪᓗᐊᑕᖅ 

ᐱᕚᓪᓕᕈᑕᐅᔪᓐᓇᕋᔭᖅᑐᖅ ᑲᔪᖏᕐᓴᐃᒍᑕᐅᓗᓂ ᑕᒪᐃᓐᓄᑦ ᐊᓯᓕᒫᖏᓐᓄᑦ ᐃᑲᔫᑕᐅᕙᑦᑐᓄᑦ ᑎᑎᕋᕐᓯᒪᔪᓂ ᑖᒃᑯᓇᓂ. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

42 ᓄᓇᕗᒻᒥ ᑭᒡᓕᓯᓂᐊᖅᑏᑦ (Nunavut Bureau of Statistics) 2001 ᓄᓇᕗᒻᒥ ᐊᖏᕐᕋᕆᔭᐅᔪᑦ ᖃᐅᔨᓴᖅᑕᐅᓂᖏᑦ. 

7. ᐃᓱᓕᒍᑎ: ᐊᑭᖓ ᑲᔪᓯᑎᑕᐅᓯᒪᓐᖏᓐᓂᖓᑕ ᐃᓛᒃᑯᑦ 23 

 

ᑖᓐᓇ ᐅᓂᒃᑳᖅ ᖃᐅᔨᓴᕈᑕᐅᓯᒪᔪᖅ ᐃᓚᖏᓐᓂᒃ ᐊᑭᖏᓐᓂᒃ ᑲᔪᓯᑎᑕᐅᓯᒪᓐᖏᓐᓂᖓᓄᑦ ᐃᓛᒃᑯᑦ 23 ᓄᓇᕗᒻᒥ ᐊᖏᕈᑎᓂ. 

ᑕᑯᓐᓇᕐᓗᒋᑦ ᑐᓐᖓᕕᒋᔭᐅᔪᑦ ᑕᑯᓐᓇᓐᖑᐊᒐᑦᓴᑦ, ᐊᒻᒪᓗ ᐊᓯᐊᒍᖔᖅ ᑕᑯᓐᓇᓐᖑᐊᒐᑦᓴᑦ ᐃᓛᒃᑯᑦ 23 ᑲᔪᓯᑎᑕᐅᓯᒪᑉᐸᑦ 

ᐃᑲᔫᑎᖃᕐᓂᐊᖅᑐᖅ ᑕᒪᒃᑮᓐᓄᑦ ᐃᓄᓐᓄᑦ ᓄᓇᕗᒻᒥ ᓄᓇᖃᖅᑐᓄᑦ ᐊᒻᒪᓗ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᒐᕙᒪᖓᓄᑦ 

ᐊᒻᒪᓗ ᒐᕙᒪᑐᖃᒃᑯᓐᓄᑦ. ᑖᒃᑯᐊ ᒥᑦᓴᐅᓴᒍᑕᐅᓯᒪᒧᑦ ᐃᑲᔫᑕᐅᖃᑦᑕᖅᑐᓂᒃ ᐊᓯᐊᒍᖔᖅ ᑕᑯᓐᓇᓐᖑᐊᓂᒃᑯᑦ ᐊᒃᑐᐊᔪᑦ 

ᑐᓐᖓᕕᒋᔭᐅᔪᒧᑦ ᑕᑯᓐᓇᓐᖑᐊᒐᕐᒧᑦ.  

 

ᐃᓄᓐᓄᑦ, ᑲᔪᓯᑎᑕᐅᑉᐸᑦ ᐃᓛᒃᑯᑦ 23 ᑐᑭᖃᕐᓂᐊᖅᑐᖅ ᐃᓚᖏᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᖁᑉᕙᓯᓐᓂᕐᓴᒨᖅᑕᐅᓗᑎᒃ. 

ᐃᓚᖏᑦ ᐃᖅᑲᓇᐃᔭᖅᑏᑦ ᓇᖕᒥᓂᕐᓱᖅᑐᓂᒃ ᐃᖅᑲᓇᐃᔮᖅᑖᓂᐊᖅᑐᑦ ᐊᑭᓕᕐᓱᖅᑕᐅᓯᐊᕐᓇᓂᕐᓴᓂ ᒐᕙᒪᒃᑯᓐᓂ. ᐊᓱᐃᓚᒃ, 

ᐃᓚᖏᑦ ᐃᖅᑲᓇᐃᔭᓐᖏᑦᑐᑦ ᐃᓄᐃᑦ ᐱᕙᓪᓕᐊᓕᕐᓗᑎᒃ ᐃᓕᓐᓂᐊᖅᑎᑕᐅᓗᑎᒃ ᐱᓕᕆᐊᑦᓴᓂᒃ ᐊᒻᒪᓗ ᐃᓕᓐᓂᐊᕐᓗᑎᒃ 

ᐃᖅᑲᓇᐃᔮᖅᑖᓚᐅᓐᖏᓂᕐᒥᓂ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᒐᕙᒪᒃᑯᓐᓂ. ᑕᒪᒃᑯᐊᓕᒫᑦ ᑮᓇᐅᔭᓕᐅᕐᓂᕐᓴᐅᒍᓐᓇᕐᓯᓗᑎᒃ. 

 
ᖁᔭᓐᓇᒦᒃ ᐅᓄᕐᓯᒋᐊᕐᓂᖏᑦ ᑕᒪᒃᑯᐊ ᑮᓇᐅᔾᔭᒃᓵᑦ, ᓄᓇᕗᑦ ᒐᕙᒪᖓ ᐊᒻᒪᓗ ᒐᕙᒪᑐᖃᒃᑯᑦ ᖁᑦᓯᓂᕐᓴᐅᓂᐊᖅᑐᑦ 

ᐃᓵᔭᖏᑦ ᑖᒃᓯᓂᒃ. ᐃᖅᑲᓇᐃᔭᓐᖏᑦᑐᑦ ᐃᖅᑲᓇᐃᔮᖅᑖᐸᓪᓕᐊᓕᕐᐸᑕ, ᑮᓇᐅᔭᐃᔭᕈᑕᐅᕙᑦᑐᖅ 

ᐃᖅᑲᓇᐃᔭᓐᖏᑐᕐᓯᐅᑎᑖᖃᑦᑕᖅᑐᓄᑦ ᐊᒻᒪᓗ ᐃᑲᔫᓯᐊᖅᑕᖅᑎᓄᑦ ᐊᑭᓖᒍᑏᑦ ᐃᓅᓴᓪᓕᕙᓪᓕᓂᐊᖅᑐᑦ. 

 

ᐊᒥᓱᒃᑲᓐᓂᐅᒻᒪᑕ ᐃᑲᔫᓯᐊᖅᑖᕈᑕᐅᕙᑦᑐᑦ ᓈᓴᖅᑕᐅᖃᑕᐅᒍᓐᓇᖏᑦᑐᑦ ᑖᒃᑯᓇᓂ ᐅᓂᒃᑳᓂ ᓲᕐᓗ ᐱᕚᓪᓕᕈᑕᐅᕙᑦᑐᑦ ᒐᕙᒪᒃᑯᑦ 

ᐱᔨᑦᓯᕈᑎᖏᓐᓄᑦ, ᐃᓄᐃᑦ ᐊᑐᐊᒐᓕᐅᖃᑦᑕᓂᕐᓴᐅᓕᕐᓗᑎᒃ ᐊᒻᒪᓗ ᐱᕚᓪᓕᕈᑏᑦ ᐃᓄᐃᑦ ᐃᓗᓯᕐᒥᓂ ᖃᓄᐃᓐᖏᓯᐊᕐᓂᕐᒧᑦ. 

 

ᑐᑭᓯᑎᑦᓯᒍᒻᒥ 9 ᑲᑎᓪᓗᒋᑦ ᐊᑭᖏᑦ ᐃᓄᓐᓄᑦ ᒐᕙᒪᒃᑯᓄᓪᓗ ᑲᔪᓯᑎᑕᐅᓯᒪᓐᖏᓐᓂᖓᓄᑦ ᐃᓛᒃᑯᑦ 23 ᐊᕐᕌᒍᑕᒫᑦ. ᖃᐅᔨᑲᐃᒍᑎᕗᑦ 

ᐅᓄᕐᓂᓴᕐᔪᐊᑦ ᑲᑎᓪᓗᒋᑦ ᐊᑭᖏᑦ ᐊᖏᖅᑕᐅᓯᒪᑐᐃᓐᓇᖃᑦᑕᖅᑐᑦ ᐃᓄᓐᓄᑦ ᒐᕙᒪᒃᑯᓅᓐᖏᖔᖅᑐᖅ. ᑖᒃᑯᐊ ᒥᑦᓴᐅᓴᑦᑕᐅᓯᒪᔪᑦ 

ᖃᐅᔨᒃᑲᐃᔾᔪᑎᐅᓇᓱᐊᖅᑐᑦ ᐊᑭᖏᓐᓂᒃ ᒃᑕᑯᓄᖓ ᐊᕐᕌᒍᓄᑦ. ᐃᓛᒃᑯᑦ 23 ᑲᔪᓯᑎᑕᐅᓯᒪᓐᖏᑉᐸᑦ ᐊᕐᕌᒍᖓᓂ 2023, ᐊᑭᓖᒍᑏᑦ 

ᐃᓄᓐᓄᑦ ᐊᒻᒪᓗ ᒐᕙᒪᓄᑦ ᑲᔪᓯᑐᐃᓐᓇᓂᐊᖅᑐᑦ.  

 
ᑐᑭᓯᑎᑦᓯᒍᑦ 9: ᐊᑭᖓ ᑲᔪᓯᑎᑕᐅᓯᒪᓐᖏᓐᓂᖓᑕ ᐃᓛᒃᑯᑦ 23 

 
ᑲᑎᓪᓗᒋᑦ ᔭᒐᐃᔭᑦ ᔭᒐᐃᔭᑦ 

ᐃᓄᓐᓄᑦ 

ᔭᒐᐃᔭᑦ ᒐᕙᒪᓄᑦ 

2017 $160,574,469 $67,610,013 

2018 $167,625,389 $69,621,269 

2019 $174,978,204 $71,813,833 

2020 $183,159,686 $74,084,137 

2021 $191,107,768 $76,377,639 

2022 $199,055,636 $78,796,098 

2023 $207,420,963 $81,181,982 

ᑲᑎᓪᓗᒋᑦ $1,283,922,116 $519,484,971 

ᐅᐃᒍ A: ᕿᒥᕐᕈᓇᒍᑏᑦ 
 

ᐸᕐᓇᓪᓗᓂ ᑖᑦᓱᒥᖓ ᖃᐅᔨᓴᕈᒻᒥᒃ, ᕿᒥᕐᕈᓇᖃᑦᑕᓚᐅᖅᑐᒍᑦ ᐊᒻᒪᓗ, ᐱᔭᕆᐊᖃᕌᖓᑦ, ᑕᑎᖃᓯᖃᑦᑕᖅᑐᑕ ᐊᔾᔨᒌᓐᖏᑦᑐᓂᒃ 

ᑎᑎᕋᕐᓯᒪᔪᓂᒃ ᐊᑐᕋᑦᓴᓂᓪᓗ ᑐᓴᐅᒪᔾᔪᑎᒃᓴᓄᑦ. 

 

ᓇᓗᓇᐃᕐᓯᒪᑐᐃᓐᓇᕐᓂᖏᑎᒍᑦ, ᖃᐅᔨᒋᐊᕐᕕᒋᓚᐅᖅᑕᑦᑕ ᐃᓚᖏᑦ: 

 
 ᐃᖅᑲᓇᐃᔭᖅᑐᓂᒃ ᖃᐅᔨᓴᕈᑎᒥᓃᑦ ᑎᑎᕋᕐᓯᒪᔭᖏᑦ ᒐᕙᒪᑐᖃᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᒥ ᒐᕙᒪᖏᓐᓂᒃ 

 
 2011 ᑲᓇᑕᓕᒫᒥ ᐊᖏᕐᕋᓕᓐᓂᒃ ᖃᐅᔨᓴᕐᓂᖅ  

 
 ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ 

 

 ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᓂᒃ ᖃᐅᔨᓴᕐᓂᖅ 

 
 ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᑲᓇᑕᒥᐅᓂᒃ ᓄᓇᓖᑦ ᐃᓗᓯᖏᓐᓂᒃ ᖃᐅᔨᓴᕐᓂᖅ  

 

 ᒐᕙᒪᒃᑯᑦ ᑎᑎᕋᕐᓯᒪᔭᖏᑦ ᐊᑐᐊᕐᓯᔾᔪᑎᓄᑦ ᐊᔾᔨᒌᓐᖏᑦᑐᓄᑦ ᒐᕙᒪᒃᑯᓐᓂ ᐱᓕᕆᐊᓄᑦ 

 
 ᑲᓇᑕᒥ ᑖᒃᓯᓕᕆᔨᒃᑯᑦ 

 

ᑎᑎᕋᕐᓯᒪᔪᑦ ᖃᐅᔨᒋᐊᕐᕕᒋᓯᒪᔭᕗᑦ ᐊᒻᒪᓗ ᐃᓛᒃᑰᖓᓃᑦ ᐊᑐᖅᑕᐅᔪᑦ ᖃᐅᔨᓴᕐᓂᕐᒧᑦ ᑖᑦᓱᒧᖓ ᐊᑐᐃᓐᓇᐅᑎᑕᑦ ᐅᐃᒍ B. 

 

ᖃᐅᔨᒪᖁᔨᔪᒍᑦ PwC ᓱᖏᕐᓲᑎᖃᓚᐅᖅᑐᑦ ᐃᓂᕐᓯᒪᓂᖏᓐᓂᒃ, ᓇᓕᖅᑯᑦᓯᓂᖏᓐᓂᒃ ᐊᒻᒪᓗ ᓈᖕᒪᑦᓯᐊᕐᓂᖏᓐᓂᒃ ᐅᓂᒃᑳᑦ 

ᑐᓴᐅᒪᔾᔪᑎᓕᒫᓂ, ᖃᐅᔨᓴᕈᑎᒥᓂᕐᓂ, ᖃᐅᔨᒪᔨᑕᕐᓂᒃ, ᐃᓱᒪᒋᔭᐅᔪᓂᒃ ᐅᑉᕙᓘᓐᓃᑦ ᑭᒡᒐᖅᑐᐃᔪᓂᒃ ᑎᒍᔭᐅᖃᑦᑕᓚᐅᖅᑐᓂᒃ 

ᐊᔾᔨᒌᓐᖏᑦᑐᓂᒃ ᖃᐅᔨᒋᐊᕐᕕᒋᓚᐅᖅᑕᑎᓐᓂ, ᖃᐅᔨᓴᖅᑕᐅᓚᐅᓐᖏᑦᑐᑦ ᐅᑉᕙᓘᓐᓃᑦ ᓇᓗᓇᐃᖅᑕᐅᓂᖃᓚᐅᓐᖏᑦᑐᑦ 

ᐅᕙᑦᑎᓐᓂᒃ. 

ᐅᐃᒍ B: ᖃᐅᔨᒋᐊᕐᕕᒃᓴᑦ 

